
KPLÉKPLÉ LƐ́Ɛ
 …jlǒ Aklúnɔ ɔ́ tɔn ɖɔ nǔ ɖé lɛɛ́ ní jɛ ɖo hwe ɖé lɛɛ́ nu. Mǐ yi

Denver, ayisɔnmɔ tó fí, bɔ mǐ lɛ ́ kɔ wá. Un ɖi ɖɔ un jló ná ɖó
gbe tɔn, kplé ɔ:́ É wɛ nyí kplé e nyɔ́ hú bǐ e un bló lɛɛ́ é ɖokpó ɖo xwe
mɔǩpán vla mɛ. Mǐ ɖu vǐví hwenu jíwǔ ɖé tɔn. Mɛ afɔwó jɛjí kpɛɖé
wɛ sɔ́ ayi yětɔn jó nú Klísu, gɔ́ nú mɛ e mɔ yɛhwesinlilɛ Yɛsinsɛn ɔ́ tɔn
yí lɛɛ́ é, gɔ́ nú nǔjlɛj́lɛ ́ ɖaxó ɖaxó lɛɛ́ kpódó nǔjíwǔ ɖaxó ɖaxó lɛɛ́ kpó
e Aklúnɔ mǐtɔn vívɛńá Jezu bló ɖo togun ɔ́ tɛńtin ɖo Denver fínɛ ́ lɛɛ́
é kpó. Mǐ ɖó kinkɔn nyi ayǐ jíwǔ ɖé, bó lɛ ́ ɖó kplékplé ɖó kpɔ́ ɖaxó
togun ɔ́ tɔn ɖé. Mǐ jɛ jí kpódó mɛ děgba ɖě afatɔń mɔ̌ kpó, bó ná dó
bɛ́ xá ɔ́ nɛ.́ Bɔ mǐ sɔ́ Mammoth Jikpá lɛɛ́. Bɔ gbadanu atɔngɔ́ ɔ,́ tɛnmɛ
tlɛ sɔ́ ɖe nú mɛ lɛɛ́ bónú yě ná nɔ te ɖo tɛn ɔ́ mɛ vɔv́ɔ́ ǎ. Mǐ ɖu vǐví
hwenu jíwǔ mɔȟunkɔtɔn ɖé tɔn, nú gbadanu atɔɔ́ń lɛɛ́.
2 Mǐ gosín fínɛ,́ bó ná dó yi Kanadáa, nyɛ kpódó súnnuví ce kpó.
Bɔ mǐ yi sókan lɛɛ́ mɛ, bɔ laglásilinfín jɔhɔn ɖaxó ɖé bɛ.́ Un lin ɖɔ mi
ko se énɛ ́ ɔ́ xó, ɖo hladio mitɔn jí. Bɔ mɛ kɛnnɛ koatɔń-nukún-atɔn
mɔ̌ wɛ kú ɖ’é mɛ. Bɔ mǐ tɛ ́ cí laglásilinfín kplékplé ɖé mɛ nú—nú—
nú azǎn gěgé, ɖo jǐ dɔň ɖo sókan lɛɛ́ mɛ. Bɔ kplé mǐtɔn wá dín, bɔ
é byɔ́ ɖɔ, mǐ ní lɛ ́ kɔ wá xwé gbe lo, cóbɔ mǐ ná lɛ ́ kɔ yi. Hǔn mǐ ɖi
nǔ ɖɔ énɛ́ ɔ́ bǐ wɛ nyí vlafo nú jlǒ Mawu tɔn, ɖɔ é ná nyí kplé ée—ée
nyɔ́ hú é ɖé, kpódó nǔ ɖěvo kpó. É sɔ́ nǔɖé slɛ ́ xwi nú mǐ ɖ’ayǐ bɔ mǐ
tunwun ǎ.
3 Mǐ nɔ́ ɖi zɔnlin ɖo gbɛ e dó ablu é ɖé mɛ ɖɔhun, amɔ̌ é nyí ɖo
ablu mɛ wɛ ǎ. Mǐ nɔ́ vɛ ́ kó xwedó kpowun, hwenu e Wěziza ɔ́ nɔ́ ɖo
yiyi wɛ é, énɛ ́ ɔ́ mǐ nɔ́ xwedó Wěziza ɔ.́
4 Bɔ Tɔ́ mǐtɔn e ɖo Sɛx́wé é ɖó nǔɖé bɔ mǐ tunwun nǔtí d’é wú ǎ
vlafo. É sixú kó nyí ɖɔ awǒvinú ɖé kó ɖo fínɛ.́ Alǒ, gɔ́ ná ɔ,́ é sixú kó
nyí ɖɔ É ɖo azɔ̌ wa wɛ bó ná dó kplá mɛɖé wá. Mi mɔ a, Mawu sixú
vɛ́ kó wa azɔ̌ ɖo mɛ ɖokpó wú gbɔn mɔ̌ kpowun; É nɔ́ húzú akɔta ɖé
bǐ kpéte nú mɛ ɖokpó énɛ́ ɔ́ géé, bó ná dó kplá yě wá byɔ́ mɛ. Bɔ gbɔn
mɔ̌ mǐ tunwun ɖɔ nú susu ɖagbe Mawu tɔn wɛ bǐ nyí. Bɔ mǐ dó kú
n’I ɖó énɛ́ ɔ́ tamɛ, bó lɛ ́ dó kú n’i ɖó alɔ e è cyɔń mǐ jí é wú. Bɔ mɛ
gěgé tíin, bɔ mǐ…

5 Billy kpódó nyi kpó wɛ dó alɔ bó ná dó sɔ́ yě, ɖo ali ɔ́ jí kpódó
nǔ mɔȟunkɔtɔn lɛɛ́ kpó, mɛ e è gbǐdí mɔťo yětɔn lɛɛ́ é kpódó nǔ bǐ
kpó. Amɔ̌ mǐ wá dín tagba ɖěbǔ mɛ vo. Mǐ gosín ali ɔ́ jí ɖokpó, amɔ̌
énɛ ́ ɔ́ nú hwenu kléwún ɖé kpowun wɛ. Bɔ nya ɖé ɖo aga fínɛ,́ ɖo
kanlinnyitɛn ɖé jɛ te wá bó wá dɔn mǐ tɔń kpódó katapíla ɖé kpó. Mǐ
ɖo ɖǐɖíɖíɖí wɛ kpowun; fí ɔ́ ɖíɖí tawun.
6 Bɔ é nyí ɖokpó ɖo nǔ e yě má ɖó ǎ lɛɛ́ é mɛ nú…yě sixú ǎ, xóxó
hwenu sín mɛ lɛɛ́ sixú flín ɖɔ jɔhɔn ɖaxó mɔȟunkɔtɔn ɖé kó tíin kpɔń,
ɖo gbě énɛ́ ɔ́ jí, ɖo hwe énɛ́ ɔ́ nu ɖo xwe ɔ́ mɛ, ɖo Roundup, Montana
ǎ. Bɔ mǐ ɖo…Mǐ tunwun ɖɔ nǔ vɛj́lɛ ́ mɔȟunkɔtɔn ɖé ɔ,́ Aklúnɔ mǐtɔn
ɖó alɔ Tɔn ɖ’é mɛ ɖo fíɖé. Linnáwa ɖé wútu wɛ, nú—nú ɖagbe mǐtɔn.
Nú ɖagbe mǐtɔn ɔ,́ nǔ e é nyí ɔ́ nɛ.́
7 Bɔ gbɔn mɔ̌ un ylɔ́ Nɔví súnnu Neville, hwenu e un lɛ ́ kɔ wá gúdo
é, bɔ un ɖɔ, “Un ná ɖo xwé gbe ɖo Aklúnɔzángbe. Bɔ—bɔ nú a jlǒ
ɖɔ má wá, bɔ vlafo bó ná bló Aklúnɔzángbe wémaxɔmɛ ɔ,́ étɛ ́ o, é
sɔgbe.” Bɔ un ɖɔ, “Énɛ́ ɔ́ gúdo ɔ́ un ná…bɔ xomɛ ná hun mì tlala ɖɔ
má yi énɛ ́ ɔ́ kɔn.”
8 É ɖɔ, “Étɛ ́ o, dandan, Nɔví súnnu Bill.” É ɖɔ, “Xomɛ nɔ hun mǐ
tɛgbɛ nú ɖɔ a wǎ,” kpódó ayi ɖaxó e ɖo nuvo é kpó kpódó kwábɔdídó
kpó, gbɔn mɔ.̌ Bɔ énɛ́ ɔ́ gúdo ɔ́ é jlá énɛ ́ ɔ́ ɖo hladio sín tito tɔn jí, sɔ
e wá yi é. Hǔn mǐ dó kú ɖó nǔ élɔ́ lɛɛ́ bǐ tamɛ.
9 Bɔ zǎnzǎn din ɔ,́ din ɔ,́ ɖó Nǎjinɔ lɛɛ́ sín Azǎn wɛ wútu. Mɛ gěgé
ɔ,́ mi ná se Nǎjinɔ lɛɛ́ sín Azǎn sín xójlájlá lɛɛ́ ɖo fí bǐ, bɔ mɛ lɛɛ́ ná
ɖo xó ɖɔ dó nɔ lɛɛ́ wú wɛ, ée un lin ɖɔ é jí wǔ é. Mi jó énɛ ́ ɔ́ dó nú
kpikpotɔ́ sinsɛnzɔ́ ɔ́ tɔn.
10 Égbé zǎnzǎn ɔ́ un ko jlá, ɖɔ, xó—xóta Ahwan Nyi Wá Vun Blá
Amɛlíkatokpɔn Kplékplé Lɛɛ́ tɔn ɖé ɔ,́ é jí wɛ un jló ná ɖɔ xó dó. Ée,
vlafo mi ko se xó fúnfún gbɔn hladio jí mitɔn, bɔ mi ná se gěgé yětɔn
égbé. Bɔ Nǎjinɔ lɛɛ́ sín Azǎn sín xójlájlá ɖé ná tíin, vlafo, gbadanu ɖo
sinsɛnzɔ́ lɛɛ́ mɛ. Bɔ gbɔn mɔ̌ un lin ɖɔ, zǎnzǎn din ɔ,́ un ná jlá, “a—
ahwan nyi wá vun blá mɛ ɔ.́”
11 Un ɖɔ xó dó énɛ́ ɔ́ jí ɖo Denver, ɖo fí, é nyí alɔ e jí un ɖo linlin
wɛ bó ná sɛkpɔ́ ɛ gbɔn zǎnzǎn din é pɛṕɛṕɛ ́ wɛ ǎ, nú é jló Mawu ɔ́ nɛ.́
Bɔ, énɛ ́ ɔ,́ mǐ ɖu vǐví hwenu jíwǔ ɖé tɔn kpódó énɛ́ ɔ́ kpó. Aklúnɔ ɔ́
vɛ ́ kó xo ɖɛ dó mɛ jí ɖo ali jíwǔ ɖé nu kpowun. Hwe ɖé lɛɛ́ nu ɔ́ é nɔ́
cí ɖi é nɔ́ ná mǐ…
12 É byɔ́ ɖɔ è nǐ húnhún mi kpɛɖé kpowun, bónú mi ná mɔ nukúnnú
jɛ nǔ e ɖɔ wɛ élɔ́ ɔ́ bǐ ɖe é wú, kabǐ, hwe ɖé lɛɛ́ nu? Bɔ mǐ xo ɖɛ ɖɔ
Mawu ní bló.

13 Bɔ, ɖo ali énɛ ́ ɔ́ xo, ɖo jǐ dɔň ɔ,́ hwenu e mǐ fó ɔ…́Gbɛtɔ́ Ajɔw̌atɔ́
Denver tɔn lɛɛ́ wɛ nyí mɛ e jɔ fún dó kplé ɔ́ mɛ lɛɛ́ é, bɔ é nyí fún jɔ
dó nǔ mɛ ɖé bɔ é gbɔn vo kpɛɖé nú ée un ko ɖó kpɔń ɖ’ayǐ é.
14 Bɔ hwɛhwɛ ɔ,́ mawuzɔẃatɔ́ lɛɛ́ ɔ,́ nú yě jɔ fún dó kplé ɔ́ mɛ ɔ,́ mi ná
ɖɔ…“Mi ka ko jlá énɛ ́ ɔ́ a?” “Ɛɛn, nú agun ɔ.́” Énɛ́ ɔ́ kɛɖ́ɛ ́ wɛ kunkplá
énɛ́ ɔ.́ Lɛňgbɔńyitɔ́ lɛɛ́ nɛ;́ yě jló ɖɔ lɛňgbɔh́wan yětɔn ní tunwun nǔ
e kunkplá énɛ ́ ɔ.́ Xó ɖagbe ɖé nɛ́ kpowun. Azɔ̌ yětɔn nɛ.́
15 Amɔ̌ Gbɛtɔ́ Ajɔw̌atɔ́ lɛɛ́ gbɔn vo kpɛɖé. Yě jló ɖɔ gbɛ ɔ́ bǐ ní
tunwun nǔ e kunkplá énɛ ́ ɔ,́ énɛ ́ ɔ́ wú ɔ́ yě vɛ ́ kó sɔ́ akwɛ́ dɔláa afɔwó-
afatɔń alǒ děgba mɔ̌ nyi dó ajɔǰlájlá mɛ ɖo pínpangan jí mɔt́o lɛɛ́, tasíi
lɛɛ́ bǐ wú, ɖo mɔťo lɛɛ́ sín gǒcánnú lɛɛ́ bǐ wú, kpódó fí bǐ kpó. Mǐ ɖu
vǐví hwenu jíwǔ ɖé tɔn.
16 Hwenu e sinsɛnzɔ́ ɔ́ fó gúdo ɔ,́ yě ylɔ́ mì yi akpá ɖokpó, bó ɖɔ,
“Nɔví súnnu Branham, étɛ ́ mǐ ká sixú wa nú we din? Étɛ ́ sín axɔ́ mǐ
ká ɖu dó we?”
17 Un ɖɔ, “Étɛ ́ o, nǔgbó ɔ,́ nǔtí.” Un ɖɔ, “Mi ɖu nǔtí xɔ́ dó mì ǎ.” Un
ɖɔ, “Midɛɛ lɛɛ́ ɔ,́ mi sú jǒnɔyítɛń kwɛ́ ce, ɖo fí, ényí é jló mi ɔ́ nɛ.́”
18 “Óo, mǐ jló ná wa nǔɖé nú we.” Bɔ yě má ka nɔ…́Un jló ná yí
nǔɖé ɖo yě sí ǎ.
19 Hǔn nukúnkpénǔwútɔ́ ɔ́ ylɔ́ yě. É ɖɔ, “Un ɖi ɖɔ é nɔ́ yí wǎn nú
gběnyinya kpódó hwevíwlíwlí kpó, kabǐ?”

É ɖɔ, “Ɛɛn.”
20 Hǔn ajɔw̌atɔ́ lɛɛ́ ɖokpó ɖó kanlinnyitɛn ɖé ɖo jǐ fínɛ,́ bɔ é ɖɔ, “Un
na bló nǔníná énɛ ́ ɔ́ tɔn n’i kpowun.”
21 É nyɔ,́ Mɛɖaxó Moore yi bó yi kpɔń. É byɔ́ ɖɔ é ní lɛ ́ kɔ yi mǐlu
gbantɔń mɔ,̌ ɖo sɔ́ jí. Un ɖɔ…Mɛɖaxó Moore ɖɔ, “Un jló ná mɔ Nɔví
nyɔňu Branham ɖo ayǐjínjɔń ɖo sɔ́ ɖé jí, bó ná dó lɛ ́ kɔ yi énɛ ́ ɔ́ kɔn.”
Hǔn éyɛ ́ ɔ,́ yědɛɛ lɛɛ́ ɔ,́ kpódó…
22 Amɔ,̌ énɛ ́ ɔ́ gúdo ɔ,́ có ɔ,́ yě yi fínɛ ́ ɖo tɛn e ɖo xwé é ɖé mɛ ɖo
Silver Plume, Colorado. Élɔ́ ɔ́ ɖó ná ɖo akpá élɔ́ xwé din. Bɔ yě xɔ
kanlinnyitɛn kpɛví ɖé ɖo fínɛ,́ bó ɖo xwé e ɖó xɔgbigbo atɔɔ́ń é ɖé
ɖó ɖo fínɛ ́ nú mì wɛ din bónú má…ɖo Silver Plume, ɖo Colorado, ée
ɖo sókan mɛ tútútú é. Hǔn, mi mɛ hwevíwlítɔ́ lɛɛ́ ɔ,́ un lin ɖɔ hwenu
ɖagbe ɖé wɛ, hǔn é ná kó nyí tɛn ɖagbe ɖé bónú è nǎ gbɔjɛ ́ ɖe, énɛ ́ ɔ́
ɖo kplé lɛɛ́ kpódó nǔ lɛɛ́ kpó gúdo, ényí Mawu ná gbe ɔ́ nɛ.́ Énɛ ́ ɔ́ ɖo
así Tɔn, mi mɔ a.
23 Din ɔ́ un jló ná dɔn ayi mǐtɔn wá Xó ɔ́ jí. Bɔ un nɔ yí wǎn nú Xó ɔ́
kpowun, Mawuxó gbɛɖe ɔ.́ É wɛ, Xó ɔ́ xomɛ wɛ Gbɛ ɔ́ ɖe. Din ɔ,́ “Xó
ɔ,́ wěkwín ɔ,́ mɛ wɛ è nɔ hu, amɔ̌ Yɛ ɔ́ wɛ nɔ́ ná Gbɛ mɛ.” Bɔ Gbɛ ɖo
Xó ɔ́ mɛ, ɖó Mawuxó ɔ́ wɛ. Gbɛ ɖo Xó Tɔn mɛ.

É cí un ɖɔ nú mi ɖɔhun ɖɔ, “Un ná mi…”
24 Mi nɔ ɖɔ, “Xovɛ ́ sin mì, zǎnzǎn din, Nɔví súnnu Branham. A nǎ
ná mì akwɛ́ dɔláa atɔɔ́ń a?”
25 Un na kó ɖɔ, “Un na bló.” Din ɔ,́ gbɛ sukpɔ́ sɔ mɔ̌ ɖo énɛ́ ɔ́ mɛ ɖi
lě e é tíin ɖo akpádídó ce mɛ gbɔn é ɖɔhun pɛṕɛṕɛ.́
26 Mɔ̌ ɖokpó ɔ́ wɛ é ɖe gbɔn ɖo Mawu gɔń. Nú Mawu dó akpá nǔɖé
tɔn ɔ,́ énɛ ́ ɔ́ gúdo ɔ́ nǔ e Mawu nyí ɔ,́ Éyɛ ́ sín…É ɖó ná ɖo Xó Tɔn
mɛ. Mi mɔ a? Xó élɔ́ xɔ akwɛ́ nǔ nɛ́ ɖě tɔn ǎ…Xó élɔ́ nyí nǔ ɖokpó ɔ́
pɛṕɛṕɛ ́ xá Mawu. É wɛ nyí Mawu.
27 Xó mitɔn wɛ nyí nǔ e mi nyí é. Kan e nɔ́ blá mi é nɛ;́ mɔ̌ wɛ mǐ nɔ́
ylɔ́ ɖɔ ɖ’ayǐ. Xó mitɔn wɛ nyí kan e nɔ blá mi é. Ényí mǐ má sixú yí
xó mitɔn ɖɔ mɔ̌ wɛ ǎ ɔ,́ hǔn un sixú ɖó jiɖiɖe dó mi wú ǎ. Amɔ̌ ényí
un sixú yí xó mitɔn ɖɔ mɔ̌ wɛ nú nǔɖé ɔ,́ hǔn gbɛtɔ́ yɛy̌ijɛxánɔ ɖé nɛ.́
28 Bɔ Mawuxówéma ɔ́ ɖɔ, “Ɖo bǐbɛḿɛ wɛ Xó ɔ́ kó tíin, bɔ Xó ɔ́ kó
ɖe kpódó Mawu kpó, bɔ Xó ɔ́ nyí Mawu.” Mi mɔ a? Mi mɔ a? “Bɔ Xó
ɔ́ húzú agbaza, bó wá nɔ mǐ mɛ.”
29 Ényí mǐ ná lin nǔ kpɔń ɔ,́ élɔ́ ɔ,́ ayǐkúngban e jí mǐ ɖo gbɛ nɔ wɛ
ɖe ɔ́ ɖésúnɔ, zǎnzǎn din ɔ,́ é nyí Mawuxó ɔ.́ Atín énɛ́ nyí Mawuxó ɔ.́
Bɔ midɛɛ lɛɛ́ ɔ,́ agbaza mitɔn ɔ,́ é nyí Mawuxó ɔ.́ Mawu wɛ ɖɔ xó tɔn
bɔ é tíin gbɔn mɔ,̌ bó bló e sín nǔtí mɛ; hwenu e nǔtí má ɖe ǎ é.
30 Mi ka ko ɖó kɛń gbɛ gbɛtɔ́ tɔn jí kpɔń a, fí e é gosín wá é? Nǔvíkún
kpɛví ɖokpó ɔ,́ é hwe sɔ mɔ̌ bɔ nukún gbɛtɔ́ tɔn ɖé sixú mɔ ɛ ǎ; gbɔn
wěkpɛń ɖaxó, hlɔňhlɔńnɔ ɖé kɛɖ́ɛ ́ gbla mɛ wɛ. Bɔ sín fínɛ ́ wɛ gbɛtɔ́ e
da lǐvlu kantɔn gban, afɔɖé é ɖé tɔń sín bó wá. Fítɛ ́ wɛ é ká tɔń sín bó
wá? Mi mɔ a? Mawu wɛ vɛ́ kó ɖɔ xó tɔn kpowun, bɔ é jɛ jí kpowun,
gbɔn jɔwámɔ gbla mɛ, bó ɖo susu wɛ, bɔ nǔ e é ná é nɛ́ bɔ é sɔgbe
pɛṕɛṕɛ.́ É ɖɔ xó bɔ atín ɖokpó ɖokpó, nǔ bǐ, wá tíin. Bɔ nǔ jíwǔ, nǔ
jíwǔ mɔȟunkɔtɔn ɖé wɛ, zǎnzǎn din, ɖɔ è nǐ kpɔń Mawuxó ɔ.́
31 Din ɔ,́ élɔ́ ɔ,́ zǎnzǎn din ɔ,́ ɖo Akɔjijɛ Xóxó ɔ́ wéma ɔ́ mɛ ɔ,́ mi
nú mǐ ná hun Tan lɛɛ́. Xomɛ fyɔ́ mì kpɛví ɖé kpowun…Hwenu e mi
ɖo Tan lɛɛ́ hun wɛ din ɔ,́ wěmata 18 gɔ́ ɔ.́ Nǔ cikɔ nú mì kpɛví ɖé
kpowun. Amɔ̌ ényí é jló Aklúnɔ ɔ…́
32 Un ɖeji d’é wú ǎ; mǐ ná tunwun hú mɔ̌ Azǎngagbe gbadanu.
Ényí é jló Aklúnɔ ɔ,́ bɔ agun ɔ́ mɔ ɖɔ émí nyí kpíkplá gbɔn ali énɛ ́
ɔ́ xo ɔ,́ un jló ná sɔ́ Azǎngagbe, Nyɔňuzángbe, Axɔśúzángbe, Síbígbe,
kpó Aklúnɔzángbe kpó, ɖi fínfɔń sí te ɖé ɖɔhun ɖo fí, fínfɔń sí te
nǔkplɔńmɛ tɔn ɖé kpowun ɖo Xó ɔ́ mɛ. [Gbɛǩplékplé ɔ́ ɖɔ, “Amǐ.”—
Wěmaɖetɔńtɔ.́] Azǎngagbe, Nyɔňuzángbe, Axɔśúzángbe, Síbígbe,
kpó Aklúnɔzángbe kpó, bó ná ɖo nǔ kplɔń mɛ wɛ dó Xó ɔ́ jí kpowun;
é nyí sinsɛnzɔ́ azɔngbigbɔ tɔn lɛɛ́ wɛ ǎ, lo ɔ́ nǔkplɔńmɛ. Vlafo Aklúnɔ

ɔ́ ná kplá mǐ gbɔn ali énɛ ́ ɔ́ jí. Bɔ énɛ ́ ɔ́ gúdo ɔ́ mǐ…Un nɔ yí wǎn ná
ɖɔ má nɔ kpɔ́ xá mi kpowun bó ná ɖó kɔnɖókpɔ́ lɛ ́ lɛ ̌ dó Xó ɔ,́ xá mi.
Mi wa nǔ, tlala, nú “amǐ” ɖagbe ɖagbe, ée jíwǔ énɛ́ é.
33 Din ɔ,́ ɖo Tan lɛɛ́ sín wěmata 18 gɔ́ ɔ́ mɛ, bó ná bɛ́ kpódó wěmafɔ
12 gɔ́ ɔ́ kpó ɔ,́ mǐ jló ná sɔ́ linlin mǐtɔn lɛɛ́ jínjɔń, nú hwenu kléwún ɖé
kpowun xóta tají élɔ́ jí nú égbé. Tan lɛɛ́ Nukɔn-…, alǒ, Tan lɛɛ́ Wegɔ́
ɔ,́ mi sɔ́ kɛ mì, Tan lɛɛ́ Wegɔ́ ɔ́ 18:12, bɔ mǐ ná xa akpáxwé étɔn ɖé
ɖo fí, bó ná kpɔń nǔ e Aklúnɔ mǐtɔn ná bló bɔ mǐ ná tunwun é.

Bɔ wɛnsagun e yi Micée ylɔ́ gbé ɔ́ ɖɔ xó n’i, bó ɖɔ, Kpɔń,
gbeyíɖɔ ɖě lɛɛ́ bǐ wɛ ɖɔ nǔ ɖokpó ɔ́ bó ɖɔ xó ɖagbe nú axɔśú ɔ;́
énɛ ́ ɔ́ wú ɔ,́ kɛnklɛń, bónú xó towe ní cí yětɔn ɖɔhun, bó ɖɔ xó
ɖagbe.
Bɔ Micée ka ɖɔ, MAWU MAVƆMAVƆ ɖo gbɛ, nǔ e Mawu ce ɖɔ ɔ,́

é wɛ un ná ɖɔ.
Ée é wá axɔśú ɔ́ gɔń ɔ,́ axɔśú ɔ́ kanbyɔ́ ɛ ɖɔ, Micée, mǐ ní yi

tɔń ahwan Hlamɔti toxo ɖo Galadi yíkúngban jí a, abǐ mǐ ní
gbɔ? Bɔ é yí gbe ɖɔ, Mi yi, é ná kpa mi, bɔ è nǎ jó yě nú mi.

34 Din ɔ,́ bó ná dó sɔ́ linlin mǐtɔn ɖó ayǐ nú cɛj́ú ywɛywɛ ɖé ɔ;́ mi
nú mǐ ní lɛ ́ ɖɔ xógó ɖokpó géé n’I, dó élɔ́ ɔ́ jí.
35 Tɔ́ mǐtɔn e ɖo Sɛx́wé é, kpódó ayi kúdónúmɛ tɔn lɛɛ́ kpó ɔ́ mǐ
sɛkpɔ́ We tlóló din, ɖó lǐndɔň e bú lɛɛ́ é tamɛ, ɖó mɛ e ɖo hudó mɛ lɛɛ́
é tamɛ, ɖó agun ɔ́ tamɛ. Bónú, Yɛsinsɛn ɔ́ ní byɔ́ Xó ɔ́ mɛ tlóló din, mǐ
xo ɖɛ. Sɔ́ Ɛ tlɔlɔ yi ayi e ɖo fí bó ɖó hudó é bǐ mɛ. Bɔ hwenu e É ná sɔ́
Wɛn Tɔn e ɖɔ xó dó hlɔňhlɔń Xó ɔ́ tɔn wú ɔ́ dó ayi mɛ ɔ,́ mǐ bǐ ní yi
nukɔn gbɔn jǐ Tɔn, zǎnzǎn din; bó yi, bó gosín goxɔ ɔ́ mɛ, bó ɖo awǎ
jɛ wɛ lobo ɖo susu kpa nú Mawu wɛ, bó ɖo ɖiɖɔ wɛ ɖɔ, “Ayi mǐtɔn
lɛɛ́ nɔ́ ji myɔ ɖo mǐ mɛ, ɖó Kpɔńɔxámɛ Tɔn wú.” Ɖó mǐ byɔ́ ɖo Nyǐkɔ
Tɔn mɛ. Amǐ.
36 Nǔjijɛ mǐtɔn, zǎnzǎn din ɔ,́ jínjɔń nǔ baɖabaɖa ɖé jí. Bɔ Akɔjijɛ
Xóxó ɔ́ wéma ɔ,́ nú nyɛ ɔ,́ é nɔ nyí yɛ ɖé alǒ nǔ—nǔmɔɖ’ayǐ ɖé nú
Akɔjijɛ Yɔy̌ɔ́ ɔ́ wéma ɔ́ tɛgbɛ. Azɔn gěgé ɔ,́ mɛɖé ɖɔ, “Nɔví súnnu
Branham, nɛ̌ ká gbɔn bɔ a nɔ sɔ́ Akɔjijɛ Xóxó ɔ́ wéma tɛgbɛ? Ɖibla
nyí tɛgbɛ ɔ,́ ɖo nǔxixa ɖé sísɔ́ mɛ ɔ,́ a nǎ lɛ ́ kɔ yi Akɔjijɛ Xóxó ɔ́ wéma
ɔ́ kɔn.” Un nɔ bló mɔ̌ ɖó un nɔ yí wǎn nú akpajlɛẃúnywɛńǔdóxó
wútu. Un nɔ yí wǎn nú…
37 Wěmasise ce hwe tawun, lě e mɛ bǐ kó tunwun gbɔn é. Bɔ
ɖěwagbɔn ɖokpó géé e un tunwun bónú un ná sixú ɖo fíɖé bɔ é sɛkpɔ́
nǔ e sɔgbe é ɔ,́ é wɛ nyí ɖɔ má mɔ nǔ e kpɔńdéwú ɔ́ nyí ɖ’ayǐ é, má
kpɔń tito ɔ́ bó ná mɔ nǔ e é nyí ɖ’ayǐ é. Bɔ énɛ́ ɔ́ gúdo ɔ́ nú un tunwun
nǔ e énɛ́ ɔ́ nyí ɖ’ayǐ é ɔ́ é ná nyí nǔ ɖokpó ɔ́ xá nǔ e élɔ́ ɔ́ nyí é ɖo fí,
ɖó yɛ tɔn pɛṕɛṕɛ ́ wɛ. Bɔ un nɔ lɛ ́ kɔ bó nɔ́ kpɔń Akɔjijɛ Xóxó ɔ́ wéma

ɔ́ sɛ ́ dó tɛgbɛ bó ná dó mɔ nǔ e Izlayɛĺi ví lɛɛ́ wa é, bó ná dó mɔ nǔ e
tódɔnnúmɛ hwɛhuhu tɔn nyí é, bó ná dó mɔ nǔ e hwɛjijɔ gbeyíɖɔ lɛɛ́
tɔn nyí é, bó ná dó mɔ nǔ e nǔ énɛ́ lɛɛ́ bǐ nyí é; bɔ énɛ ́ ɔ́ gúdo ɔ́ un na
ɖó linlin ɖé dó nǔ e élɔ́ ɔ́ nyí é wú ɖo fí, ɖó é kó nyí yɛ ɖé ɖ’ayǐ nú
nǔ e mɛ é ná tɔń kɔ dó ɖo vivɔnu é.
38 Ɖo hwe élɔ́ nu ɔ,́ nǔ ɖaxó ɖé kó jɛ dó Izlayɛĺi jí. É ɖo zǐnflú
zǎnvlɔɖ́ówe tɔn mɛ.
39 Ɖo Akɔjijɛ Xóxó ɔ́ wéma ɔ́ mɛ ɔ,́ ényí é jló Aklúnɔ ɔ,́ vlafo ɖo
sinsɛnzɔ́ e ja lɛɛ́ mɛ ɔ,́ un jló ná xlɛ ́ lě e è ko ná akpajlɛ ́ Agun Xweta
Tɛńwe lɛɛ́ tɔn ɖo Akɔjijɛ Xóxó ɔ́ wéma ɔ́ mɛ gbɔn é. Lě e yě bɛ́ gbɔn
pɛṕɛṕɛ ́ ɖi ée nyí—ée nyí bǐbɛńu Agun Xweta mɛ e ma nyí Jwifu ǎ
lɛɛ́ é tɔn tɔn ɔ́ ɖɔhun pɛṕɛṕɛ,́ bó jɛ te tlɔlɔ wá gbɔn xweta ablu e cí
ɖokpó ɔ́ ɖé mɛ, bó tɔń wá byɔ́ Pantekótu hwenu susunɔ ɔ́ mɛ, ɖo te
jijɛ Yɛsinsɛn ɔ́ tɔn hwenu ɖo agun nukɔntɔn ée nyí…ɖo azɔ̌ e è gbo
gbě ná nú Jwifu lɛɛ́ é mɛ. Énɛ ́ ɔ́ gúdo ɔ́ mǐ ɖo hwenu agun mɛ e ma
nyí Jwifu ǎ lɛɛ́ é tɔn mɛ gbɔn wɛ, gbɔn ablu xweta ɖé mɛ, bɔ énɛ́ ɔ́
gúdo ɔ́ mǐ ɖo tíntɔń wɛ wá byɔ́ Mileniɔḿu ɔ́ mɛ, ɖo vivɔnu ɔ.́
40 Din ɔ,́ lě e axɔśú ɖaxó Akábu élɔ,́ wá ɖu axɔśú ɖo xwe kanwe ko
tɛńtinmɛ tɔn lɛɛ́ mɛ ɖo fínɛ ́ gbɔn é. Bɔ é cí ɖɔ é ɖo sɔ́ kun wɛ gbɔn
Izlayɛĺi xɔśú ɖě lɛɛ́ sín nyǐjijɛ jí ɖɔhun, ée nyí…Akábu, é ɖésúnɔ ɔ,́ é
cí nǔɖitɔ́ dogbójínɔtɔ́ ɖé—ɖé ɖɔhun. Un ko nɔ ɖɔ xó dó wǔ tɔn gbɔn
mɔ̌ hwɛhwɛ, ɖó é nɔ́ ɖo akpá élɔ́ xwé nú kpá ɔ́ nú hwenu ɖé, bó nɔ́
ɖo akpá énɛ́ xwé nú kpá ɔ́ nú hwenu ɖé.
41 Mi na kó tunwun fí e mi ná nɔ te ɖe é kpɔń ǎ, gbɛtɔ́ e ma lídǒ ǎ
mɔȟunkɔtɔn ɖé é. Alǒ, mɛ e nɔ ɖe kúnnu ɖɔ émí nyí Klísusɛntɔ,́ bó
má ka lídǒ ǎ ɔ,́ mi nɔ tunwun nǔ e mi ná wa dó mɛ ɔ́ wú é ǎ. Égbé
ɔ́ yě nyí Klísusɛntɔ;́ sɔ e ja ɔ́ mi nɔ tunwun fí e yě ɖe ɖ’é mɛ é ǎ. Ɖo
agun mɛ égbé ɔ,́ yě nɔ́ ɖo awǎ jɛ wɛ bó nɔ́ ɖo han ji wɛ lobo nɔ ɖo
susu kpa nú Mawu wɛ; bɔ sɔ e ja ɔ,́ yě nɔ́ tɔń yi nu ahan, bó nɔ́ ɖo
agɔ̌ ɖu wɛ, lobo nɔ ɖo wezun kán kpé wɛ. Hwe énɛ́ ɔ́ nu ɔ́ é vɛẃǔ ɖɔ
è nǐ wa nǔɖé ɖó kpɔ́ xá mɛ alɔkpa énɛ́ ɔ.́
42 Un flín, ɖɔ hwenu e un ɖo vǔ é ɔ,́ hweɖénu ɔ́ mǐ ɖó sɔ—́sɔ́ xóxó
ɖé ɖ’ayǐ, bɔ é nɔ́ lɔń jɛ kpá lɛɛ́ gúdo hwebǐnu. Bɔ un lin ɖɔ mi mɛ
súnnu gěgé, ée ɖó xwe ce lɛɛ́ ɔ,́ mi na kó tunwun ɖo sɔ́ sín azǎn lɛɛ́
mɛ wá yi, ɖo sɔh́ún lɛɛ́ sín azǎn lɛɛ́ mɛ. Un ko wá dín azɔn gěgé, bó
jɛ te wá gbɔn ali élɔ́ jí fí tútútú, bó ɖo sɔ́ ɖé kpódó sɔh́ún ɖé kpó kun
wɛ, nyi ɖésúnɔ. Xwe kanɖé atɔɔ́ń wɛ un ɖó. Hǔn, yě…Un flín, sɔ́ xóxó
élɔ́ ɔ,́ mǐ nɔ́ sɔ́ agbanhɛnkpo ɖé ɖó kɔli mɛ n’i, lě e mi ná kó bló nú
nyibú gbɔn é ɖɔhun, bó ná dó hɛn ɛ ɖó te bónú é má lɔń jɛ kpá gúdo
ó. Bɔ é ká nɔ́ lɔń, gbɔn ɖěbǔ. Bɔ é nɔ́ sɔ́ agbanhɛnkpo énɛ́ ɔ́ kun dó
nǔ wú bó nɔ́ lílɛ ́ ɛ, kpódó nǔ mɔȟunkɔtɔn lɛɛ́ kpó. É nɔ́ gbɔn kpá ɔ́ ta.
Bɔ gbe ɖokpó ɔ,́ nǔ e é…

43 Un nɔ kanbyɔ́ nyiɖée ɖɔ étɛ ́ wɛ ka ɖo nya xóxó énɛ́ ɔ́ dɔn wɛ a
jí. Bɔ ayǐsundo ɖaxó ɖé ká ɖo fínɛ.́ é nɔ́ ɖo te ɖo lwizɛńima mɛ, óo,
é yi jǐ, amɔ̌ é jló…Jikpámɛ gbéhan sín nǔywɛ́ ɖé lɛɛ́ ɖo ayǐsundo ɖé
mɛ. Bɔ é nɔ́ lɔń jɛ kpá ɔ́ gúdo bó nɔ́ yi byɔ́ ayǐsundo e mɛ gankan kpó
wěkpɛń kpó élɔ́ lɛɛ́ bǐ ɖe é énɛ́ ɔ́ mɛ, fí e mǐ ɖo…ɖo mǐdɛɛ lɛɛ́ sín—
mǐdɛɛ lɛɛ́ sín zunkɔt́a, bó nɔ́ byɔ́ mɛ fínɛ ́ bó ná ba jikpámɛ gbéhan
kpɛɖé ɖu. Bɔ é nɔ́ byɔ́ ɖɔ mǐ ní yi ba sɔ́ ɖěvo lɛɛ́ bó ná dó ɖe e tɔń
sín ayǐsundo énɛ́ mɛ. Nú é byɔ́ mɛ fínɛ ́ ɔ,́ é nɔ́ tɛ ́ cí mɛ. Bɔ nú é ɖo te
ɖo fínɛ ́ ɔ,́ é nɔ́ ɖo sísɔśísɔ́ wɛ bó nɔ́ ɖo hun ɖi wɛ, kpódó—kpódó lě e
é nɔ́ nɔ gbɔn é kpó, bó ná dó vɛ́ kó ba jikpámɛ gbéhan énɛ́ ɔ,́ sín gǒ
ɖokpó, alǒ we ɖu, hwenu e é nɔ́ ɖo te ɖo lwizɛńima mɛ, bɔ é nɔ́ ɖibla
wá káká koli tɔn é.
44 Un ko nɔ lin nǔ dó ɖiɖe énɛ́ ɔ́ wú hwɛhwɛ. “Sɛńgbatɔ́ sín ali nɔ
vɛẃǔ.” É nɔ́ jló ná nɔ xwíí ɖo fí e é ɖo nǔ ɖu wɛ bó ɖo hwenu jíwǔ
ɖé sín vǐví ɖu wɛ ɖe ǎ kpowun, lo ɔ́ ée nyí…é ká nɔ́ byɔ́ ɖɔ é ní lɔń
gbɔn kpá ɔ́ ta bó ná yi gblé wǔ bó já wǔtu gbɔn mɔ,̌ kpowun bó ná
dó yi ba gběhan alɔkpa ɖěvo sín—sín gǒ ɖokpó. Din ɔ,́ lě e mɛ lɛɛ́ nɔ́
ɖibla bló gbɔn ɔ́ nɛ ́ pɛṕɛṕɛ,́ yě mɛ e nɔ́ lɔń gbɔn Mawu sín amagbomɛ
sín kpá ta lɛɛ́ é. Mi ma ɖi nǔ nú mɔ̌ ǎ cé? Yě nɔ́ tɔń, bó nɔ́ yi égbé;
yě nɔ́ wá byɔ́ mɛ. Yě nɔ́ ɖo agun mɛ, bó nɔ́ ɖo hwenu jíwǔ ɖé sín vǐví
ɖu wɛ; énɛ ́ ɔ́ gúdo ɔ,́ sɔ ɔ,́ yě nɔ́ sɔ́ sa kpɔcɔnu nú nǔ mɔȟunkɔtɔn ɖé.
É nɔ́ zɔń bɔ nǔ ɔ́ nɔ́ vɛẃǔ tlala.
45 Mɛ mɔȟunkɔtɔn ɖé wɛ Akábu ɖibla nyí. Alɔ ɖěbǔ e xwé jɔhɔn
nyi dó é ɔ,́ Akábu nɔ jlɔ́ tɔjíhún tɔn xwe fínɛ,́ ényí é ná bo ɖo akpá
élɔ́ xwé alǒ akpá énɛ́ xwé ɔ́ nɛ.́ Alɔwlíwlí tɔn dɔn ɛ dó kɔ blú ma nya
mɛ, kpódó nyɔňu kpɛví ɖěe nyí axɔv́í nyɔňu kpɛví ɖé, axɔśú sín vǐ
nyɔňu ɖé kpó, Jezabɛĺi ɖé é kpó. É nyɔ́ ɖɛkpɛ tawun ɖo nukúnta,
nyɔňu ɖɛkpɛ ɖɛkpɛ ɖé wɛ, amɔ̌ ɖo ayi tɔn mɛ ɔ́ é nylá hun. Bɔ nyɔňu
hunsɛntɔ́ ɖé wɛ, lobɔ é zɔń bɔ Izlayɛĺi bǐ wá…
46 Din ɔ,́ mi kpɔń lě do e un jló ná sɛkpɔ́ fínɛ ́ nú cɛj́ú ywɛywɛ ɖé
kpowun gbɔn é, lě e é ɖe gbɔn é, bó ná wá gǒ tají nɔnyínyí sín xóta
élɔ́ tɔn kɔn, mi mɔ a, ɖo fínɛ.́ Bɔ nú súnnu ɖé ja asi da gbé ɔ;́ nyɔňuví,
nyɔňu alɔkpa e é…É hú gǎn ɖɔ è nǎ kpɔń ɖɛkpɛnyínyɔ́ kpowun. Mi
ɖó ná mɔ mɛɖé, bɔ mǐ ná jɛ kpɔ́ xá lǐndɔň kpódó agbaza kpó we lɛɛ́
bǐ; mɛ e na nyí xɔńtɔn mitɔn bó ná nyí hǎtɔ́ ɖo nǔgbó mɛ é, bɔ é ná
nɔ kpɔ́ xá mi ɖo vǐví kpó vǐvɛ ́ kpó mɛ é.
47 Din ɔ,́ amɔ,̌ Akábu ɔ,́ nǔ tɔn ká jɛ jí n’i kpowun ɖó kpɛkpɛ e é nyɔ́
é wútu, un lin, bɔ é da ɛ. É sixú kó nyí nǔ ɖěvo ɖěbǔ wɛ ɖo wǔ tɔn
ǎ, ɖó, é nylá hun sɔ mɔ.̌ Bɔ é wá fínɛ.́ Bɔ énɛ ́ ɔ́ gúdo ɔ,́ nǔgbó ɔ,́ ée
wǎn tɔn vun blá ɛ gbɔn mɔ,̌ bɔ é yí wǎn n’i ɔ,́ étɛ ́ o, é zɔń bɔ Izlayɛĺi
bǐ wá hu hwɛ bó yi sɔ́ ta Mawu, bó hɛn vɔšákpe Mawu tɔn lɛɛ́ gba;

yě mɛ vɔšákpe Baalu lɛɛ́ tɔn lɛɛ́. Bɔ yě ɖo Baalu sɛn wɛ ɖo Izlayɛĺi to
ɔ́ bǐ mɛ, ɖo hwe énɛ́ ɔ́ nu.
48 Din ɔ,́ asi tɔn zɔń bɔ hwɛjijɔnɔ Nabɔti…Mɛ gěgé ɖo mi mɛ kó xa
xó tɔn. Lě e é yí jikpá tɔn gbɔn é, gbɔn mɛblɛb́lɛ ́ gbla mɛ; é xwlé nǔ,
adingban ɖé, bó ɖó kúnnuagɔɖetɔ́ lɛɛ́ bɔ yě ɖe kúnnu sɔ́ ta ɛ. Ɖó, éyɛ ́
nyɔňu ɔ́ jló ná wa nǔɖé nú asú tɔn; bɔ é hu gbɛtɔ́ hwɛjijɔnɔ ɖé, bó ná
dó mɔ jikpá e sɛkpɔ́ hɔn ɔ́ mɛ sín ayǐkúngban é ɖé yí.
49 Élɔ́ ɔ́ bǐ ɔ,́ Mawu ɖo do kpɔń wɛ. Hǔn gbeyíɖɔ ɔ,́ Elíi, ée nyí
mɛsɛntɔ́ ɖaxó, hlɔňhlɔńnɔ Aklúnɔ ɔ́ tɔn ɖé ɔ,́ é dó wɛn gbeyíɖɔ ɖɔhun
bó ɖɔ nǔ e ná jɛ dó Jezabɛĺi jí é n’i. Bɔ é ɖɔ nú Akábu ɖɔ jí lé cukú lɛɛ́
ná ɖíɖɔ́ hun tɔn tunwuntunwun. Din ɔ,́ nú Mawu ɖɔ nǔɖé…Nǔgbó ɔ,́
ɖo azǎn énɛ́ lɛɛ́ mɛ ɔ,́ Aklúnɔxó tlɔlɔ ɔ́ wá gbɔn gbeyíɖɔ ɔ́ jí.
50 “Mawu, azɔn mɔǩpán gbɔn alɔ gěgé mɛ ɔ́ ɖɔ xó nú tɔǵbó mǐtɔn
lɛɛ́ gbɔn gbeyíɖɔ lɛɛ́ jí, ɖo azǎn gǔdo gúdo tɔn élɔ́ gbe ɔ́ gbɔn Vǐ Tɔn,
Klísu Jezu jí.”
51 Hǔn, Xó ɔ́ Ɖíe. Bɔ ényí nǔɖé sɔ́ ta Énɛ́ ɔ́ hǔn, mi jó e dó. Mi mɔ
a? Din ɔ,́ wegɔ́ ɔ,́ É nɔ́ ɖɔ xó égbé gbɔn gbeyíɖɔ ɔ,́ nǔmɔtɔ́ ɔ,́ kpódó
nǔ ɖěvo lɛɛ́ kpó jí. Amɔ̌ nukɔntɔn ɔ́ wɛ nyí Élɔ́ ɔ,́ Xó ɔ.́ Din…
52 Bɔ Akábu ka wa alǎnnú élɔ.́ Bɔ é yi nukɔn; Mawu xo ɖɛ dó togun
ɔ́ jí nú xwe mɔǩpán. Bɔ, ɖo vivɔnu ɔ,́ Jozafáti ɖu axɔśú ɖo Judáa nu,
hwenu e Akábu ɖu axɔśú ɖo Izlayɛĺi nu é.
53 Bɔ, énɛ ́ ɔ́ gúdo ɔ,́ Jozafáti nyí gbɛtɔ́ hwɛjijɔnɔ ɖé. Asa sín vǐ súnnu
wɛ. Asa nyí gbɛ—gbɛtɔ́ hwɛjijɔnɔ ɖé, bɔ é gba nǔmɛsɛn lɛɛ́ sín—sín
vɔšákpe lɛɛ́ bǐ; bó mɛ Jexóva sín vɔšákpe lɛɛ́. Bɔ yě ɖo ée nyí—ée nyí
fínfɔń sí te ɖé ɖó wɛ, ɖo Judáa dɔň.
54 Bɔ énɛ́ ɔ́ gúdo ɔ́ zaanɖé wá yi gúdo ɔ,́ Jozafáti, alǒ Akábu tema,
wɛ sɛ ́ mɛ dó, bɔ é mɔ ayǐkúngban ɖěvo, ɖo Silíi, bɔ é lin ɖɔ émítɔn
wɛ, bɔ é lin ɖɔ émí ná yi sɔ.́ Énɛ ́ ɔ́ é kanbyɔ́ Jozafáti élɔ́ ɖɔ é ná wá jɛ
akɔ xá émí a jí.
55 Bɔ, nǔgbó ɔ,́ awǒvinú ɖaxó ɖé ɖe din, mi mɔ a, hwenu e yě mɔ
axɔśú ɖaxó énɛ́ ɔ,́ Akábu, ɖo fínɛ,́ bɔ yě mɔ nǔsúɖaxó élɔ́ ɖo fí ɔ,́
Jozafáti; mɛ ɖokpó ɖo yě mɛ ɔ,́ é nyí mɛ e gblɔ́ xɛɛ́ ́ é ɖé; mɛ ɖě ɔ,́ é
nyí nya e Yɛ e gɔ́ é ɖé. Mi cɔ́ miɖée dó lě e mi nɔ jɛ akɔ mitɔn gbɔn é
wú. Mi cɔ́ miɖée dó nǔ e wa wɛ mi ɖe é, lě e mi nɔ dó kɔ agbanhɛnkpo
mɛ ɖó kpɔ́ xá nǔmaɖitɔ́ lɛɛ́ gbɔn é wú. Mi hɛn miɖée ɖó mǐmɛ́ jí, ɖo
tají ɔ́ ɖo azǎn e gbe mǐ ɖo gbɛ nɔ wɛ ɖe é.
56 Un ɖi, agun, ma ɖó nǔxokpɔń sín yɛ ɖěbǔ, élɔ́ ɔ́ ɖo myɔ ji wɛ ɖo
ayi ce mɛ. Nǔ e wú un ɖo gbadanu atɔɔ́ń élɔ́ lɛɛ́ ba wɛ, zaanɖé din ɔ́
nɛ;́ bónú ɖokpó gɔ́ ná ɔ,́ cóbɔ é ná jɛ ɔ,́ un ná za agun élɔ́ mɛ, gbɔn
Mawuxówéma ɔ́ gbla mɛ.

57 Mǐ ɖo gbɛ nɔ wɛ ɖo yɛ hwe ɔ́ nu tɔn lɛɛ́ mɛ. É sixú jɛ ɖo
hweɖěbǔnu. Hwenu e mǐ ɖo hwenu e nǔ lɛɛ́ ná jɛ dó lɛɛ́ é mɔ wɛ
é; kɛntɔ́ ɔ́ sín alǎnnúwiwa ɔ́ ɖésú ɖésú, hlɔňhlɔń lɛɛ́ ɖésú ɖésú. Mǐ ɖo
laglásilinfín jɔhɔn ɖaxó élɔ́ lɛɛ́ mɔ wɛ bɔ nǔ bǐ ɖo jijɛ wɛ, jɛmɛjí élɔ́
lɛɛ́ bǐ, nǔ vovo lɛɛ́ bǐ. Nǔ ma yi ɖo nǔ gan jí élɔ́ lɛɛ́, ée nyí agbalyá lɛɛ́
dida kpó nǔ lɛɛ́ kpó tɔn wɛ zɔń énɛ ́ ɔ́ bǐ. Yě ɖo nǔ lɛɛ́ bǐ hɛn wlú wɛ
ɖo fí. Bɔ yě ɖo ta dó Mawu sín azɔw̌axɔsá ɖaxó ɔ́ mɛ, bó ná dó bló
bɔ Xó Tɔn ná jɛ nu. É ná jɛ.
58 Hǔn, “gbɛtɔ́ hwɛhuhu tɔn ɔ”́ ɖo te sí wɛ, kpó hlɔňhlɔń kpó, bó jɔ
mɛblɛt́ɔ́ sɔ mɔ.̌ Mɛ ce lɛɛ́ mi. Un se bɔ mawuzɔẃatɔ́ ɖé ɖɔ xó zǎnzǎn
din, nya e Yɛ ɔ́ gɔ́ é ɖé, é ɖo xó ɖɔ wɛ dó wuntun kanlin ɔ́ tɔn wú wɛ
lobo ɖo ɖiɖɔ wɛ ɖɔ klísu kɛntɔ́ ɔ́ wɛ nyí Hwlisíi. Mi kpɔń nǔwanyido
e é nyí é. Uh-huh. Hwlisíi ɖó mǐmá ɖěbǔ xá ǎ. Éeǒ, nya ce. Sɔgbe xá
Nǔwlánwlán ɔ́ wɛ nyí énɛ ́ ɔ.́ Din ɔ,́ amɔ̌ mi ɖó kɛń jí ɖo hwenu ɖaxó
élɔ́ e mǐ ɖo gbɛ nɔ wɛ ɖe é, akpágbanúmɛ ɖé wɛ.
59 Din ɔ,́ Jozafáti élɔ́ ɔ,́ é mɔ éɖée mɛ ganjí alɔkpa ɖé ɖó axɔśú
ɖaxó Izlayɛĺi tɔn ɔ́ ɖɔ, “Wǎ, bó wá ba jǒnɔ mì.” Bɔ é jɛ te yi fínɛ.́ Bɔ
yě sɔ́ nyibú kpódó lɛňgbɔ́ kpó, kpódó kpikpotɔ́ kpó, bó dó sá vɔ̌ ná.
Hwebǐnu, ɖo Akábu sín ayi mɛ ɖo fínɛ ́ ɔ,́ mɛblɛt́ɔ́ ɖé wɛ, ɖó é ɖo nǔ
énɛ́ ɔ́ sɛn wɛ…alǒ ɖo lɛňgbɔ́ énɛ ́ lɛɛ́ kpódó nǔ énɛ́ lɛɛ́ kpó sɔ́ sá vɔ̌ ná
wɛ kpódó ayi nǔgbó ɖé kpó ǎ, ɖó, ɖo nǔ bǐ gúdo ɔ,́ é gán jɛ sinsɛn asi
tɔn tɔn wú hú gǎn.
60 Bɔ mi ɖó kɛń jí, ɖi lě e Akábu da Jezabɛĺi ɖo Izlayɛĺi sín ablu
xweta ɖaxó énɛ́mɛ gbɔn pɛṕɛṕɛ ́ ɔ,́ é hɛn hunsinsɛn wá Izlayɛĺi, akpajlɛ ́
égbé tɔn ɖésúnɔ ɖé. Ɖo ablu xweta mɛ tútútú; hwenu e mǐ tɔń bó wá
gbɔn mɛsɛd́ó nukɔntɔn lɛɛ́ jí, gbɛ ̌wegɔ́ ɔ,́ gbɛ ̌ atɔngɔ́ ɔ,́ bó wá byɔ́ ablu
xweta ɔ́ mɛ é, xwe kanwe ko kanwe ko donu afɔtɔn lɛɛ́. Ɖi lě e Akábu
da Jezabɛĺi bó hɛn hunsinsɛn wá Izlayɛĺi gbɔn é ɖɔhun pɛṕɛṕɛ ́ ɔ,́ mɔ̌
ɖokpó ɔ́ wɛ agun Yɛsinsɛn ɔ́ tɔn wá da kplɔń lɛɛ́, bó hɛn hunsinsɛn lɛ ́
kɔ wá é nɛ,́ bɔ égbé ɔ́ é nyí Klísusinsɛn sín ninɔmɛ ɖé. Mi mɔ a? Mi mɔ
a, é dó ablu ɖésú kpowun. Bɔ din ɔ́ é ɖo nukɔn sɛ yi wɛ, ayǐhɔńgbe
ayǐhɔńgbe; agun xweta ɖokpó ɖokpó nɔ́ sɛ yi nǔ ɖokpó énɛ́ ɔ́ kɔn,
káká jɛ gǒ tají ɖaxó ɔ́ jí, káká wá ninɔmɛ gbǐgblɔ́ xɛɛ́ ́ sín ninɔmɛ e
jǎwe é kɔn, Agun Xweta Lawodisée tɔn e gblɔ́ xɛɛ́ ́ é. Óo, mi kpɔń
ganxixo xwyɔwǔ e mɛ mǐ ɖo gbɛ nɔ wɛ ɖe é.
61 Mi ɖótó. Un jló ná ɖɔ hwɛ ɖo fí tútútú, cóbɔ un ná yi nukɔn ɖě gɔ́
ná. Mawuxójlátɔ́ walɔ xóxó ɔ́ tɔn ɖé wɛ un nyí bó ɖo jlǒjló wɛ bó ná
lɛ ́ mɔ azǎn xóxó lɛɛ́. Un ko mɔ nǔvlɛv́lɛ ́ élɔ́ sukpɔ́ sɔ mɔ,̌ Hollywood
ɖo acɔ́ ɖó nú Wɛnɖagbe ɔ́ wɛ, káká bɔ é kpéké kɔ nú mì lobɔ agbɔň
tɔn kpé mì sɔ mɔ.̌ Ɛɛn, nya ce. Un jló ná mɔ walɔ xóxó ɔ.́ Un ɖo xɛsi
ɖi wɛ ɖɔ mǐ ɖo Klísusinsɛn ɔ́ sɔ́ dó ɖó nǔ e nyɔ́ ɖɛkpɛ dín é ná nú mɛ
lɛɛ́ wɛ; awǒvinú sín xwi ɖé wɛ.

62 Din ɔ,́ Jozafáti jɛ te wá, bó ɖo linlin wɛ ɖɔ, “Óo, é nyɔ,́ Izlayɛĺi
xɔśú ɖaxó élɔ́ ɔ,́ un na vɛ́ kó…Óo, mǐ ná…É ná sɔgbe.” Bɔ ɖo acɔj́ijɛ
ɖaxó élɔ́ bǐ tɛńtin pɛṕɛṕɛ ́ ɔ,́ étɛ ́ wɛ é ká wa? É jɛ akɔ ɖé, bó ná dó yi
bó yi fun ahwan xá kɛntɔ́ ɔ,́ ɖó nǔ e yě ɖó ɖó kpɔ́ lɛɛ́ é jí, ɖó yě ɖɔ,
“Mǐ mɛ we lɛɛ́ bǐ wɛ nyí togun ɖokpó ɔ.́” Amɔ̌ yě ká nyí ǎ. Ɖokpó nyí
gbɛ ̌ e Yɛ ɔ́ gɔ́ é ɖé, ɖě ɔ́ nyí gbɛ ̌ e gblɔ́ xɛɛ́ ́ é ɖé. Yě nyí togun ɖokpó
ɔ́ ǎ. Éeǒ, nya ce. Mi má sixú ɖó…
63 Ablu sixú kó ɖó kɔnɖókpɔ́ xá wěziza ǎ. Ée nyí—ée nyí zǎn sixú
tíin ɖo hwesivɔ́ sín wěziza nukɔn ǎ. Bɔ hwenu e blɛ ́ mɛ hú bǐ é ɔ,́ é
wɛ nyí hwenu we lɛɛ́ tɛńtin. Hwenu e hwe ɖo xɔ yi wɛ alǒ ɖo tíntɔń
wɛ é pɛṕɛṕɛ ́ wɛ nyí hwenu e nɔ blɛ ́ mɛ hú bǐ é. Nǔmimɔ nɔ́ ɖe bɔ é
kpé bɔ è nǎ mɔ nǔ céɖécéɖé ǎ; zogbɛń mitɔn e ɖo mɔťo mitɔn wú lɛɛ́
é ná kɔń ganjí bɔ è nǎ mɔ nǔ céɖécéɖé ǎ. É nyɔ́ hú ɖɔ ablu ní tíin alǒ
wěziza. Jezu ɖɔ, “Hun zo alǒ fá, ma gblɔ́ xɛɛ́ ́ ó.” Kpowun ɔ,́ awǒvinú
sín xwi ɔ́ nɛ.́
64 Bɔ énɛ́ ɔ́ gúdo ɔ́ Jozafáti, hwenu e é jɛ te wá dó é, bɔ énɛ́ ɔ́ gúdo ɔ́
akɔjijɛ ɖaxó élɔ́ nyí blǒbló ɔ,́ é nyɔ́ Mawu nukún mɛ ǎ. Bɔ mi ɖó kɛń
jí, ɖo hwe tɔn nu pɛṕɛṕɛ,́ akpakpasɔḿɛ ɔ́ bǐ din, “Axɔśú élɔ́ nyɔ́ xomɛ
dó wǔ ce. Bɔ, óo, un—un—un ɖó kɔnɖókpɔ́ xá nɔzo ce élɔ.́ Un ɖó…”
65 Mi mɔ a, mi cɔ́ miɖée, énɛ ́ ɔ,́ agun. Mi mɔ a? Nǔ e nɔ́ dɔn tagba
lɛɛ́ bǐ wá vun blá goxɔ élɔ́ ɖo fí, kpódó fí ɖěvo lɛɛ́ kpó é nɛ.́ Mi mɔ a?
Mi cɔ́ miɖée dó nǔ e mi ɖo cícáká xá wɛ é wú. Mi mɔ a? Mi tɔń sín
mɛ tlóló, bónú alǒ mi nyí Klísu tɔn alǒ mi sí te dó jǐ Tɔn. Mi mɔ a?
66 Din ɔ,́ nya élɔ́ ɔ́ jɛ akɔ ɔ,́ bɔ é vɛdó ɖɔ émí wa nǔ ɖaxó ɖé wɛ sín.
Có ɔ,́ hwenu e é ɖɔ, “É má ka ɖo fínɛ ́ din, bɔ cóbónú mǐ ná sixú yi ɔ,́
mǐ ɖó ná kan nǔ byɔ́ Aklúnɔ ɔ́ dó élɔ́ ɔ́ wú ǎ cé?” Din ɔ,́ Jozafáti lɛ ́ ɖó
sinsɛn e kpé é bɔ é kpo ɖo é mɛ, ɖo nǔwanyido tɔn mɛ, ɖó te e é jɛ
bó yi dɔň ɖo axɔśú élɔ́ gɔń é wú, amɔ̌ é lɛ ́ ɖó sinsɛn e kpé é bɔ é kpo
ɖo é mɛ bó ná dó lin ɖɔ, “É nyɔ,́ mǐ ɖó ná gbɛ́ kan nǔ byɔ́ Aklúnɔ ɔ́
vɔv́ɔ.́”
67 Din ɔ,́ Akábu ɖo nukɔn yi wɛ ma ɖɔ xó ɖé; lě e é nɔ́ wa nǔ gbɔn
ɖo mɔzɔẃiwa linu, ɖo agbaza linu, ɖo gbɛtɔ́ linu é kɛɖ́ɛ ́ wɛ.
68 Un ɖo kinkanbyɔ́ nyiɖée wɛ kpowun ɖo fí, agun, ɖɔ énɛ́ ɔ́ kún
nyí mɔ,̌ azɔn gěgé, hwenu e mǐ wa nǔ nyi do ó a jí. Mi nɔ́ lin tamɛ
d’é wú kpɔń, bó nɔ́ ɖɔ, “É nyɔ,́ é ɖó ná kó nyí gbɔn lě,” bɔ mǐ nɔ́ sɔ́
ɖó gbɔn mɔ.̌
69 Un lin ɖɔ fí e wɛnɖagbejlájlá Amɛlíka tɔn gěgé ɖe égbé ɔ́ nɛ,́ bɔ mǐ
sɔ́ ɖó nǔ nɛ́ sín—sín ninɔmɛ ɖé mɛ, má ɖɔ, wɛnɖagbejlájlá Hollywood
tɔn, nǔ gěgé dó acɔj́ijɛ wú. Mǐ nɔ́ ɖó kɛń jí ɖɔ wɛnɖagbejlátɔ́ ɔ́ nɔ́ wá
xóɖiɖɔkpe ɔ́ jí, égbé, bɔ, mɛ ce lɛɛ́ mi, é nɔ́ tɛ bǐ kpó goyíyí kpó, bó
nɔ́ ɖɔ ayihúnxó gěgé cóbɔ é ná jɛ xó jlá jí, kpódó nǔ mɔȟunkɔtɔn lɛɛ́

kpó, bó nɔ́ zán éɖée hannyahannya lobo nɔ wa nǔ ɖi manahɛnvlɛt́ɔ́
ɖé ɖɔhun, ɖo agba ɔ́ jí. Nú hwe ɔ́ nu wá su bónú è nǎ bló mɛ ylɔ́ wá
vɔšákpe kɔn ɔ,́ mɛ lɛɛ́ tlɛ nɔ mɔ ayijlɔj́lɔ́ ɖěbǔ bó ná dó bló mɛ ylɔ́ wá
vɔšákpe kɔn ǎ. Énɛ́ ɔ́ sɔgbe. Nǔ e zɔń bɔ gbɛ élɔ́ byɔ́ ninɔmɛ e gblɔ́
xɛɛ́ ́ ɔ́ mɛ égbé, ɖěe mɛ é ɖe é nɛ.́
70 Un ɖo kinkanbyɔ́ nyiɖée wɛ, égbé. Énɛ́ ɔ,́ égbé kɛɖ́ɛ ́wɛ, un…Agun
ɔ,́ mǐ kó tɛńkpɔń bó ná dó sɛ ́ súnnuví mǐtɔn lɛɛ́ dó wěmaxɔḿɛ, bónú yě
ná dó yi kplɔń taglomɛwúnywɛńǔdóxó, kpódó nǔ mɔȟunkɔtɔn lɛɛ́ kpó
gbɔn mɔ,̌ bó ná dó tunwun lě e è nǎ sɔ́ tito ɖé ɖó te gbɔn é, bó ná dó
yi agba ɔ́ jí lobo ná dó to mǐdɛɛ lɛɛ́ sín…Wɛn ɔ́ nɔ́ blɛ ́ mɛ sɔ mɔ,̌ káká
bɔ é ná wlí mɛ lɛɛ́, bó ná wlí ayi yětɔn. Bɔ taglomɛwúnywɛńǔdótɔ́
gěgé nɔ́ tɔń ɖi nǔkplɔńmɛtɔ́ lɛɛ́ ɖɔhun, bó nɔ́ vlɛ ́ manahɛn lobo nɔ
kpa nǔ gěgé bló. Bɔ un ɖo kinkanbyɔ́ nyiɖée wɛ kpowun ɖɔ, hwenu
e yě…énɛ́ ɔ…́Mǐ nɔ́ ɖo ɖɛkpɛnyínyɔ́ kpódó mɛdindɔn agun ɔ́ tɔn kpó
xó ɖɔ wɛ hwebǐnu. Amɔ̌ mǐ ká nɔ́ kpé wú bó nɔ́ ɖɔ nú yě ɖɔ, “Mɛ e
ná xwedó Mì ɔ,́ mɛ ɔ́ ní gbɛ ́ éɖée, bó ɖíɖá aklúzu tɔn, bó xwedó Mì”
ǎ. Un ɖo kinkanbyɔ́ nyiɖée wɛ ɖɔ mǐ má bló bɔ ɖɛkpɛnyínyɔ́ agun ɔ́
tɔn nyɔ́ kpɔń dín, nú nya e nɔ wá byɔ́ mɛ é a jí.
71 Ɖi kpɔńdéwú ɖɔhun ɔ,́ Baputísu gun égbé tɔn ɖó xógbe ɖé, “Mɛ
lǐvi ɖokpó gɔ́ ná ɖo xwe 44 mɛ,” bó nɔ́ mɔ agunví lɛɛ́ yí ɖ’é mɛ ɖo
donu afatɔń mɔǩpán, kpódó děgba we afɔwó mɔǩpán kpó jí, mɛ e ma
húzú jijɔ ǎ lɛɛ́, mɛ e nɔ zɔn wá bó nɔ byɔ́ agun ɔ́ mɛ lɛɛ́ é kɛɖ́ɛ.́ Bɔ
énɛ ́ ɔ́ nɔ́ hɛn Agun Jezu Klísu tɔn sín nyǐkɔ kwíji, ɖɔ è nǎ yí agunví
mɔȟunkɔtɔn lɛɛ́ ɖ’é mɛ. Yě nɔ́ lɛ ́ kpo ɖo ahan nu wɛ. Yě nɔ́ lɛ ́ kpo ɖo
azɔ nu wɛ. Yě nɔ́ lɛ ́ kpo ɖo akɔ nyi wɛ. Yě nɔ́ lɛ ́ kpo ɖo adingban ɖó
wɛ.
72 Yě nɔ́ wá agun ɔ́ mɛ, bó nɔ́ ɖo nukún ɖó wɛ ɖɔ wɛnɖagbejlátɔ́
Hollywood tɔn lɛɛ́ sín gbɛ̌ ɖé ée nɔ sí te, bó nɔ́ dó acɔńú gěgé, kpódó
nǔxonú ɖaxó ɖaxó gěgé e è nɔ sɔ́ ɖó dě kpó dɔň kpó ɖo xóɖiɖɔkpe ɔ́
jí lɛɛ́ é kpó ná ɖe ayi ɖ’ayǐ nú émí.
73 Hwenu e, yě ɖó ná kó ɖó walɔ xóxó ɔ́ sín mɛ ylɔ́ wá vɔšákpe kɔn,
fí e è nɔ sɔ́ Mawu ɖó tɛn nukɔntɔn ɔ́ mɛ, bó nɔ sú xó ylɔ́ Ɛ ɖe, ɖo fínɛ ́
é; fí e súnnu kpó nyɔňu kpó má nɔ́ wá bó ná dó sɔ́ nǔ ɖó acɔ́ lɔ jí, alǒ
bó ná dó kán wezun sɛ wá bó ná dó wa nǔ ɖi manahɛnvlɛt́ɔ́ ɖé ɖɔhun
ǎ, amɔ̌ bó ná dó jɛ te wá vɔšákpe ɔ́ kɔn bó mɔ nǔ jɛ kú Jezu Klísu tɔn
wú ɖo fínɛ,́ mɛ e kú dó ta yětɔn mɛ é, ɖɔ émí ɖo ayijlɔj́lɔɖ́íɖó kpan
nukɔn Mawu vɔ́ mɔ wɛ.
74 Un ɖo kinkanbyɔ́ nyiɖée wɛ ɖɔ mǐ kún ɖo gbɛ nɔ wɛ ɖo hwe
mɔȟunkɔtɔn nu ó a jí, hwenu e mǐ ná sɔ́ wɛnɖagbejlátɔ́ ɖaxó ɖaxó
lɛɛ́, ɖi yě mɛ gěgé e ɖo to ɔ́ mɛ gbɔn wɛ égbé lɛɛ́ é ɖɔhun, ée nyí
wɛnɖagbejlátɔ́ e jɛ nyǐkɔ ɖaxó e nɔ kplɔń taglomɛwúnywɛńǔdóxó bó
nɔ́ dɔn mɛ lɛɛ́ wá agun ɔ́ mɛ lɛɛ́ é. Amɔ̌ hwenu e mi ko kplá yě wá byɔ́

agun ɔ́ mɛ gúdo ɔ,́ hwe énɛ́ ɔ́ nu ɔ́ étɛ ́ mi ná wa nú yě? Étɛ—́étɛ ́ ká ná
jɛ dó yě jí hwenu e yě byɔ́ agun ɔ́ mɛ gúdo é? Yě nɔ́ vɛ ́ kó byɔ́ agun
ɔ́ mɛ kpowun, bó nɔ́ lɛ ́ kɔ yi kpódó hwɛhuhu ɖokpó ɔ́ kpó kpódó jlǒ
ɖokpó e yě wá agun ɔ́ mɛ xá é kpó. Yě nɔ́ lɛ ́ kɔ yi mɔ̌ ɖokpó ɔ.́ Bɔ nǔ
e zɔń ɔ́ nɛ,́ bɔ égbé ɔ,́ gbɛ élɔ́ nɔ́ kpɔń, bó nɔ́ ɖɔ, “É nyɔ,́ ényí nya énɛ́
ɖó sinsɛn ɔ,́ ényí mɛ élɔ́ ɖó sinsɛn ɔ…́”
75 Un ɖo xɛsi ɖi wɛ ɖɔ mǐ bló bɔ é bɔwǔ dín. É wɛ nyí ɖɔ, un yí
wǎn…Un lin ɖɔ, awǎjijɛ ɔ,́ dandan ɔ,́ un ɖi ɖɔ awǎjijɛ bǐ wɛ ɖo Jezu
Klísu mɛ. Énɛ ́ ɔ́ sɔgbe. Un ɖi ɖɔ awǎjijɛ kpódó xomɛhunhun kpó ɖ’é
mɛ. Amɔ̌ flín, nɔví súnnu, kúsuxo kpódó wǔvɛḿimɔ kpó aklúzu kpó
wɛ. Mi ɖó ná mɔ nǔ jɛ énɛ ́ ɔ,́ lɔmɔ̌ wú. Énɛ́ ɔ́ sɔgbe. Un ɖo kinkanbyɔ́
nyiɖée wɛ ɖɔ mǐ kún sá sɛn dó bɔ é ɖíɖí wǔ dín gan kpɛɖé—dín gan
kpɛɖé ó a jí.
76 Ɖi kpɔńdéwú ɖɔhun ɔ,́ un ɖo kpínkpɔń wɛ, bɔ asi ce sɔ́ nǔ nɛ́ ɖó…
Un ɖo nǎ tɔń wɛ, bɔ é sɔ́ folówa ɖé ɖó awu ɖaxó ce wú zǎnzǎn din.
É ɖɔ, “A ɖǒ ná dó. Nɔ towe ɖo gbɛ.”

Bɔ un ɖɔ, “Óo, kóɖó, un tunwun ǎ.”
77 Nǎjinɔ lɛɛ́ sín Azǎn ɔ́ jí wǔ, amɔ̌ énɛ ́ ɔ́ cí gbɛ élɔ́ ɖɔhun, yě sɔ́ nǔ
ɔ́ dó wa ajɔ̌ ná, bó ná dó vɛ́ kó sa folówa lɛɛ́ kpódó nǔ mɔȟunkɔtɔn
lɛɛ́ kpó kɛɖ́ɛ ́ kpowun. Étɛ ́ o, nǎjinɔ lɛɛ́ sín nyǐkɔ hɛn gblé wɛ. Étɛ ́ o,
nɔ ce nyí nɔ ce gbe bǐ gbe ɖo xwe ɔ́ mɛ, ɛɛn, nya ce, gbe ɖokpó géé
wɛ ǎ.

Un ná ɖɔ, “A yǐ wǎn nú nɔ towe a?”
78 “Un sɛ ́ folówa bláblá ɖé dó e ɖo Nǎjinɔ lɛɛ́ sín Azǎn gǔdo gúdo
tɔn ɔ́ gbe.” É nyɔ,́ nɔví súnnu, é ɖó ná nyí nɔ gbe bǐ gbe. Amɔ̌ ajɔw̌iwa
wɛ.
79 Folówa énɛ́ ɔ́ nyɔ́ ɖɛkpɛ. Un nɔ yí wǎn nú folówa ɖɛkpɛ ɖɛkpɛ.
Un nɔ lin nǔ dó énɛ́ ɔ́ wú mɔ̌ ɖokpó ɔ́ ɖi lě e un nɔ bló…Nɛ̌ Folówa ɔ́
nyɔ́ kpɔń sɔ ɔ́ nɛ.́ É nɔ́ gba sɛ.́ Bɔ é nɔ́ ɖó wǎn. Bɔ aligbɔntɔ́ lɛɛ́ nɔ́ se
wǎn tɔn. Kanlin e ɖo dǐndín wá yi wɛ é ɔ,́ é nɔ́ se wǎn tɔn. Amɔ,̌ din
ɔ́ mi kpɔń, é nyɔ́ ɖɛkpɛ. Ɖi Agun Aklúnɔ Jezu Klísu tɔn ɖɔhun ɔ,́ É wɛ
nyí nǔ e xɔ susu hú bǐ ɔ;́ azɔngbigbɔ Mawu tɔn lɛɛ́, kpódó hlɔňhlɔń
lɛɛ́ kpó, kpódó nǔjíwǔ lɛɛ́ kpó, kpódó wuntun lɛɛ́ kpó, kpódó nǔjlɛj́lɛ ́
lɛɛ́ kpó, kpódó mɛɖésúsíninɔ ɖo hwɛhuhu sí kpó. Tɛn ɖɛkpɛ ɖɛkpɛ
ɖé wɛ. Amɔ,̌ mi kpɔń, ényí folówa énɛ́ ɔ…́É ɖó ná nyí nú mǐdɛɛ lɛɛ́,
Agun ɔ,́ ɖi jɔwámɔ ɔ́ bǐ ɖɔhun.
80 Folówa énɛ́ ɔ,́ ɖěe é nyɔ́ ɖɛkpɛ ɔ,́ nyibú e ɖo gbě ɔ́ jí lɛɛ́ é bǐ ná
jló ná ɖíɖɔ́ ɛ ényí yě sixú kpé wú ɔ́ nɛ.́ Amɔ̌ jɔwámɔ ɔ́ ná ɛ jǐví kpɛví
kpɛví ɖé lɛɛ́, hwǎn kpɛví kpɛví e nɔ tɔń nu ɖo fínɛ ́ lɛɛ́ é, bɔ è nɔ ylɔ́
yě ɖɔ wun, bɔ yě nɔ́ bló bɔ yě nɔ́ jó yě dó. Énɛ ́ ɔ́ nɔ́ cyɔń alɔ jǐ tɔn.
Énɛ́ ɔ́ pɛṕɛṕɛ ́ wɛ.



AHWAN NYI WÁ VUN BLÁ AMƐLÍKATOKPƆN KPLÉKPLÉ… 13
81 Bɔ un lin ɖɔ, égbé ɔ,́ ényí mǐ má ɖó Mawuxó, ée ɖá hú hwǐ
nuwenɔ ɖěbǔ, lɛ ́ lɛ ̌ dó hlɔňhlɔń mǐmɛ́ Mawu tɔn tɔn sín ɖɛkpɛnyínyɔ́
ǎ ɔ,́ mǐ ná jó nyibú lɛɛ́ bǐ dó ɖo to ɔ́ mɛ bɔ yě ná ɖíɖɔ́ Ɛ bó ná wínnyɔ́
Ɛ ɖu. É ná va nǔ dó wǔ Tɔn. É ná hɛn nyǐkɔ Agun ɔ́ tɔn kwíji. Énɛ ́ ɔ́
sɔgbe.
82 Un lin ɖɔ, égbé ɔ,́ nǔ e sín hudó mǐ ɖó ɔ́ wɛ nyí mawuzɔẃatɔ́ walɔ
xóxó ɔ́ tɔn, ée Mawu ylɔ,́ bɔ yě má nɔ́ kan kwín nú takín ǎ lɛɛ́ é, vlafo
yě ná ɖó wěmasise gěgé ǎ, amɔ̌ yě ná kplá mɛ lɛɛ́ wá vɔšákpe ɖé kɔn,
bɔ fínɛ ́ wɛ yě ná xo kúsu ɖe. É nyí kpódó awǎjijɛ kpó nǔkiko kpó, bɔ
yě ná ɖo cingɔḿu wú wɛ, lobo ná ɖo nyǐkɔ yětɔn dó wěma ɖé mɛ wɛ
wɛ ǎ; amɔ,̌ nɔví súnnu, xósúsú kpó kúxwixwe kpó walɔ xóxó ɔ́ tɔn,
káká jɛ hwenu e súnnu kpódó nyɔňu kpó ná lɛ ́ kɔ sín hwɛ yětɔn lɛɛ́
gúdo bǐ mlɛḿlɛ ́ bó ná sɛ wá Mawu gɔń dó é. Amǐ.
83 Má ɖɔ nú mi, mǐ nɔ ɖó, “Mi zé alɔ mitɔn lɛɛ́ dó jǐ, mi mɛ e jló
ná yí gbe nú Klísu lɛɛ́ é,” nǔ lɛɛ́ bǐ gbɔn mɔ.̌ Énɛ ́ ɔ́ sɔgbe, nɔví súnnu,
amɔ̌ énɛ ́ ɔ́ nɔ—́énɛ ́ ɔ́ nɔ́ ɖe hwɛhuhu sín kɔ ǎ.
84 Mi ɖó ná to lɛ ́ kɔ sín hwɛ mitɔn lɛɛ́ gúdo jɛ nukɔn, bó ná wá jlɔǰlɔ́
jí, bó ná jɛ kpoli ɖo fínɛ ́ lobo ná sú xó tawun. Un sixú flín hwe énɛ́
lɛɛ́ nu hwenu e walɔ xóxó ɔ́ sín mɛ lɛɛ́ nɔ́ jɛ te wá gbɔn ali lɛɛ́ jí, bó
nɔ́ ɖo yiyi wɛ lobo nɔ́ ɖo wǐwá wɛ gbɔn ali lɛɛ́ jí é, yě nɔ́ ɖo avǐ ya
wɛ, bó nɔ́ ɖo xó ɖɔ nú xwékpánu yětɔn lɛɛ́ wɛ. Klísusɛntɔ́ azǎn énɛ́ ɔ́
gbe tɔn lɛɛ́ nɛ;́ yě nɔ́ ɖo Aklúnɔ ɔ́ sín nǔ lɛɛ́ xó ɖɔ nú yě wɛ.
85 Bɔ, égbé ɔ,́ mǐ nɔ́ dó nyǐkɔ mǐtɔn agun ɔ́ sín wěma mɛ, bó nɔ́ tɔń
bó nɔ́ yi cí xwé gbe, bó ká nɔ́ ɖɔ xó ɖokpó d’É wú kpɔń gbeɖé ǎ. Mɛ
e nǔɖé má nɔ́ ɖu ayi mɛ ná ǎ lɛɛ́ é. “Ényí mǐ vɛ ́ kó kpo ɖo agun ɔ́ tɔn
nyí wɛ jɛń wɛ ɔ,́ é sɔgbe.” Un ɖeji ɖɔ mǐ kú hwɛ ɖo fínɛ,́ mɛ lɛɛ́ mi. Mi
gbéjé miɖée kpɔń. Ɖó, énɛ ́ ɔ́ ná nɔ te ɖo hwɛɖɔxámɛ lɛɛ́ mɛ ǎ. Éeǒ,
nya ce. É ná bló ǎ.
86 Nǔtí ná hwe sín mɛ ǎ, “Mɛ e ná xwedó Mì ɔ,́ mɛ ɔ́ ní gbɛ ́ éɖée,
bó ɖíɖá aklúzu tɔn, bó kú ayǐhɔńgbe ayǐhɔńgbe.” É ní cí mɛ e kú é,
ɖo aklúzu ɔ́ jí fínɛ.́ Énɛ ́ ɔ́ sɔgbe. Kúsuxo! “Ali ɔ,́ un na mlɛ ́ ali ɔ,́” mi
nɔ ji han tɔn, “kpódó gbɛ̌ kpɛví Aklúnɔ ɔ́ tɔn e è hu tɛ ́ ná é kpó.”
87 Un lin ɖɔ égbé ɔ,́ mi kpɔń hwenu e mǐ ɖo gbɛ nɔ wɛ ɖe é! Énɛ́ ɔ,́
wɛnɖagbejlájlá ɔ,́ yě nɔ́ jlá ɖo wěziza ɖaxó ɖaxó e nɔ kɔń lɛɛ́ é mɛ, bɔ
yě nɔ́ tɛńkpɔń…Nú mi mɔ bɔ wɛnɖagbejlátɔ́ ɔ́ jǎwe toxo ɔ́ mɛ ɔ,́ mi
nɔ kan nǔ byɔ́ miɖée. Nyɛ ɔ,́ hwɛ ɖokpó ɔ́ ɖo kɔ nú kplé ce lɛɛ́ lɔmɔ.̌
Énɛ ́ ɔ́ sɔgbe. Un nɔ kanbyɔ́ nyiɖée ɖɔ mɛ̌ wɛ ka jǎwe toxo ɔ́ mɛ, hwe
ɖé lɛɛ́ nu, wɛnɖagbejlátɔ́ ɔ́ wɛ a alǒ Jezu Klísu? Étɛ ́ o, yě ɖó…
88 Un yi tɛn ɖé mɛ ɖo fí, é kó lín din ǎ, fí e wɛnɖagbejlátɔ́ ɖé ɖó ná
kó wá é. Bɔ Jezu sín Nyǐkɔ…Étɛ ́ o, yě ɖó fɔtóo wɛnɖagbejlátɔ́ ɔ́ tɔn,
“nya ganxixo ɔ́ tɔn,” nya ɔ́ ɖó élɔ́ ɔ,́ lobɔ nya ɔ́ ɖó énɛ́ ɔ.́

89 Nyɛ ɔ,́ hwe ɖé lɛɛ́ nu ɔ́ un nɔ lin nǔ dó mawuzɔ́ ce wú, bó nɔ́ mɔ
bɔ mɛ lɛɛ́ nɔ́ wá. Bɔ un nɔ yi byɔ́ jǒnɔyítɛn sín xɔ ɖé mɛ, bó nɔ́ ɖɔ,
“Mawu, mɛ—̌mɛ̌ ká nyí mɛ e mɛ lɛɛ́ ja kpínkpɔń gbé, nyɛ alǒ Hwɛ?”
Mi mɔ a? “Ényí nyɛ kpɔń gbé yě ja hǔn, yě bú, mɔ̌ ɖokpó ɔ;́ amɔ,̌
Mawu e, gǔdú mì, ɖe mì síin. Un jló ná nɔ te nú We, Mɛ E nukɔn mǐ
ná nɔ te ɖe gbe ɖokpó é, kpódó alɔ e ɖo sísɔśísɔ́ wɛ lɛɛ́ é kpó kpódó
agbaza maɖógǎn, ée ɖo sísɔśísɔ́ wɛ é kpó, bó ná ɖo kpínkpɔń We wɛ.
Hwenu e un ná tunwun ɖɔ lǐndɔň ce tɔ́ dó gbetazízé Towe wú é.” Mi
nú mǐ ná sɔ́ Klísu su.
90 Égbé ɔ,́ mi nɔ ɖɔ, “É nyɔ,́ un nyí Baputísu lɛɛ́ tɔn. Un nyí Mɛtodísu.
Un nyí goxɔ ɔ́ tɔn. Un nɔ wa lě.” Óo, énɛ ́ ɔ́ ɖó mǐmá ɖěbǔ xá ǎ; nǔ
ɖokpó vɔv́ɔ́ ǎ. Un nɔ kanbyɔ́ nyiɖée hwe ɖé lɛɛ́ nu.
91 É kó lín din ǎ ɖo fí ɔ,́ un mɔ a—ajɔǰlájlá sín wěmatítɛ ́ ɖé, hwenu
e gběxixo ɔ́ jǎwe toxo ɔ́ mɛ dó é. Bɔ xó nya ɔ́ tɔn, nya ɔ́ sín nyǐkɔ nyí
wlǎnwlán kpó wěkwín ɖaxó ɖaxó lɛɛ́ kpó káká wá lɛ ́ lɛ ̌ dó, gbɔn mɔ.̌
Bɔ ɖo do ɔ,́ ɖo zwe kpɛví ɖé mɛ ɔ,́ è ɖɔ, “Jezu Klísu nyí nǔ ɖokpó ɔ́
sɔ, égbé, káká sɔýi,” ɖo káká do ɖo zwe ɔ́ mɛ. Mi mɔ a?
92 Yě ɖe sísí bǐ sín Klísu mɛ, bó sɔ́ ɖó nya ɖé, alǒ agun ɖé, alǒ gbɛťa
ɖé jí. Nɔví súnnu, má ɖɔ nú mi, mi sixú ná acɔj́ijɛ sín gbe miɖée,
Hollywood sín manahɛnvlɛv́lɛ,́ gbɔn mɔ,̌ ɖo ée nyí…gbɔn agun ɔ́ gbla
mɛ. Amɔ,̌ ɖo Jezu Klísu Nukɔn ɔ,́ Éyɛ ́ wɛ nyí Mɛ e è ɖǒ ná sɔ́ su é. Énɛ́
ɔ́ sɔgbe. Din ɔ,́ nǔgbó ɔ́ nɛ,́ nɔví ce vívɛńá súnnu kpódó nyɔňu kpó.
93 Mi ma sin xomɛ dó mì ó. Mi vɛ ́ kó flín ɖɔ xó jlá mi wɛ un ɖe
kpowun. Un jló ná jlá xó ɖi élɔ́ ɔ́ wɛ nyí mawuxójlájlá gǔdo gúdo tɔn
e un na jlá ɖo gbɛ ce mɛ kpɔń é ɖɔhun. Un jló ná jlá xó, xójlájlá ɖokpó
ɖokpó e un nɔ́ jlá é, ɖi un nyí gbɛtɔ́ e ɖo kúkú wɛ é ɖé bó ɖo xó jlá
wɛ gbɛtɔ́ e ɖo kúkú wɛ lɛɛ́ é ɖɔhun. Bɔ, un ka nyí nǔgbó; wěziza ce
ɖo cící wɛ, ayǐhɔńgbe ayǐhɔńgbe; mitɔn lɛɛ́ ɖo cící wɛ, mɔǩé. Bɔ mɛ e
ɖo te nú kú lɛɛ́ é wɛ mǐ nyí bó ɖo kúkú wɛ. Bɔ mǐ ɖó ná kpan nukɔn
Mawu gbɛɖe ɔ,́ ɖo azǎn élɔ́ lɛɛ́ ɖě gbe, bɔ é ná nyɔ́ hú nú mǐ ɖɔ mǐ nɔ
ayijlɔj́lɔ́ e gɔńgɔń é ɖé mɛ d’é wú.
94 Acɔj́ijɛ ɖé kɛɖ́ɛ ́mɛ ninɔ, kpódó mɛɖée zínzán hannyahannya kpó,
kpódó agun ɔ́ mɛ byɔb́yɔ́ kpó, dě kpó dɔň kpó yiyi, nǔwiwa gbɔn lě
kpó gbɔn mɔ̌ kpó.
95 É ná nyɔ́ hú ɖɔ mǐ ní ɖó ɖɛxixo kplé walɔ xóxó ɔ́ tɔn lɛɛ́ ɖo
xwé mǐtɔn lɛɛ́ gbe, bó ná ɖo xó sú sɛ ́ dó Mawu wɛ, zǎn kéze. Azǎn
ɔ́ kó ɖo alɔ nu, “aluwɛ sín hwenu ɔ,́ hunnyahunnya sín hwenu ɔ.́”
Mawuxówéma ɔ́ ɖɔ, “ablu sín azǎn ɖé.” Bɔ mǐ ɖo gbɛ nɔ ɖ’é mɛ wɛ.
96 Mi kpɔń lě e nya nǔsúɖaxó élɔ́ yi fínɛ ́ ɖo akpakpasɔḿɛ glɔ́ gbɔn
é. É jɛ kpɔ́ xá mɛ e gblɔ́ xɛɛ́ ́ lɛɛ́ é, xá dogbójínɔtɔ́ lɛɛ́, bó vɛdó ɖɔ nǔ
ɖaxó ɖé wa wɛ émí ɖe sín, é vɛdó ɖɔ Mawu ɖo ɖɛ xo dó émí jí wɛ sín.

Bɔ é mɔ nǔ jɛ wú ɖɔ ɖo hwe énɛ́ ɔ́ nu pɛṕɛṕɛ ́ ɔ́ émí ɖo gbɛťa élɔ́ bǐ
kplá wá xá émí wɛ ǎ. Étɛ?́ “Gbɛťa kpɛví mǐtɔn, ée nyí—ée nyí Judáa
tɔn ɖo aga fí é, é ná jɛ te wá bó wá jɛ kpɔ́ xá Izlayɛĺi sín gɔnu ɖaxó
ɖaxó lɛɛ́. Mi kpɔń togun hlɔňhlɔńnɔ e mǐ ná nyí é.”
97 Fí e mi ɖe ɔ́ nɛ.́ Bɔ xwi mɛblɛb́lɛ ́ tɔn e awǒvi ɖo zǐnzán wɛ tlóló
din, bó ná dó hɛn klísu kɛntɔ́ ɔ́ wá é ɖésúnɔ ɔ́ nɛ;́ ɖo dandan mɛ ɖi
lě e un ɖo te ɖo élɔ́ ɔ́ mɛ gbɔn é ɖɔhun pɛṕɛṕɛ.́ “Mǐ ná kplé gǎndídó
mǐtɔn lɛɛ́ ɖó kpɔ.́” Mǐ sixú wa mɔ̌ ǎ. Nɛ̌ mɛ we sixú ɖi zɔnlin ɖó kpɔ,́
ényí yě má kó ɖó gbe kpɔ́ ǎ gbɔn?
98 Amɛlíkatokpɔn Kplékplé élɔ́ lɛɛ́ ɖo nǔ ɖokpó ɔ,́ ɖésúnɔ mɛ gbɔn
wɛ lobo ɖo nǔwanyido ɖokpó ɔ́ wa wɛ, hwenu e yě jɛ kpɔ́ xá Hwlisíi
ɖo gǔdo dɔň é. Hwenu e yě kó ɖo gbesisɔ mɛ bó ná fun ahwan ɔ,́ énɛ ́
ɔ́ mǐ blá mǐɖée ɖó kpɔ́ xá Hwlisíi. Bɔ din ɔ́ mi mɔ nǔ e mǐ mɔ yí é,
kabǐ? Yě ɖó jɔhɔnmɛhún mǐtɔn lɛɛ́ kpódó nǔbibɛ mǐtɔn lɛɛ́ bǐ kpó,
kpódó agbǎlyá mǐtɔn e nɔ wú yi kwín mɛ lɛɛ́ é kpódó nǔ bǐ kpó ɖo
fínɛ,́ bó ná dó lɛ ́ kɔ wá da dó mǐ. Nǔ ɖokpó ɔ́ wɛ nɔ jɛ ɖo yɛ linu.
99 Énɛ́ ɔ́ gúdo ɔ́ mǐ wá mɔ ɖɔ, hwenu e Jozafáti kó jɛ akɔ élɔ́ ɔ́ gúdo
ɔ,́ énɛ ́ ɔ́ yě kan nǔ byɔ.́ Din ɔ́ mi kpɔń, mi kpɔń gbɛ e ɖo hɛnkɛń é, é
ɖɔ, “Dódó, mǐ ɖó gbeyíɖɔ gěgé ɖo fí. Mǐ ɖó vaxɔ ɖé bɔ é gɔ́ kpó yě
kpó.”
100 Yě jɛ te yi bó yi ba mɛ e è ko kplɔń nǔ, ée tunwun
taglomɛwúnywɛńǔdóxó, ée tunwun nǔ bǐ d’é wú lɛɛ́ é. Yě ɖɔ, “Mi
sɛ wá lo, bɔ mǐ ɖo byɔb̌yɔ́ wɛ bó ná kan nǔ byɔ́ Aklúnɔ ɔ.́”
101 Yě mɛ bǐ ɔ,́ nǔgbó ɔ,́ ɖo linlin yětɔn agbazamɛ tɔn mɛ bó tɛ kpó
goyíyí kpó ɔ,́ yě sɛ wá dɔň bó ɖɔ, “Din ɔ,́ mi kpɔń, mǐ…Mi yi. Aklúnɔ
ɔ́ ɖo kpɔ́ xá mi, bɔ Aklúnɔ ɔ́ ná sɔ́ ayǐkúngban énɛ́ e ɖo jǐ dɔň é jó nú
mi, énɛ ́ ɔ,́ é ná nyí mitɔn. Mi ná gba Silíinu lɛɛ́ dó gbɔn ali ɔ́ bǐ xo.
Mi na bló.” Mɛ ɖokpó ɖo yě mɛ tlɛ sɔ́ gan dó tun lanzo ɖaxó we ná,
bó jɛ wezun kán jí lɛ ́ lɛ ̌ dó gbɔn lě, bó ɖo ɖiɖɔ wɛ ɖɔ, “Nǔ ɔ́ ɖíe, mi
na sɔ́ gba Silíinu lɛɛ́ dó.”
102 Amɔ,̌ Jozafáti ɔ,́ é ɖo yɛ linu kpɛví ɖé kpowun, bó ná dó dɛ ɖo
manahɛnvlɛv́lɛ ́ sín xlonɔxó énɛ́ ɔ́ nu. Énɛ ́ ɔ́ sɔgbe.
103 Mawu, lɛ ̌ ná mǐ Jozafáti ɖěvo lɛɛ́, yě mɛ e manahɛnvlɛv́lɛ ́
Hollywood tɔn élɔ́ e ɖo fí é kpéké kɔ ná lobɔ agbɔň tɔn kpé yě lɛɛ́
é. Énɛ ́ ɔ́ sɔgbe, yě nɔ́ ɖo nǔ vlɛ ́ wɛ, bó nɔ́ ɖo yěɖée sɔ́ dó ɖó nǔ e yě
má nyí ǎ é ná wɛ; yě nɔ́ ɖo nukúnta sín nǔ bló wɛ, bó nɔ́ ɖo manahɛn
vlɛ ́ wɛ, lobo nɔ ɖo mɛ lɛɛ́ dɔn d’é mɛ wɛ. Bɔ énɛ́ ɔ́ gúdo ɔ́ hwenu e yě
ná byɔ́ mɛ ɔ,́ étɛ ́ wɛ mi nɔ ɖó hwenu e mi sɔ́ d’é mɛ é? É cí è byɔ̌ nya
ɖé ɖɔhun ɖɔ, “wǎ lɛ tɔ ɖo axéko jí.” Mi na ɖó nǔ ɖěbǔ zɛ xuta nyɛkɛń
ɖo ta mitɔn mɛ, bó ná dó hɛn nǔlinkpɔń lɛɛ́ wá ɖo énɛ́ ɔ́ gúdo ǎ.

104 Din ɔ́ mi ɖó kɛń jí, étɛ ́ mɛ wɛ mi ka sixú kplá yě wá byɔ?́ Nǎwe
ɖé ɖɔ nú mì azǎn ɖě ɔ́ gbe, “Nya ɖé ɖɔ, ‘Un na kó yi agun mɛ, amɔ̌
étɛ—́étɛ ́ un na kó mɔ ɖ’é mɛ hwenu e un yi agun mɛ é?’ É ɖɔ, ‘Nǔ e
yě nɔ́ wa lɛɛ́ é bǐ wɛ nyí ɖɔ yě ní sɔ́ gbada nǔɖuɖu ɖé sín tito ɖó te,
bɔ yě…kúnkplá élɔ́ ɔ,́ énɛ ́ ɔ,́ kpódó ɖě ɔ́ kpó.’” Bɔ nǎwe ɔ́ ɖɔ, “Un cí
nu ma kɛ, ɖó un tunwun fí e un na sɛ ́ ɛ dó é ǎ.” Fí e mi ɖe ɔ́ nɛ.́ É ɖɔ,
“Un jló ɖɔ un ló kó sixú kpé wú bó mɔ agun xóxó ɖé fí e yě nɔ́ ji han
walɔ xóxó ɔ́ tɔn lɛɛ́ ɖo nǔgbó mɛ bó nɔ́ nɔ gbɛ sísíɖónúmawu tɔn ɖe
é.”
105 Xovɛ́ sin vǐ lɛɛ́ ɔ,́ yě ná ɖu nǔ ɖo zunkɔǵannú mɛ. Agun Mawu
gbɛɖe ɔ́ tɔn wɛ ɖó ná ná Xó gbɛɖe titewungbe ée nyí…Mawu tɔn ɔ́
yě ɖɔ yě ní ɖu.
106 Ɖo fínɛ ́ ɔ,́ ɖo acɔj́ijɛ énɛ ́ bǐ kpódó nǔ keté keté bǐ kpó mɛ ɔ,́
Jozafáti ɖɔ, “Ɖě sɔ́ ɖe ǎ cé?”
107 “Ɖě gɔ́ ná a?” wɛ Akábu ɖɔ. “É nyɔ,́ étɛ ́ sín hudó wɛ a ka lɛ ́ ɖó
kpódó mɛ ɖěvo gɔ́ ná kpó? Mǐ ɖó mɛ afɔwe e nyɔ́ hú bǐ, bɔ è cyán,
bó kplɔń nǔ yě, lobo ná nǔɖuɖu yě, bó sɔ́ nǔ nú yě bɔ é yi ta bú bǐ
e ɖo to ɔ́ mɛ lɛɛ́ é, bɔ yě ɖo te ɖo fí. Yě mɛ bǐ ɖó gbe kpɔ,́ bó ɖó ayi
ɖokpó, kpódó gbe ɖokpó kpó, bó ɖo ɖiɖɔ wɛ ɖɔ, ‘Yi! Mawu ɖo kpɔ́
xá we.’”
108 Un ɖo kinkanbyɔ́ nyiɖée wɛ ɖɔ Amɛlíkatokpɔn Kplékplé lɛɛ́ kún
sɔgbe xá nǔ ɖokpó ɔ́ ó a jí. Un ɖo kinkanbyɔ́ nyiɖée wɛ ɖɔ Agun
Mawu tɔn ɔ́ kún sɔgbe xá nǔ ɖokpó ɔ́ ó a jí. Un ɖo kinkanbyɔ́ nyiɖée
wɛ. “É nyɔ,́” yě nɔ́ ɖɔ, “mi kpɔń, yě ɖo ta yi wɛ. Yě ɖo kplé ɖaxó,
gɛnnyi gɛnnyi lɛɛ́ bló wɛ. Yě ɖo mɛ afatɔń mɔǩpán xo kplé wɛ zɛɛ̌ń.”
Amɔ̌ un ɖo kinkanbyɔ́ nyiɖée wɛ ɖɔ ɖokpó géé kún sɔ́ tíin ó a jí. Un
ɖo kinkanbyɔ́ nyiɖée wɛ ɖɔ nǔ e gbɔn vo é ɖé kún ɖe ó a jí.
109 Mǐ wá mɔ ɖɔ, mǐ ɖó mɛ e húzú jijɔ lɛɛ́ é adɔǩpo ɖě děgbá we
afɔwó ɖo aklúnɔzángbla ayizɛń mɛ, bɔ aklúnɔzángbla ayizɛń gúdo ɔ́
mǐ sɔ́ ɖó ɖě ǎ. Nǔɖé ɖo do jɛ wɛ ɖo fíɖé. Énɛ́ ɔ́ sɔgbe. Bɔ acɔj́ijɛ wɛ
bǐ nyí, bɔ è nǎ vlɛ ́ nǔ. Gbɛ élɔ,́ gbɔn televiziɔn jí, gbɔn hladio jí, gbɔn
yɛwúnkɔnnyidǒwú jí, kpódó ajɔǰlájlá sín ali énɛ ́ lɛɛ́ kpó ɖo fínɛ ́ ɔ,́ yě
hɛn akɔta élɔ́ gblé kpódó xlonɔxó Hollywood tɔn ɔ́ kpó. Énɛ́ ɔ́ sɔgbe.
Nǔ bǐ wɛ jló ná ɖo acɔj́ijɛ ɖaxó ɖé jí. É má nyí nǔgbó ɔ́ nɛ ́ ǎ cé? Mi
tunwun ɖɔ nǔgbó wɛ énɛ́ ɔ́ nyí. Mǐ sɔ́ ɖó sinsɛn walɔ xóxó ɔ́ tɔn e mǐ
kó nɔ́ ɖó xwe mɔǩpán ɖíe é ɖě ǎ. Ɖó è ko jó dó wútu wɛ zɔń. Mǐ ná
wá énɛ́ ɔ́ kɔn, ɖo cɛj́ú ɖokpó géé mɛ, mi ná mɔ.
110 Étɛ ́ o, ɖiɖe ɖɛkpɛ ɖɛkpɛ tɛ ́ nɛ,́ alǒ ɖiɖe e nɔ sɔ́ akpakpa mɛ é, wɛ
un ɖó ná ɖɔ. Bɔ Jozafáti élɔ́ ɖíe jǎwe e, é ɖɔ, “Ɛɛn, un mɔ yě mɛ bǐ.
Yě mɛ bǐ, ɖokpó ɖokpó ɔ,́ yě ɖó kúnnuɖewéma yětɔn lɛɛ́,” kpódó nǔ
ɖěbǔ e é nyí é kpó. “Yě bǐ wɛ ɖo gbeyíɖɔ ná nyí wɛ, alǒ mawuzɔẃatɔ́

ɖaxó ɖaxó lɛɛ́. Yě tɔń sín kplɔńyijǐ-alavɔ ɖaxó ɖaxó lɛɛ́ mɛ. Bɔ yě bǐ
wɛ nyí élɔ́ ɔ.́ Yě tɔń sín gbeyíɖɔ ɔ́ sín wěmaxɔmɛ ɖaxó ɔ́ mɛ, kpódó
nǔ bǐ kpó. Yě bǐ wɛ ɖó gbe kpɔ.́ Nǔgbó wɛ énɛ́ ɔ́ nyí. Amɔ̌ mɛ ɖokpó
géé sɔ́ ɖe ǎ cé?”
111 “É nyɔ,́ étɛ ́ sín hudó wɛ a ka ná lɛ ́ ɖó kpó mɛ ɖěvo gɔ́ ná kpó,
hwenu e mɛ afɔwe ɖo gbe yí wɛ zɛɛ̌ń é?”
112 Amɔ̌ nya énɛ́ ɔ,́ ɖo ayi tɔn gɔngɔn mɛ ɔ,́ é ɖó Mawu. Bɔ é tunwun
ɖɔ nǔɖé ɖo do jɛ wɛ ɖo énɛ́ ɔ́ wú. Ɛɛn, nya ce. É tunwun ɖɔ nǔɖé tíin
bó nyɔ. Étɛẃú? Mi gbɔ nú má ná mi…Nǔwlánwlán ɔ́ nɔ́ ɖɔ mɔ̌ ǎ, amɔ̌
nǔ e mɛ un mɔ nǔ jɛ é ɖíe. Un tunwun ɖɔ—ɖɔ Jozafáti tunwun ɖɔ
yɛmɛnúwatɔ́ énɛ ́ ɖo fínɛ,́ Akábu ɔ,́ ɖɔ é kún ɖo gbesisɔ mɛ xá Mawu
ó. Bɔ Elíi kó dó wɛn Mawuxó ɔ́ tɔn gbeyíɖɔ ɖɔhun dó wǔ tɔn. Bɔ nɛ ̌
Mawu ká sixú xo ɖɛ dó nǔ e É kó dó nu é jí gbɔn? Amǐ.
113 Nǔ ɖokpó ɔ́ ɖɔ wɛ un ɖe égbé, xɔńtɔn ce. Bɔ Agun Mawu gbɛɖe ɔ́
tɔn, ée ɖo gbejí nú Mawu é, ná ɖɔ nǔ ɖokpó ɔ.́ Mi sixú sɔ́ ami kpó sin
kpó cáká ɖó kpɔ́ bó ylɔ́ ɖɔ hwlɛngán ǎ. Mi sixú ǎ. A ɖǒ ná klán hwiɖée
ɖó vo, nɔví súnnu. Nǔɖé ɖó ná jɛ. Ényí nukúnɖíɖó ɖě lɛ ́ kpo hǔn, mǐ
ɖó ná wa nǔɖé, bó ná yá wǔ bló; ɖó, Sísɔ́ yi jǐxwé ɔ́ sín ganxixo ɔ́ kó
ɖo alɔ nu.
114 Nǔ lɛɛ́ ɖo ninɔmɛ sɔ́ ɖó te wɛ, nǔ bǐ, bɔ agun ɔ́ lín sɔ mɔ.̌ Yě nɔ́ xa
xójláwéma tɛnmɛ tɛnmɛ lɛɛ́ bǐ, wěma lɛɛ́, tan lɛɛ́, kpódó nǔ bǐ kpó.
Égbé ɔ́ un sixú yi…Un sixú yi agun ɖé mɛ, bɔ un sixú ɖɔ, “Óo, mɛ
nabí wɛ tunwun…” Yě nɔ́ tunwun han lɛɛ́ bǐ, ɖo fínfɔń sín te ɖaxó
élɔ́ lɛɛ́ ɖokpó gúdo. “Din ɔ,́ étɛ—́wěmaxwɛ tɛ ́ jí wɛ han lě-lě ká ɖe?”
Yě nɔ́ tunwun. Yě nɔ́ tunwun mɛ e wɛ é. Yě nɔ́ tunwun mɛ e sɔ́ alɔ
dó jǐ bó ná dó ɖu Togán é, kpódó mɛ e sɔ́ alɔ dó jǐ bó ná dó nyí lě
é kpó, kpódó mɛnukúnɖéjí ɖo yɛwúnkɔnnyidǒwú linu nabí e da asu
alǒ asi lɛɛ́ é kpó, élɔ́ ɔ́ kpó énɛ́ ɔ́ kpó, kpó ɖě ɔ́ kpó. Amɔ,̌ Mawuxó ɔ,́
yě tunwun nǔtí d’é wú ǎ. Fí e mi ɖe ɔ́ nɛ.́ Hǔn mǐ nɔ́ ná yědɛɛ lɛɛ́ sín
acɔj́i-…Bɔ, có ɔ,́ yě nɔ́ ɖo kúnnu ɖe wɛ ɖɔ émí nyí Klísusɛntɔ.́
115 Bɔ mɛ lɛɛ́ wɛ è ɖǒ ná dó hwɛ ǎ. Xóɖiɖɔkpe ɔ́ gúdo wɛ énɛ́ ɔ́
gosín, fí e é gosín bó wá é. Pɛṕɛṕɛ.́ Xóɖiɖɔkpe ɔ́ gúdo wɛ énɛ́ ɔ́ gosín.
Yě nɔ́ kplɔń hǔnkpa alɔkpa alɔkpa lɛɛ́ bǐ yě, kpódó élɔ́ ɔ́ kpó énɛ́ ɔ́
kpó alɔkpa alɔkpa lɛɛ́ bǐ, kpódó gbɛťa lɛɛ́ kpó, kpódó lě e è nǎ so
mɛwínnyáwínnyá lɛɛ́ sín gbɛ̌ lɛɛ́ gbɔn é kpó, kpódó nǔ mɔȟunkɔtɔn
lɛɛ́ bǐ kpó. Un ɖo kinkanbyɔ́ nyiɖée wɛ ɖɔ énɛ́ ɔ́ ká ná nǔɖé a jí. Un
ɖó nǔɖé sɔt́a énɛ ́ ɔ́ ǎ, amɔ̌ un ɖo kinkanbyɔ́ nyiɖée wɛ ɖɔ nǔbyɔb́yɔ́
Mawu tɔn wɛ nyí énɛ ́ ɔ́ a jí.
116 Hwenu e, Jezu ɖɔ, “Ényí mɛɖé má jɔ gbɔn sin kpódó Yɛ ɔ́ kpó mɛ
ǎ ɔ,́ é ná byɔ́ Axɔśúɖuto ɔ́ mɛ gbɔn ali ɖěbǔ nu ǎ. Mɛ e jló ná xwe-…
jló ná xwedó Mì ɔ,́ é ní gbɛ ́ éɖée, kpódó gbɛ élɔ́ sín jlǒ é ɖésúnɔ tɔn

lɛɛ́ kpó, bó ɖíɖá aklúzu tɔn, bó xwedó Mì.” Aklúzu nyí wuntun ɖé nú
“kú, kúsuxo.” “Mɛ e ná nyí Klísusɛntɔ́ ɔ,́ ní ɖe linlin é ɖésúnɔ tɔn lɛɛ́
sín éɖée wú. É ní ɖe azɔ̌ é ɖésúnɔ tɔn lɛɛ́ sín éɖée wú. É ní ɖe nǔ bǐ
sín éɖée wú, bó gbɛ́ éɖée, lobo ɖíɖá aklúzu énɛ́ e è sɔ́ ɖó vo é, bó
xwedó Mì ayǐhɔńgbe ayǐhɔńgbe. Mɛ e jló ná wá jɛ gǔdo Ce ɔ,́ é ní bló
mɔ.̌” Nǔ e Jezu ɖɔ ɔ́ nɛ.́
117 Amɔ,̌ égbé ɔ,́ mǐ nɔ́ ɖɔ, “Mɛ bǐ ní ɖu vǐví hwenu ɖaxó ɖé tɔn. Mɛ
bǐ ní xo asíkpɛ.́ Mɛ bǐ ní sú, ‘Alelúya!’ Mɛ bǐ ní wa lě.” Óo, mi kpɔń
zǐngídi tobútobú e mǐ ɖó é! Amǐ. Mawu…Mǐ nɔ́ ɖe han yɔy̌ɔ́ élɔ́ lɛɛ́
tɔń bó nɔ́ ji yě bléblé sɔ mɔ,̌ é nɔ́ cí ɖɔ mǐ ná kán wezun gbɔn dǒ ɔ́
mɛ kpó yě kpó, alǒ nǔ mɔȟunkɔtɔn ɖé ɖɔhun.
118 Hwenu e, un lin ɖɔ, ényí mǐ ná kó ji Sɛkpɔ,́ We, Mawu Ce wɛ ɔ,́ é
ná kó nyɔ́ hú mɔ̌ bǐ sésé nú Agun ɔ;́ han walɔ xóxó ɔ́ tɔn lɛɛ́.
119 È nɔ́ ɖó weɖúɖú sín nǔxogbɛ́ gěgé, nyaví ɖé ɖo weɖúɖú sín
nǔxogbɛ́ ɖé mɛ fí nɔ́ ɖo nǔ xo wɛ ɖo fí, sɔ e wá yi é gbadanu, bɔ
gbadanu din ɖo fí ɔ́ é ɖo nǔ xo wɛ ɖo agun Mawu gbɛɖe ɔ́ tɔn mɛ wɛ
a? Nǔvɛḿɔ wɛ é nyí ɖo Mawu nukún mɛ. È nǐ to dó nya énɛ́ ɔ́ kpɔń,
jɛ nukɔn, bó gbɔ bónú é ní ná sínsɛń, ée sɔgbe xá kɔlílɛ ́ sín hwɛ mɛtɔn
gúdo, bó ná dó ɖe xlɛ ́ ɖɔ é ɖo gbesisɔ mɛ xá Mawu.
120 Yě nɔ́ hɛn jazz sín gbɛ ɔ́ káká wá xóɖiɖɔkpe ɔ́ jí. Yě nɔ́ hɛn
Hollywood, xójlájlá e nɔ jɛ acɔ́ é, káká wá xóɖiɖɔkpe ɔ́ jí.
121 Étɛ ́ o, nyɛ ma ka ɖo toxo ɖɛkpɛ ɖɛkpɛ mitɔn mɛ, aklúnɔzángbla
ywɛywɛ ɖé ɖíe, ɖo Louisville, Kentucky ǎ cé? Ayi ce xo akpa, hwenu
e yě bǐ ɖo ayǐjínjɔń ɖo fínɛ,́ bó ɖo gbesisɔ mɛ bó ná mɔ nǔjlɛj́lɛ ́ Mawu
tɔn lɛɛ́ é; bɔ nú mi jlá Wɛnɖagbe ɔ́ tlóló ɔ,́ é nɔ́ kpé yě, ɖo cɛj́ú mɛ,
bɔ yě nɔ́ dó gǔdo bó nɔ́ tɔń sín xɔ ɔ́ mɛ. Dandan. Yě jló Énɛ́ ɔ́ ǎ. Ayi
yětɔn syɛń. Yě nɔ́ ɖe afɔ bó nɔ́ tɔń; bɔ yě mɛ gěgé ɔ,́ Gbagbɔńɔ lɛɛ́
wɛ, yě lɔmɔ,̌ bó nɔ́ yi agun Gbagbɔńɔ lɛɛ́ mɛ. Amɔ̌ yě kó nyí gǐgɔ…́
gɔ́ kpó acɔj́ijɛ kpó sɔ mɔ̌ bó gɔ́ kpó nǔ bǐ kpó gbɔn mɔ,̌ xlonɔxó kpó
agunwalɔ kpó, káká bɔ yě tunwun nǔtí dó Yɛ Mawu gbɛɖe ɔ́ tɔn wú
ǎ. “Yě nɔ́ nyí mawusɛntɔ́ ɖo nukúnta, bó ka nɔ́ gbɛ ́ nǔ e nyí Hlɔňhlɔń
titewungbe nú sinsɛn ɔ́ é.”

Mi kpɔń azǎn e gbe mǐ ɖo gbɛ nɔ wɛ ɖe é. Mi kpɔń fí e é nɔ́ sɔ́
ninɔmɛ ɖó te ɖe é.
122 Jozafáti ɖɔ, “Un tunwun, Akábu. Mawuxójlátɔ́ towe afɔwe lɛɛ́ ɖo
fínɛ.́ Yě bǐ wɛ nyí nya e nyɔ́ kpɔń lɛɛ́ é, yě mɛ ɖokpó ɖokpó wɛ sɔ́ nǔ
bó vun ɖa yětɔn lɛɛ́ ganjí, kpó nǔ bǐ kpó, nǔ ɖěbǔ e yě sixú lɛ ́ nyí
é. Yě sixú kó ɖó D.D. yětɔn lɛɛ́. Yě sixú kó ɖó kúnnuɖewéma yětɔn
alɔkpa lɛɛ́ bǐ. Yě sixú kó tunwun Nǔwlánwlán lɛɛ́, bɛ ́ sín A yi Z. Amɔ̌
a sɔ́ ɖó ɖě, ɖo fíɖé ǎ cé? Mɛ ɖěvo lɛ ́ ɖe, ɖo fíɖé ǎ cé?”

123 É ɖɔ, “Ɛɛn, mɛ ɖěvo lɛ ́ ɖe, amɔ̌ un gbɛ ́ wǎn n’i.” Fí e mi ɖe ɔ́ nɛ.́
Fí e mi ɖe ɔ́ nɛ.́ “Un gbɛ́ wǎn n’i.” Mi flín, nya sinsɛnnɔ ɖé wɛ Akábu
nyí, bɔ mɛ élɔ́ lɛɛ́ nyí nǔkplɔńmɛtɔ́ sinsɛnnɔ lɛɛ́, amɔ̌ yě gbɛ ́ wǎn nú
nya élɔ́ e ɖó Nǔgbó ɔ́ é. É ɖɔ, “Un gbɛ́ wǎn n’i.” É ɖɔ, “É nɔ́ ɖo hǐhó
dó jǐ ce wɛ gbɛmɛ.” Nɛ̌ é sixú kó gɔn mɔ̌ bló gbɔn, hwenu e Mawuxó
ɔ́ kó ɖó hwɛ n’i é?
124 Nɛ̌ mi ná sixú xwɛ nú mi nyí súnnu Mawu tɔn ɖé, alǒ nyɔňu
Mawu tɔn ɖé, bó tunwun bó mɔ hwɛhuhu kpódó nǔ lɛɛ́ kpó, bɔ yě
xo yěɖée kplé bó kpɛn, kpódó nǔ mɔȟunkɔtɔn lɛɛ́ bǐ kpó; bó mɔ ɖɔ
lǐndɔň gbɛtɔ́ tɔn lɛɛ́ xwe zomɛ; mɛ lǐvi mɔǩpán ayǐhɔńgbe ayǐhɔńgbe;
bó ná nɔ xwíí gbɔn? Mi sixú bló ǎ.

Mɛɖé ɖɔ nú mì azǎn ɖě ɔ́ gbe, bó ɖɔ, “A lin ɖɔ a sixú ɖó te wɛ
a?”
125 Un ɖɔ, “Éeǒ. Un sixú ɖó te ǎ, ɖó Mawu kó ɖɔ mɔ̌ wútu. Amɔ̌ gbe
ɖokpó ɔ,́ ɖo Hwɛɖɔxamɛ Kpo kɔn ɔ,́ yě ná ɖe ekláan ɖaxó ɔ́ tɔń, bó
ná ta yɛwúnmɔ ɔ́ ɖo fínɛ,́ bɔ è nǎ xo xóyíɖókanjí énɛ ́ ɔ.́ Bɔ un ná ɖo
te bó ná ɖótó e; un jló ná se gbe ce bɔ é ná ɖo akpá gba nú mɛ wɛ dó
énɛ́ ɔ́ wú. Mawu ná ɖɔ hwɛ xá mì hwenu e gbe ce ná wá sɔ́ ta énɛ ́ ɔ́
é.” Ɛɛn, nya ce. Hwenu e mǐ ná mɔ gbɛ élɔ,́ jijimɛ élɔ,́ ée è lɛ ̌ vɔ́ xo ɖo
hwɛɖɔxámɛ hwenu é. Dandan. Mǐ ɖo gbɛ nɔ wɛ ɖo hwenu e dó xɛsi
é ɖé. Bɔ fí e é ɖe ɔ́ nɛ.́

Bɔ mǐ ɖo mimɔ wɛ bɔ é bló…é ɖɔ, “Ɖě sɔ́ ɖe ǎ cé?”
126 É ɖɔ, “Ɛɛn, amɔ̌ un ka gbɛ́ wǎn n’i, ɖó nǔ nyanya wɛ é nɔ́ mɔ ɖɔ
nú mì tɛgbɛ.”
127 Nɛ̌ é sixú gɔn nǔ syɛńsyɛń énɛ ́ lɛɛ́ jlá, hwenu e é mɔ bɔ é ɖo jijɛ
wɛ é gbɔn? Ɖɔ è nǎ mɔ bɔ Akábu ɖo gbɛ nɔ wɛ lě e é kó ɖe gbɔn ɖ’ayǐ
é bó ɖo nǔ bló wɛ lě e é ɖe gbɔn ɖ’ayǐ é, bó ɖo togun ɔ́ hɛn wá wɛ lě
e yě ɖe gbɔn é.
128 Nɛ̌ súnnu Mawu tɔn ɖé, alǒ nyɔňu Mawu tɔn ɖé, ná sixú gɔn xó sú
tlílí bó gbɛ ́ nǔ nú hwɛhuhu e gosín akpá lɛɛ́ bǐ xwé é gbɔn? Hwenu
e, yě nɔ́ mɔ mawuxójlátɔ́ e gblɔ́ xɛɛ́ ́ élɔ́ lɛɛ́, kpódó acɔ́ jí sɔ́ nǔ ɖó
tɔ́ élɔ́ lɛɛ́ kpó, kpódó nǔkplɔńmɛtɔ́ élɔ́ lɛɛ́ kpó, kpódó kpikpotɔ́ kpó
gbɔn mɔ̌ é, yě mɛ e nɔ́ jó mɛ lɛɛ́ dó bɔ yě nɔ́ mlɛ ́ ali xwe zomɛ, ɖo
donu lǐvi mɔǩpán jí, ɖo mɛblɛb́lɛ ́ glɔ́ lɛɛ́ é; gěgé…káká ɖo mǐmɛ́ sín
mɛ lɛɛ́ tɛńtin. Un ɖo Mɛtodísu lɛɛ́ kpódó Baputísu lɛɛ́ kpó, kpódó nǔ
mɔȟunkɔtɔn lɛɛ́ kpó xó ɖɔ wɛ sɔ mɔ̌ ǎ; é ɖo mɔ̌ ɖo yě gɔń, yě lɔmɔ.̌
Amɔ̌ é ɖo hǎ mitɔn lɛɛ́ tunwuntunwun mɛ tútútú.
129 Mɛ ce lɛɛ́ mi, yě nɔ́ wá xóɖiɖɔkpe ɔ́ jí, ɖi nǔ ɖěvo lɛɛ́ bǐ ɖɔhun
zɛ Klísusɛntɔ́ wú, bó nɔ́ ɖo gbɛ nɔ wɛ ɖi nǔ ɖěvo lɛɛ́ bǐ ɖɔhun, yě nɔ́
gbɔn to lɛɛ́ mɛ kpódó nǔ lɛɛ́ kpó, énɛ ́ ɔ́ gúdo ɔ́ yě nɔ́ ylɔ́ ɛ ɖɔ “sinsɛn.”
Sinsɛn ɖé wɛ, amɔ̌ é lín dó hwlɛngán Aklúnɔ ɔ́ tɔn. Énɛ ́ ɔ́ sɔgbe. Yě vɛ ́

kó kplá togun ɔ́ wá húzú mɛ e nɔ sún manamana lɛɛ́ é sín gbɛ ̌ ɖaxó
ɖé kɛɖ́ɛ ́ kpowun. Énɛ́ ɔ́ gúdo ɔ́ tlóló e manamanasúnsún kpɛví ɔ́ kɛn
ɔ,́ énɛ ́ ɔ́ gúdo ɔ,́ cóbónú mi ná tunwun ɔ,́ mi sixú mɔ ɖokpó ɖo yě mɛ
ǎ; agun ɔ́ nɔ́ ɖo vɔ.̌ Nɔví súnnu, ényí gbɛtɔ́ ɖé yí wǎn nú Mawu hǔn,
é ná gɔ́ tɛn tɔn mɛ ɖo agun ɔ́ mɛ, hwebǐnu. É sixú nɔ zɔ ná ǎ. Énɛ́ ɔ́
sɔgbe.
130 Din ɔ́ mi ɖó kɛń jí, nú cɛj́ú ywɛywɛ ɖé kpowun. Un na tɛńkpɔń
bó ná yá wǔ, bó ná yi gǒ ɔ́ kɔn tlɔlɔ din, ɖó ganmɛ ce kó ɖo yiyi wɛ.

Mi ɖó kɛń jí, énɛ ́ ɔ́ gúdo ɔ́ é ɖɔ, “Ɖě sɔ́ tíin ǎ cé?”
131 É ɖɔ, “Ɛɛn, amɔ̌ un gbɛ́ wǎn n’i. É nɔ́ ɖo wɛn dó wɛ sɔ́ ta mì tɛgbɛ.
Nǔ nyanya lɛɛ́ ɖɔ wɛ é nɔ́ ɖe sɔ́ ta mì.”

“É sɔgbe,” é ɖɔ, “mi yi kplá ɛ wá.”
É ɖɔ, “Nyǐkɔ tɔn nɔ nyí Micée.”

132 Amɔ̌ nya élɔ́ ɖó sinsɛn e kpé é bó ná dó tunwun ɖɔ nya élɔ́ lɛɛ́ sín
hwɛ kún jɔ ó.
133 Bɔ gbɛtɔ́ ɖěbǔ e wú è ko ɖó alɔ kpɔń, kpɛví tíntín bǐ, gbɔn Yɛ
Mawu tɔn jí é ɔ,́ é nɔ́ tunwun ɖɔ nǔ élɔ́ lɛɛ́, nǔ e è nɔ ylɔ́ ɖɔ Klísusinsɛn
égbé ɔ,́ kún sɔgbe ó. “Mi sixú yí wǎn nú gbɛ élɔ,́ alǒ nǔ e nyí gbɛ ɔ́
tɔn lɛɛ́ é ǎ. Ényí mi bló hǔn, wǎn yíyí Mawu tɔn ɔ́ ɖo mi mɛ ǎ.”
Mawuxówéma ɔ́ wɛ ɖɔ mɔ.̌

Din ɔ́ mi kpɔń. É ɖɔ, “Mi yi kplá ɛ wá.” Bɔ yě yi.
134 Bɔ hwe énɛ́ ɔ́ nu ɔ́ é sɛ ́ wɛndótɔ́ xóxó kpɛví ɖé dó, agunvíwú-
kpénukúndótɔ́ agun ɔ́ tɔn, vlafo, alǒ mɛɖé, é yi dɔň bó ɖɔ, “Din ɔ́
kpɔń, Micée, mǐ ná kplá we yi fí ɖo Akábu kpódó Jozafáti kpó nukɔn.
Din ɔ,́ yě mɛ we lɛɛ́ bǐ wɛ ɖo ayǐjínjɔń ɖo hɛnkɛń fínɛ,́ bɔ nǔsúɖaxó
wɛ nú yě din. Yě nyí nǔkplɔńmɛtɔ́ bɔ yě nyí wěmaxɔmɛyitɔ.́ Bɔ yě ɖó
kúnnuɖewéma yětɔn, kpódó nǔ mɔȟunkɔtɔn lɛɛ́ kpó. Bɔ vaxɔ mǐtɔn
lɛɛ́ ɖokpó ɖokpó, agun mǐtɔn e ɖo fí lɛɛ́ é ɖokpó ɖokpó ɔ,́ yě bǐ wɛ yí
gbe bǐ sésé ɖɔ jlǒ Aklúnɔ ɔ́ tɔn wɛ nyí élɔ́ ɔ.́ Din ɔ,́ ɖɔ nǔ ɖokpó ɔ́ e
yě ɖɔ é, bɔ, má ɖɔ nú we, a nǎ nɔ́ sɔ́ nǔ bɔ é ná nyɔ́ hú lobɔ a nǎ nɔ́
kun mɔťo Cadillac ɖé. Má ɖɔ nú we, a nǎ nyí nǔsúɖaxó ɖé kpowun
nú a nǎ bló mɔ̌ ɔ́ nɛ.́ Ɛɛn, nya ce. A nǎ yi nukɔn.”
135 Micée ɖɔ, “Aklúnɔ Mawu ɖo gbɛ, nǔ e Mawu ɖɔ é kɛɖ́ɛ ́ wɛ un ná
ɖɔ.” Amǐ. Ɛɛn. Óo, nya e nɔ wa nǔ sɔgbe xá jlǒ ayi ce tɔn é nɛ.́ “É
sixú byɔ́ ɖɔ má ɖu wɔx̌úxú kpódó sin kpó,” ée é bló é, “ɖó mɔ̌ wiwa
wútu.” È hɛn ɔ́ è sixú xo tómɛ n’i dó akpá ɖokpó xwé bó xo dó ɖě
ɔ́ xwé, alǒ nǔ ɖěvo gɔ́ ná ɔ,́ lo ɔ́ é ɖɔ Nǔgbó ɔ́ bó nɔ te ɖo akpá tɔn.
Mawu ɖe xlɛ ́ ɖɔ Nǔgbó ɔ́ wɛ. É nyí mɛ e mɛ gěgé tunwun sɔ mɔ̌ é ǎ,
amɔ̌ é tunwun Mawu.

136 È kplá Micée xóxó kpɛví ɔ́ yi dɔň. É ɖɔ, “É nyɔ,́ Micée, étɛ ́ ɖɔ wɛ
a ɖe d’é wú?”
137 É ɖɔ, “Zɔn yi. Zɔn yi.” É ɖɔ, “Zɔn yi, ɖo fífá mɛ. Zun dó, yi nukɔn,
nǔ e un jló ɖɔ a nǐ wa ɔ́ nɛ.́ Amɔ̌ un mɔ Izlayɛĺi ɖi lɛňgbɔ,́ ée ma ɖó
nyinyitɔ́ ǎ lɛɛ́ é ɖɔhun, ɖo só ɖé jí, bɔ yě gbadó. Éénɛ,́” mɔ̌ wɛ é ɖɔ.
138 Bɔ hwenu e é bló mɔ̌ é ɔ;́ énɛ ́ ɔ́ Akábu lɛ ́ kɔ kpan nukɔn Jozafáti,
bó ɖɔ, “Étɛ ́ un ka ɖɔ nú we? Mɛmímɛ-́gboblítɔ́ énɛ ́ ɔ…́” alǒ, nǔ ɔ,́ mi
sɔ́ kɛ mì, alǒ, nǔ ɖěbǔ e é nyí é; nya énɛ ́ ɔ́ ɖɔ, “Énɛ́ ɔ…́Étɛ ́ un ka ɖɔ nú
we? Nya énɛ́ ɔ́ nǔ nyanya—nǔ nyanya kɛɖ́ɛ ́ sín wɛn wɛ é nɔ dó sɔ́ ta
mì. Étɛ ́ un ɖɔ? ‘É ná kó ɖó hwɛ nú agun mǐtɔn kpowun, bó ná kó ɖó
hwɛ nú mawuzɔẃatɔ́ mǐtɔn lɛɛ́, lobo ná kó ɖó hwɛ nú sinsɛn mǐtɔn.’
Étɛ ́ un ɖɔ nú we? Ɖɔ mɔ̌ wɛ é ná kó ɖɔ. Un tunwun i. Un tunwun tɔ́
tɔn jɛ nukɔn n’i.” Amǐ. “Un tunwun tɔ́ tɔn jɛ nukɔn n’i.” Uh-huh, ɛɛn,
nya ce, Mawu gbɛtɔ́ titewungbe ɖé. É ɖɔ, “Un ko tunwun ɖɔ é ná kó
ɖɔ mɔ.̌”
139 Bɔ gbɔn mɔ̌ hǔn é ɖɔ, “Ɛɛn,” bó ɖɔ, “un mɔ Izlayɛĺi togun ɔ́ ɖi
lɛňgbɔ́ lɛɛ́ ɖɔhun, bɔ yě bǐ gbadó, má ɖó nyinyitɔ,́ ɖo só ɖé jí.” Bɔ
gbɔn mɔ̌ hǔn é ɖɔ, “Un ɖ-…”
140 Bɔ énɛ́ ɔ́ gúdo ɔ́ nya énɛ́ lɛɛ́ ɖokpó e ɖó zo ɖaxó ɖaxó, ée è nǎ
kó sɔ́ gba mɛ ná lɛɛ́ é ɔ,́ mawuxójlátɔ́ ɖé, é zɔn sɛ wa bó wa adǎn dó
Micée kpɛví ɔ,́ bó gba nu n’i lě e é sixú kpé wú gbɔn é, é ɖɔ, “Ali tɛ ́
Yɛ Mawu tɔn ɔ́ ka gbɔn hwenu e É gosín jǐ ce dó é? Ényí a tunwun ɔ́
nɛ.́”
141 É ɖɔ, é ɖɔ, “Nɔ te káká jɛ hwenu e a nǎ ɖo gankpá mɛ fí dó é, bɔ
a nǎ tunwun ali e É gbɔn é.” Énɛ́ ɔ́ sɔgbe.
142 Mi nɔ te káká jɛ hwenu e Hwlisíi ná ɖo fí, bó ná sɔ́ akɔta lɛɛ́
kpódó nǔ mɔȟunkɔtɔn lɛɛ́ kpó, kpódó to élɔ́ kpó ɖó acɛkpikpa tɔn glɔ́
dó é, ɖó agɔ e é jó yi gǔdo é wú, bɔ mi ná mɔ nǔ e sɔgbe é kpódó nǔ
e nylá é kpó. Énɛ ́ ɔ́ sɔgbe. Mi na mɔ ɖɔ sinsɛn mitɔn e gblɔ́ xɛɛ́ ́ é ná
ná nǔɖé a jí, alǒ é ná gbɔ a jí.
143 Akɔta élɔ́ ní wá ɖasin kɔn, é nyí nǔkiko kpó manahɛnvlɛv́lɛ ́ kɔn
wɛ é ná wá ǎ. Akɔta élɔ́ ní wá koli tɔn lɛɛ́ jí, ɖo kɔlílɛ ́ sín hwɛ mɛtɔn
gúdo mɛ. Nǔ e sín hudó mǐ ɖó ɔ́ nɛ.́ É nyí fínfɔń sí te ɖé bó ná dó mɔ
mɛ gěgé ɖo agun ɔ́ mɛ wɛ ǎ. É hudó ɖɔ mǐ ní sú ahannutɛn lɛɛ́ bǐ, bó
ɖó sigáa nunu bǐ te, bó gba azɔx̌wé lɛɛ́. È nǐ bɛ ́ gběxixo titewungbe,
walɔ xóxó ɔ,́ Yɛsinsɛn ɔ́ tɔn ɖé; fí e súnnu kpó nyɔňu kpó, zǎn kéze,
ná xwe agbɔňnu sú do, bó ná ɖo avǐ ya wɛ. Má ɖɔ nú mi, é ná nyí
bibɛtɛn ɖaxó hú gǎn bǐ e akɔta élɔ́ kó ɖó kpɔń é. Nǔgbó wɛ énɛ́ ɔ́ nyí.
144 Branham Goxɔ ɔ́ ní jó xlonɔnúwiwa tɔn dó. É ní lɛ ́ kɔ wá vɔšákpe
ɔ́ kɔn fí bó byɔ́ tito mɛ xá Mawu. Bó ná nɔ kpɔ́ xá xwékpánu lɛɛ́,
kpódó kpikpotɔ́ kpó gbɔn mɔ,̌ bó ná nɔ gbesisɔ mɛ xá Mawu. Mi ná

ɖó jlɛɖiɖɔ lɛɛ́ kpódó tagba magbokɔ kpó ǎ; é ná nyí tɛn e ná dɔn gbɛ
élɔ.́ Énɛ ́ ɔ́ sɔgbe. Din ɔ,́ nǔgbó ɔ́ wɛ nyí énɛ ́ ɔ.́
145 Énɛ́ ɔ́ gúdo ɔ́ é ɖɔ, “Ali tɛ ́ Yɛ Mawu tɔn ka gbɔn bó tɔń sín nyɛ
mɛ?”
146 Bɔ Micée ɖɔ, “Un mɔ Mawu, kpódó ahwangɔnu Tɔn kpó,
wěɖiɖegbɛ́ Tɔn, ɖo ayǐjínjɔń ɖo Susu mɛ.”
147 Mi tunwun a, Mawu nɔ́ ɖó wěɖiɖegbɛ́ sín kpáyiyi ɖé ɖo Fínɛ,́
hwe ɖé lɛɛ́ nu. É—É nɔ́ xo Éyɛ́ sín—Éyɛ́ sín Nǔnyínyí Wɛnsagun lɛɛ́
kplé bó nɔ́ bló ée nyí—ée nyí wěɖiɖegbɛ́ sín kpáyiyi ɖé, hwe ɖé lɛɛ́
nu, ɖo Jǐxwé aga.
148 Bɔ é ɖɔ, “Un mɔ bɔ É ɖo ayǐjínjɔń ɖo Axɔśúzinkpo ɖé jí, bɔ mɛ lɛɛ́
bǐ ɖo te ɖo ɖisíxwé kpó amyɔxwé kpó n’I.” Bó é ɖɔ, “Yě ɖo xó ɖɔ wɛ,
‘Mɛ̌ wɛ mǐ ná sixú mɔ bó sɛ ́ dó bɔ é ná blɛ ́ Akábu, bó ná dó ɖe e tɔń
jɛ fí lobo ná dó hɛn wɛn e gbeyíɖɔ Elíi dó é cɛ? Mawu kó ɖɔ mɔ,̌ nǔ
e ɖo nǎ jɛ wɛ é, hǔn mǐ ná vɛ ́ kó kpɔń mɛ e sixú jɛ te yi é kpowun.’
149 “Bɔ yɛ adingbannɔ ɖé gosín do wá jǐ,” dandan, é gosín zomɛ, “é
sɛ wá Mawu nukɔn bó ɖɔ, ‘Un ná jɛ te yi, bɔ un ná yi mawuxójlátɔ́
énɛ ́ lɛɛ́ mɛ bó ná bló bɔ yě mɛ bǐ ná ɖó adingban hwenu e yě ná dó
wɛn gbeyíɖɔ ɖɔhun é.’” Óo, énɛ ́ ɔ́ bló bɔ yě wú dódó. É bló bɔ yě
mɔ nǔ kpácákpácá ɖé ɖo yěɖée mɛ dódó, hwenu e, “Yě ɖɔ, ‘Un ná jɛ
te yi bó yi bló bónú mawuxójlátɔ́ énɛ ́ lɛɛ́, ɖokpó ɖokpó yětɔn, ná ɖó
adingban hwenu e yě ná dó wɛn gbeyíɖɔ ɖɔhun é.’” Bɔ é jɛ te yi bó
yi byɔ́ mawuxójlátɔ́ énɛ ́ lɛɛ́ mɛ, bɔ yě jɛ adingban ɖó jí hwenu e yě
dó wɛn gbeyí ɖɔhun é.
150 Bɔ, nɔví súnnu, Mawu ɖokpó ɔ́ wɛ ɖo acɛ kpa wɛ ɖo Axɔśúzinkpo
ɖokpó ɔ́ jí égbé. Bɔ yɛ adingbannɔ ɖokpó énɛ́ ɔ́ wɛ wa nǔ ɖokpó ɔ́
égbé, bó ɖo wɛn adingban tɔn lɛɛ́ dó wɛ gbeyíɖɔ ɖɔhun.
151 Yě ɖo ɖiɖɔ wɛ magbokɔ ɖɔ, “Fífá, fífá, fífá” hwenu e Wɛǩɛ ́ Hwan
Nukɔntɔn ɔ́ fó gúdo é.
152 Mi gbɔ nú má xlɛ ́ mi fí e é gosín é. Ɖo Wɛǩɛ ́ Hwan Nukɔntɔn ɔ́
mɛ, hwenu e Flǎnsi ɖo fínɛ,́ lɛ ́ kɔ yi jɛ zɔ nú Mawu, ɖo Taɖuhunhun
sín xwé kɛń Kanwe wǒ yětɔn lɛɛ́ mɛ, bɔ yě jɛ…
153 Din ɔ́ un na wá walɔɖagbeɖíɖó jí kpɛví ɖé, hǔn mi mɛ bǐ ní vɛ ́ kó
jínjɔń ayǐ xwíí xɔ cɛj́ú ywɛywɛ ɖé kpowun.
154 Mi kpɔń, gǔdo dɔň wɛ, ɖo bǐbɛḿɛ, ɖo Flǎnsi dɔň, é wɛ
nǔgblégbléwiwa kpó nǔblíblíwiwa kpó bɛ́ ɖe jɛ nukɔn. Ényí nɔtɛn
kwíji kwíji ajakado ɖɔhun ɖé tíin ɖo gbɛ élɔ́ mɛ hǔn, Paris wɛ, ɖo
Flǎnsi. Bɔ un ko ɖibla yi gbɔn gbɛ ɔ́ bǐ mɛ, bɔ tɛn e nylá hú bǐ bɔ un
mɔ kpɔń ɔ́ nɛ.́ Bɔ Lɔňdɔn, ɖo Glɛňsitomɛ gbo gbě ná nabí ɖé ǎ. Bɔ

Amɛlíkatokpɔn Kplékplé lɛɛ́ xwedó tútútú ɖo xwi ɔ́ jí kpó é kpó. Énɛ ́
ɔ́ sɔgbe. Fí e yě ɖe ɔ́ nɛ.́
155 Hwebǐnu e mi na hɛn walɔɖagbeɖíɖó nyɔňu tɔn lɛɛ́ gblé ɔ,́ mi na
hɛn nɛgbéxú akɔta ɔ́ tɔn wɛń.
156 Mi ɖíe nɔ yi dɔň, ɖo to yětɔn lɛɛ́ tunwuntunwun mɛ, bó nɔ́ ɖɔ ɖɔ
émí nyí gbějízɔnlinzuntɔ́ e, yě má nɔ́ yí wǎn nú…Yě nɔ́ ɖɔ, “Étɛ ́ wɛ
mi ka ná ɖɔ nú mǐ ɖɔ mǐ ní wa, lě e mǐ ná ji han kwíji kwíji dó asi
mǐtɔn lɛɛ́ wú, alǒ dó nyɔňuví mǐtɔn lɛɛ́ wú gbɔn é wɛ a? Mi na ɖɔ lě
e mǐ ná gbɛ́ asi mǐtɔn lɛɛ́ gbɔn é nú mǐ wɛ a? Mi na kplɔń mǐ lě e mǐ
ná nu wisikíi bó ná bló lě e mǐ nɔ́ bló gbɔn é wɛ a?” Nǔ e mǐ nyí ɔ́ nɛ.́
157 Mǐ nɔ́ ylɔ́ mǐɖée ɖɔ akɔta sinsɛnnɔ ɔ,́ akɔta Klísusɛntɔ́ ɔ.́ É nyɔ,́
“ahe” énɛ́ lɛɛ́ ɖo Aflíka sixú kpé wú bó kplɔń walɔ ɖagbe mǐ, lě e è
nǎ zán gbɛ gbɔn é. Tɛn e nyɔ hú gǎn bǐ, ɖo Amɛlíkatokpɔn Kplékplé
lɛɛ́ mɛ, alǒ, ɖo gbɛ ɔ́ mɛ ɔ,́ ɖibla nyí mɔ,̌ é wɛ nyí akɔta élɔ,́ nǔ e é wá
húzú é. Amɛlíkanu wɛ nú mì, dódó. Amɔ,̌ nɔví súnnu, un sixú gɔn ǎ,
hwenu e é ná bo nyí Akábu alǒ Jozafáti nukɔn ɔ…́Bɔ un ɖó ná ɖɔ nǔ
e Mawu ɖɔ ɖɔ é wɛ nyí Nǔgbó ɔ́ é. Nǔ e é hudó ɖɔ agun ɔ́ ná nɔ te ná
ɔ́ nɛ,́ égbé. Ényí é wá nyí ɖɔ è nǐ ɖo akɔta ɔ́ kpódó Mawu kpó tɛńtin
hǔn, Mawu wɛ, tɛgbɛ. Ɛɛn, nya ce.
158 Mi ɖó kɛń jí, ɖo Flǎnsi ɔ,́ yě jɛ nǔnyinyɔwiwa yětɔn bǐ jí, bó ɖo
nukɔn yi wɛ lě e yě nɔ́ zán gbɛ gbɔn ɖo fínɛ ́ é. Bɔ énɛ́ ɔ́ gúdo ɔ́ Mawu
sɛ ́ Janmato dó yě, bó ná dó xúxú yě kpɛví ɖé. Énɛ ́ ɔ́ mǐ yi dɔň bó ná
dó yi hwlɛń agbaza gán nú yě. Bɔ ée mǐ bló mɔ̌ tlóló, bó ɖu ɖo ahwan
ɔ́ jí, bó lɛ ́ kɔ nú Janmanu lɛɛ́, bó nɔ fífá mɛ kpó Flǎnsi kpó ɔ,́ yě ká
lɛ ́ kɔ wá Mawu gɔń a? Éeǒ‚ nya. Nyɔňu lɛɛ́, vɛɛ̌n, agalilɛ, hwɛhuhu
kpódó nǔ kwíji kwíji kpó kpé tókɔ awɔnkɔ.
159 Énɛ́ ɔ́ gúdo ɔ́ étɛ ́ yě ká wa? Étɛ ́ ká jɛ? Fí e é bɛ ́ ɖe ɔ́ ɖíe. Awǒvi sɔ́
ahwanslá ɖaxó tɔn ɖó ayǐ ɖo fínɛ.́ Fí e é bɛ ́ ɖe ɔ́ nɛ,́ ɖo fínɛ ́ tútútú, bó
ɖo gbɛ ɔ́ ɖe sín walɔ ɖagbe ɖíɖó sín alɔ jí wɛ, bɛ ́ sín Paris, ɖo Flǎnsi.
160 Énɛ́ ɔ́ gúdo ɔ,́ ényí mi ɖó kɛń jí ɔ,́ é sixú byɔ́ fí gbɔn mawuzɔ́ ɔ́
gbla mɛ ǎ, hǔn nǔ e é wa ɔ́ wɛ nyí ɖɔ é wá byɔ́ Hollywood ɖo fí.
É sɔ́ éyɛ ́ sín Holl-…É sɔ́ ahwanslá ɖaxó tɔn ɖó ayǐ ɖo Hollywood fí.
Awǒvi jɛ dó gǔdo fí, xwe ywɛywɛ ɖé ɖíe, xwe afɔtɔn alǒ ko ɖíe, kpódó
ahwangɔnu tɔn ɖaxó ɔ́ kpó, bó yi, bó yi xúxú afɔ dó Hollywood, ɖo
Californie. Bɔ é sɔ́ yɛ nyanya sín hlɔňhlɔń tɔn lɛɛ́ dó nyi ahwan wá vun
blá Amɛlíkatokpɔn Kplékplé lɛɛ́. É sɔgbe. Acɔ́ mǐtɔn lɛɛ́ bǐ wɛ nɔ́ gosín
Paris. Yě sɔ́ yě byɔ́ Hollywood, bɔ yě nɔ́ wá sɔ́ yě dín gbɔn ekláan lɛɛ́
jí. Nyɔňuví kpɛví kpɛví élɔ́ lɛɛ́ kpó súnnuví kpɛví kpɛví élɔ́ lɛɛ́ kpó,
kpódó nǔ lɛɛ́ kpó ɔ,́ yě nɔ́ tɔń wá fí, lobɔ yě nɔ́ kpɔń manahɛnvlɛv́lɛ ́
yɛwúnkɔnnyidǒwú tɔn énɛ́ lɛɛ́.

161 Yɔkpɔv́ú ɖagbe ɖagbe lɛɛ́, nya kpɛví ɖagbe ɖagbe lɛɛ́, un ɖó nǔ
ɖěbǔ sɔ́ ta yě ǎ. Mawu ní xo ɖɛ dó ayi yětɔn kpɛví lɛɛ́ jí. Ayi ce nɔ ɖi
hun nú yě.
162 Bɔ ɖo toxo ɔ́ mɛ fí tútútú ɔ,́ un ɖo xó ɖɔ nú nyɛ sín…ɖokpó ɖo…
súnnuví ce, azǎn ɖě ɔ́ gbe. É ɖɔ, “Papáa, ényí súnnuví ɖé lɛɛ́ kó tíin
ɖo fínɛ,́ ɖo toxo ɔ́ mɛ, bɔ yě kó ɖó Yɛsinsɛn wɛ ɔ,́” kpódó kpikpotɔ́
kpó. Mi ɖo kinkanbyɔ́ miɖée wɛ ɖɔ nɛ̌ ká gbɔn bɔ un ka ɖo hinhɔn
yi Denver, ɖo Colorado, alǒ fí mɔȟunkɔtɔn ɖé wɛ a jí? Bó ná dó kplá
vǐ ce lɛɛ́ yi fíɖé bɔ mɛ lɛɛ́ sín gbɛ̌ ɖé ɖe bó ɖo xó sú sɛ ́ dó Mawu wɛ
wútu wɛ; nǔ e sín hudó mǐ ɖó é, nɔví súnnu.
163 To élɔ,́ akɔta élɔ,́ toxo élɔ,́ tɛn élɔ́ ɔ,́ é húzú fí e è hɛn walɔ ɖagbe
lɛɛ́ hɛn gblé ɖe é sɔ mɔ̌ káká bɔ é blá wǔ. Ényí un sixú vɛ ́ kó ɖɔ tlóló
din nǔ e un tunwun bǐ sésé ɖɔ é nyí nǔgbó ɔ́ ɖo fí tútútú wɛ ɔ,́ é tlɛ
ná nyí nǔ e è sixú xlɛ ́ ɖo tó ɖó mɛ togun cákácáká ɖé nukɔn é ǎ. Alǒ,
fí tútútú ɖo toxo élɔ́ mɛ fí tútútú; é nyí fí kɛɖ́ɛ ́ wɛ ǎ, lo ɔ́ fí ɖěvo lɛɛ́,
ɖo fí bǐ ɔ,́ ɖo vlɛḱɛśɛɛ́ ́ mɛ ɔ́ wá húzú…
164 Ɖó étɛ ́ wútu? Mɛ lɛɛ́…Mi kpɔń, xɔńtɔn lɛɛ́ e mi, nǔ ɔ́ wá hízí sɔ
mɔ.̌ É zɔn dɛďɛ ̌ dɛďɛ ̌ wá byɔ́ mɛ sɔ mɔ,̌ káká bɔ é nɔ́ vɛ ́ kó vun blá mi
kpowun. Awǒvi nɔ́ ɖo acɔ́ jí ɖ’ayǐ. É sixú kó gɔn tíntɔń sín acɔ́ mɛ,
amɔ̌ é kó tɔń sín ajɔw̌iwa mɛ ǎ, má ɖɔ mɔ̌ nú mi. É lɛ ́ kpo ɖo ajɔ̌ wa
wɛ.
165 Mi kpɔń, égbé. Mǐ ní sɔ,́ ɖi lě e un ko ɖɔ zaanɖé wá yi din gbɔn é
ɖɔhun, dó nǎwe kpɛví ɔ́ wú, nyɔňuví xóxó kpɛví ɖé kpódó folówa ɖé
kpó. Ɖi kpɔńdéwú ɖɔhun ɔ,́ folówa ɔ,́ é nɔ́ nyɔ́ ɖɛkpɛ; é ɖo fínɛ ́ bónú
è nǐ kpɔń ɛ, nǔgbó wɛ nyí énɛ ́ ɔ.́ Bɔ énɛ ́ ɔ́ cí agun ɔ́ ɖɔhun pɛṕɛṕɛ,́ é
ɖo fínɛ ́ bónú è nǎ kpɔń ɛ. Ɖi nyɔňu kpɛví ɖɛkpɛ ɖɛkpɛ ɖé ɖɔhun ɔ,́ é
ɖo fínɛ ́ bónú è nǎ kpɔń ɛ. Énɛ ́ ɔ́ sɔgbe. Amɔ̌ ényí é…É nyɔ́ tlala, énɛ ́ ɔ́
wɛ nyí ɖɔ, é nyí nú asú tɔn, é—é ɖo tɛn tɔn mɛ ganjí. Amɔ̌ ényí é má
ka ɖó hwǐ walɔ ɖagbe tɔn ɔ́ bɔ é tɔń nu ɖo fínɛ ́ bó ná dó nya xɛ ɖo jǐ
tɔn ǎ ɔ,́ é nɔ́ húzú nǔ e nɔ́ hɛn nyǐkɔ gblé nú togun ɔ́ kpó gbɛtɔ́ nyínyí
lɛɛ́ kpó é; é nɔ́ xo kɔ́ bó nɔ́ nyí afɔklɛńnú lobo nɔ nyɔ sɔ mɔ̌ káká bɔ
cukú lɛɛ́ nɔ́ jló ná kpɔń ɛ ǎ. Énɛ ́ ɔ́ sɔgbe.
166 Bɔ nǔ ɖokpó ɔ́ wɛ é nyí nú Agun Mawu gbɛɖe ɔ́ tɔn. Yě nɔ́ tɔń wá
fí bó nɔ́ tɛńkpɔń bó ná sɔ́ nǔ ɖó acɔ́ lɔ jí bó ná sɔ́ nǔ nú yěɖée, bó ná
wa nǔ ɖi…Yě nɔ́ ɖe awu sín kɔ nú nyɔňu yětɔn lɛɛ́ ɖo fí, tútútú…bɔ
mɛ lɛɛ́ ká nɔ́ mɔ nǔ jɛ wú ɖɔ yɛ nyanya élɔ́ lɛɛ́ ɖo ahwan nyi wá vun
blá xwé mitɔn lɛɛ́ wɛ ǎ.
167 Ðo xá ce mɛ tútútú azǎn ɖě ɔ́ gbe ɔ,́ nǎwe wínnyáwínnyá ɖé, ée
un lin ɖɔ é nyí nyɔňu ɖagbe ɖé é, bɔ nyɔňu e da asú é ɖé wɛ, bɔ é ɖó
vǐ ɖokpó, bɔ nyɔňu kpɛví ɔ́ wá tɔń jɛ fínɛ,́ nya ɖé wá ali ɔ́ jí bó ná dó

wá wa azɔ̌ ɖé, bɔ nǎwe kpɛví élɔ́ tɔń jɛ fínɛ ́ kpódó awu kpɛví kpɛví
xóxó énɛ́ lɛɛ́ kpó ɖo wǔ, é xwyɔwǔ.
168 Xóɖiɖɔ nyanya tawun ɖé ɖíe nú Nǎjinɔ lɛɛ́ sín Azǎn, amɔ,̌ nɔví
ce súnnu, gbɔ nú má ɖɔ nǔɖé nú we: Nɔ, lɛ ̌ lɛ ́ kɔ wá húzú nɔ!
169 Káká bɔ nyaví kpɛví tíntín ɖé ée ɖo xá mǐtɔn mɛ ba kpɔń wɛ é ɔ,́
é byɔ́ xwé gbe bó wá ɖɔ xó tɔn nú mǐ, “Mi kpɔń kɔx́ɔta fínɛ.́”

Un ɖɔ, “É nyɔ,́ nǔtí nɛ ́ ǎ.”
170 Nyɔňu ɖagbe ɖagbe ɖé wɛ nyɔňu ɔ́ nyí. Ɖiɖɔ wɛ un ɖe ɖɔ é kún
ɖó walɔ ɖagbe ó ǎ. Amɔ,̌ nǔ e ɖ’é mɛ ɔ,́ yɛ gblégblé, kwíji kwíji ɖé
wɛ ɖo jǐ tɔn, é wɛ nɔ́ zɔń bɔ é nɔ́ wa mɔ,̌ bɔ é ká tunwun ǎ.
171 Étɛ ́ ɖo gbɛ élɔ́ mɛ nɔ ɖé ná kó jló, alǒ mɛɖěbǔ, bó ná dó awu
kpɛví kpɛví xóxó kwíji kwíji énɛ ́ lɛɛ́, lobo na tɛ ́ yěɖée ɖo kɔx́ota ɖo
súnnu ɖé nukɔn? A nyɔ̌ kpɔń, nɔví nyɔňu. A nyɔ̌ kpɔń, nɔ e. Un dó
kú nú Mawu dó ta mitɔn mɛ. Amɔ,̌ mi nyɔ́ kpɔń, amɔ̌ ényí mi ma ɖó
Yɛsinsɛn ɔ́ ɖo fínɛ ́ bó ná dó nya xɛ ɖo walɔ ɖagbe énɛ́ lɛɛ́ jí ǎ ɔ,́ é ná
nyɔ́ hú nú mi ɖɔ mi ní nyí mɛ e nylá kan sɔ mɔ̌ bɔ mɛ ɖěbǔ ná kó
kpɔń mi ǎ é, bɔ mi na kó yi Sɛx́wé. Énɛ ́ ɔ́ sɔgbe. Nǔgbó wɛ énɛ́ ɔ́ nyí.
Mi kpɔń nǔ e wa wɛ mi ɖe é; walɔ ɖagbe énɛ́ lɛɛ́.
172 Din ɔ,́ nǔ e é nyí ɔ,́ awǒvi wá byɔ́ mɛ bɔ é ɖɔ nǔ élɔ́ lɛɛ́ nú mɛ
lɛɛ́. É byɔ́ mawuxójlátɔ́ lɛɛ́ mɛ; é ɖo kpɔńdéwú Hollywood tɔn vlɛ ́
wɛ. Nyɔňuví lɛɛ́ kpódó nǎwe wínnyáwínnyá énɛ́ lɛɛ́ kpó ɔ,́ yě nɔ́ vlɛ ́
kpɔńdéwú Hollywood tɔn. Nǔ e yě ɖó bɔ é nyɔ́ hú gǎn bǐ ɖo to ɔ́ mɛ
égbé lɛɛ́ é ɔ,́ walɔ ɖagbe ma ɖó hú gǎn bǐ e mi sixú se é ɔ,́ è nɔ ɖɔ xó
tɔn; ɖo hladio jí xóɖiɖɔ bǐ mɛ.
173 Nyɔňu xóxó ɖé ɖi Ɖyɔv̌ǐ Kay Starr, un ɖó nǔɖěbǔ sɔ́ ta ɛ ǎ; amɔ̌
ɖɔ è nǎ mɔ nyɔňu xóxó ɖé, ée ɖó xwe kanɖé wǒ é, kpódó nǔ bǐ kpó,
bɔ é ná dó awu tɔn lɛɛ́ bɔ bǐ ná hlɔń ɖo wǔ tɔn, ɖi sɔ́ wɛ è sɔ́ ɛ kɔn
dó linfín sín ati mɛ wɛ ɖɔhun. Un ɖo mɔ̌ ɖɔ wɛ bó ná dó da ayihún
ná ǎ, ɖó nǔ énɛ́ lɛɛ́ ɖɔ xó sɔ́ ta wɛ un ɖe. Amɔ̌ nyɔňu ɖé e nɔ wa nǔ
gbɔn mɔ,̌ bó nɔ́ nɔ te bó nɔ nyí kpɔńdéwú ɖé nú nyɔňu wínnyáwínnyá
Amɛlíkanu lɛɛ́ ɔ,́ akɔta mǐtɔn sín nyǐkɔ hinhɛn gblé wɛ. Awǒvi wɛ.
174 Nyaví ɖé lɛɛ́ ɖi Arthur Godfrey kpódó yě mɛ énɛ́ lɛɛ́ e nɔ ɖo wezun
kán wɛ gbɔn fí, bó nɔ́ ɖo nǔ e yě nɔ́ wa lɛɛ́ é wa wɛ lɛɛ́ é, bɔ mɛ
mɔȟunkɔtɔn lɛɛ́ ɖi mɛnukúnɖéjí hú gǎn bǐ ɖo to ɔ́ mɛ ɔ,́ bɔ, étɛ ́ o,
afɔkúɖuɖu ɖé wɛ.
175 Alelúya! Un ɖo mɔ̌ ɖɔ wɛ ɖó un mɔ ɖo nyiɖée mɛ ɖɔ Yɛsinsɛn ɔ́
ɖo fí wútu. Ahwan nyi wá vun blá mɛ ɔ́ kó bɛ,́ bó vɛ ́ kó ɖo ayǐ za wɛ
sín xwé ɖé gbe yi jɛ xwé ɖěvo gbe, sín tɛn ɖé mɛ yi jɛ tɛn ɖěvo mɛ,
sín agun ɖé mɛ yi jɛ agun ɖěvo mɛ, sín gbɛtɔ́ ɖé jí yi jɛ gbɛtɔ́ ɖěvo jí
kpowun.

176 Vǐ lɛɛ́ e mi, ɖo Jezu Klísu sín Nyǐkɔ mɛ ɔ,́ mi sí te kpódó fínfɔń
sí te ɔ́ sín walɔ ɖagbe nɔ te ná kpó kpódó Aklúnɔ Jezu Klísu kpó, bó
ɖɔ, “Un na mlɛ ́ ali ɔ́ xá gbɛ ̌ kpɛví Aklúnɔ ɔ́ tɔn e è hu tɛ ́ ná é ɔ.́” Ɛɛn,
nya ce. “Un ná nyí nɔ titewungbe ɖé.” “Un na nyí tɔ́ titewungbe ɖé.”

Hwenu e gbɛ ɔ́ bǐ, kpódó nǔ e lɛ ́ lɛ ̌ dó lɛɛ́ é bǐ kpó,
nǔ e lɛ ́ lɛ ̌ dó lǐndɔň ce lɛɛ́ é bǐ ná hɔ́ ɔ,́

Énɛ ́ ɔ́ É wɛ nyí nukúnɖíɖó ce bǐ bó nyí alɔdó ce.
Ɖó Klísu, Só syɛńsyɛń jí, un ɖe;
Ayǐkúngban ɖěvo lɛɛ́ bǐ ɔ́ kɔǵúdu wɛ,
Ayǐkúngban ɖěvo lɛɛ́ bǐ ɔ…́

177 Étɛ ́ ká zɔń nǔ keté keté élɔ́ bǐ? Étɛ ́ ká zɔń bɔ mawuzɔẃatɔ́ lɛɛ́ nɔ́
wa nǔ gbɔn lě? Étɛ ́ ká bló bɔ mawuxójlátɔ́ lɛɛ́ nɔ́ ɖó adingban nú mɛ
lɛɛ́ hwenu e yě dó wɛn gbeyíɖɔ ɖɔhun é?
178 Nɛ̌ ká gbɔn lo, xwe mɔǩpán ɖíe, bɔ mi mɛ Mɛtodísu lɛɛ́…Hwenu e
è nɔ zé mɛxó John Smith wá agba tɔn jí, bónú é ná dó jlá Wɛnɖagbe
ɔ,́ bɔ é nɔ́ jlá mawuxójlájlá kléwún ɖé nú ganxixo ɛnɛ é. Bɔ é ɖɔ,
“Tagba e ɖ’é mɛ ɔ,́ é wɛ nyí ɖɔ ayi ce ɖo akpa xo wɛ.” É ɖɔ, “Vǐ nyɔňu
Mɛtodísu lɛɛ́ tlɛ nɔ dó alɔkɛ ́ lɛɛ́ dó alɔví yětɔn lɛɛ́.”
179 Bɔ, égbé ɔ,́ yě nɔ́ dó cokoto-aságli kpódó awu kwíji kwíji xóxó
kpɛví kpɛví lɛɛ́ kpó. Bɔ yě ná jɛ mɛ̌ bǐ sésé, ɖo xwe atɔɔń́ vla mɛ, ényí
nǔɖé má nyí wiwa ǎ ɔ́ nɛ.́ Étɛ ́ ka jɛ dó mi mɛ mawuxójlátɔ́ Mɛtodísu
lɛɛ́, mi mɛ Kanbɛlíti lɛɛ́, mi mɛ Baputísu lɛɛ́ jí? Ɛɛn, nya ce. Awǒvi
wɛ, é wɛ sɔ́ hlɔňhlɔń tɔn lɛɛ́ nyi dó do, bɔ é sɔ́ yɛvú tɔn lɛɛ́ ɖó ayǐ ɖó
fí.
180 Bɔ mi nɔ mɔ nǔ jɛ wú ǎ, nú mi nɔ ɖo sigáa nu wɛ, mi mɛ nyɔňu
lɛɛ́, bó nɔ́ ɖo nǔ wa wɛ lě e mi nɔ ɖo nǔ wa wɛ gbɔn ɖo kɔx́ota dɔň,
bó nɔ́ ɖo ahan nu wɛ lobo nɔ ɖo miɖée zán wɛ hannyahannya lě e mi
nɔ ɖo nǔ wa wɛ gbɔn é, mi nɔ mɔ nǔ jɛ wú ɖɔ émí ɖo aɖǐvɛ ́ dó tito
émítɔn mɛ wɛ, bó ɖo jijimɛ e ná xwedó mi lɛɛ́ é bǐ kpéte hɛn gblé wɛ
ǎ, ényí nǔ mɔȟunkɔtɔn ɖé tíin ɔ́ nɛ.́ Nyɔňá kanwe atɔɔ́ń ɖo kanwe ko
jí bónú è nǎ bɛ́ kansɛɛ́, gbɔn sigáa nunu gbla mɛ, bɔ mi nɔ jló bó nɔ́
sɛ tɛn yi byɔ́ yě mɛ tlɔlɔ. Bɔ agun lɛɛ́ nɔ́ yí gbe ná.
181 Ɖo Baputísu gun ɖaxó ɖé mɛ, ɖo fí tútútú, ayisɔnmɔ ɔ…́Un ɖo
nǔ zin dó Baputísu lɛɛ́ wú wɛ. Un ɖó acɛ nú énɛ́ ɔ;́ yě ɖibla nya nyi
akpá e xwé un gosín bó wá é. Amɔ̌ hwenu e é byɔ́ ɖɔ yě ní ná agbɔň
mɛ ɖo Aklúnɔzángbe wémaxɔmɛ sín sinsɛnzɔ́ ɔ́ kpódó mawuxójlájlá
sín sinsɛnzɔ́ kpó tɛńtin, bónú agunnukɔntɔ́ ɔ́ kpódó mɛ bǐ kpó ná dó
sixú tɔń bó yi nu azɔ ɔ,́ énɛ ́ ɔ́ súnnu kpódó nyɔňu kpó slɛ ́ xwi ɖo ali
ɔ́ tó bo ɖo sigáa nu wɛ. Awǒvi wɛ wa mɔ.̌ Énɛ ́ ɔ́ sɔgbe.
182 Énɛ́ ɔ́ gúdo ɔ,́ ɖo toxo mǐtɔn tunwuntunwun mɛ ɖo fí ɔ,́
mawuzɔẃatɔ́ mǐtɔn e vɛj́lɛ ́ hú bǐ lɛɛ́ é ɖokpó, ɖo New Albany fí tútútú,

ɖo ayihúndatɛn élɔ́ ɔ,́ ɖɔ mawuzɔẃatɔ́ mǐtɔn e vɛj́lɛ ́ hú bǐ toxo ɔ́ tɔn
lɛɛ́ ɖokpó ɖo súnnu kpó nyɔňu kpó ɛnɛ sín weɖúɖú ɖo xwi adaɛnɛnɔ
jí ɖé sín tito nu, bó ná dó kplá súnnu lɛɛ́ kpódó nyɔňu lɛɛ́ kpó wá kpe
ɔ́ jí.
183 Nǔ e gbɛ ɔ́ nɔ ɖɔ é kan mì ǎ, lě e mi nɔ tɛńkpɔń bó ná dó gbɔn
akpá nú xó ɔ́ gbɔn é kan mì ǎ; nɔví súnnu, súnnu e ɖó hun vɔvɔ ɖo
lanmɛ ɖěe ná dɔn mɛ ɖěvo sín asi dó wǔ, bɔ é ká ná cí mɔ̌ ɖokpó ɔ́
kpowun ɖo lan tɔn mɛ é ɖě tíin ǎ. Mi tunwun ɖɔ nǔgbó ɔ́ nɛ.́
184 Yě kó sɔ́ nyɔňu mǐtɔn lɛɛ́, bó kó ɖe awu sín kɔ nú yě; ɖo hɛnkɛń
fínɛ ́ ɖo azɔw̌axɔsá lɛɛ́, bɔ yě ɖo tasíi kun wɛ, énɛ ́ ɔ́ ɖo fí bǐ ɖo ali jí. Fí
e, yě ɖó ná kó ɖo xwé gbe, ɖo ado kɔn, bó ná kó ɖo nǔ ɖa wɛ, lobo
na kó ɖo gbadanu nǔɖuɖu lɛɛ́ sɔ́ nǔ ná wɛ é.
185 Étɛ ́ ka wɛ? Awǒvi wɛ. Ahwan nyi wá vun blá mɛ ɔ́ kó bɛ.́ Un ɖo
nǔɖé ɖɔ dó mɛ élɔ́ alǒ mɛ énɛ́ wú wɛ ǎ. Ɖiɖɔ wɛ un ɖe ɖɔ yɛ nyanya
lɛɛ́ wɛ ɖo mɛ lɛɛ́ jí wá wɛ, bó ɖo yě dɔn byɔ́ mɛ wɛ tlɔlɔ. Ahwan nyi
wá vun blá Amɛlíkatokpɔn Kplékplé lɛɛ́.
186 Agun ɔ́ sín flíflí. Awǒvi flí agun ɔ.́ Ɖo gǔdo dɔň…
187 Yě nɔ́ sɔ́ súnnuví ɖé yi din, nú é wá vaxɔ ɖé ɔ,́ nǔ nukɔn nukɔntɔn
e é ɖó ná kplɔń ɔ́ wɛ nyí ɖɔ é ní mɔ kúnnuɖewéma tɔn lɛɛ́ yí. É ɖó ná
kplɔń taglomɛwúnywɛńǔdóxó. É ɖó ná kplɔń mawuwúnywɛńǔdóxó.
É ɖó ná kplɔń nǔ mɛ, bɔ è ɖǒ ná sɔ́ nǔ keté keté alɔkpa lɛɛ́ bǐ sín
nǔkplɔńmɛ gɔ́ tamɛ n’i. Ényí é má ɖó wěmasise hézéhézé tawun ǎ ɔ,́
ényí é má nywɛ́ nǔ i lobɔ ta tɔn mɛ bɔ lě e é sixú nyí n’i gbɔn é ǎ
ɔ,́ hǔn yě ná nya ɛ tɔń; é sixú jɛxá ǎ. Étɛ ́ é ká ɖó ná wa? È nǎ tɔń yi
fí bó ná yi xwlé toxóɖiɖɔ sín xóɖiɖɔ kléwún ɖé, lě e é nɔ́ nyí gbɔn
ɖ’ayǐ é, toxóɖiɖɔ sín xóɖiɖɔ agun tɔn ɖé, ɖo gbɛ̌ mɛ lɛɛ́ tɔn ɖé nukɔn,
kplékplé súnnu kpó nyɔňu kpó e ɖo kúkú wɛ lɛɛ́ é tɔn ɖé.
188 Mawu e, sɛ ́mɛ walɔ xóxó tɔn, aguduwíi e ma tunwun vogbingbɔn
e ɖo A kpó B kpó tɛńtin ǎ lɛɛ́ é dó mǐ, mɛ e tunwun hlɔňhlɔń fínfɔń
sín kú Aklúnɔ Jezu Klísu tɔn tɔn, ée ná jlá kɔ lɛ ́ sín hwɛ mɛtɔn gúdo
lɛɛ́ é, bó sɛ ́ súnnu kpódó nyɔňu kpó dó vɔšákpe ɔ́ kɔn, bónú yě ná yí
wǎn nú Aklúnɔ Jezu. [Tɛn vɔťɔ́ ɖo kan ɔ́ jí—Wěmaɖetɔńtɔ.́]
189 Nyǐkɔ hinhɛn gblé wɛ. É nyi ahwan wá vun blá vaxɔ lɛɛ́. É nyi
ahwan wá vun blá agun lɛɛ́. É ɖe awu sín kɔ nú nyɔňu mǐtɔn lɛɛ́. É
sɔ́ súnnu mǐtɔn lɛɛ́ yi tɛn ɖé mɛ bɔ è sixú ɖɔ nǔɖé nú yě ǎ. Bɔ súnnu
kpódó nyɔňu kpó ɔ,́ un lin ɖɔ…
190 Mi nɔ ɖɔ, “É nyɔ,́ nyɔňu lɛɛ́ wɛ.” Ɛɛn, bɔ mi mɛ súnnu e ná yí gbe
ɖɔ asi mitɔn lɛɛ́ ní nɔ́ wa mɔ̌ lɛɛ́ é ɔ,́ énɛ ́ ɔ́ nɔ́ ɖe nǔ e mi nyí ɔ́ xlɛ.́ Énɛ ́
ɔ́ sɔgbe pɛṕɛṕɛ.́ Dandan. Afɔkúɖuɖu ɖé wɛ. É bláwǔ.
191 Bɔ énɛ́ ɔ́ gúdo ɔ́ é wá jɛ mawuxójlátɔ́ ɔ́ jí. Mawuxójlátɔ́ ɔ́ nɔ ɖo
te ɖo xóɖiɖɔkpe ɔ́ jí, égbé, ɖo agba hwe mǐtɔn nu tɔn ɖé jí. É nɔ́ ɖo

te ɖo fínɛ,́ kpódó togun tɔn ɖo nukɔn tɔn kpó, bó nɔ́ jlá xó dó nǔ
kpɛví xóxó ɖěbǔ e ɖo gbɛ ɔ́ mɛ é wú zɛ kɔ lɛ ́ sín hwɛ mɛtɔn gúdo kpó
hwɛhuhu kpó, kpódó aklúzu Klísu tɔn kacakaca ɔ́ kpó wú. Ɛɛn.
192 Nú mi sɔ́ xójɔxó lɛɛ́ ɖó ayǐ ɔ;́ mɛ lɛɛ́ ná wá ɖótó mi, ɖo sinsɛnzɔ́
wɛnɖagbejlájlá tɔn mɛ. Mi ɖo tíntɛńkpɔń wɛ bó ná yi nǔ ɔ́ kɔn bó ná
jlá Wɛnɖagbe ɔ,́ lobo na bló bónú mɛ lɛɛ́ ná lɛ ́ kɔ sín hwɛ yětɔn lɛɛ́
gúdo bó ná bló bónú yě ná byɔ́ tito mɛ. Yě ná sí te bó tɔń, é nɔ́ byɔ́ ɖɔ
yě ní ɖótó Énɛ́ ɔ́ dandan ǎ. Éeǒ, é nɔ́ byɔ́ dandan nú yě ǎ. Amɔ,̌ nɔví
lɛɛ́ mi, é ná byɔ́ ɖɔ yě ní lɛ ́ kɔ sín hwɛ yětɔn lɛɛ́ gúdo dandan alǒ yě
ná dɔn.
193 Yɛ nyanya lɛɛ́! Mi yi wěmaxɔḿɛ; é nyi ahwan wá vun blá
wěmaxɔmɛ lɛɛ́. Mi kpɔń nǔ lɛ ́ lɛ ̌ dó, gbɔn to ɔ́ mɛ égbé. Mi kpɔń
fí, mɛ lɛɛ́ e mi, mi mɛ Gbagbɔńɔ lɛɛ́. Mi kpɔń, wěmaxɔmɛ Katolíka
ɖaxó ɖaxó ɛnɛ kpódó nǔ lɛɛ́ kpó tíin, bɔ è gbǎ égbé. Étɛẃú nǔ ká nyí
mɔ?̌ Mi ɖo kpákan lɛɛ́ jó wɛ bɔ yě ɖo ayǐ mu jɛ wɛ.
194 Un ɖó nǔɖé sɔ́ ta Katolíkakplɔń ǎ, sɔ mɔ̌ e un ma ɖi nǔ ná ǎ é.
Gbagbɔńɔ wɛ un nyí bǐ sésé. Énɛ ́ ɔ́ sɔgbe pɛṕɛṕɛ.́ Un sixú ɖe xlɛ ́ ɖɔ yě
kún nɔ…́Mi sixú dɔn nǔ xá yě ǎ. Yě nɔ́ ɖɔ, “Nǔ e Mawuxówéma ɔ́ nɔ́
ɖɔ é kan mǐ ǎ. Mǐ tunwun nǔ e agun ɔ́ nɔ́ ɖɔ é.”
195 Mawu ɖo Xó Tɔn mɛ. Fí e Mawu ɖe ɔ́ ɖíe.
196 Amɔ̌ Katolíka ɖé lɛɛ́ ɔ,́ yě nɔ́ tɛ ́ dó agun yětɔn wú sɔ mɔ,̌ káká
bɔ énɛ́ ɔ́ nɔ́ bló bɔ winnyá mitɔn nɔ́ hu mi, ɖi Gbagbɔńɔ ɖɔhun. Ényí
mi na vɛ́ kó tɛ ́ dó Mawuxówéma ɔ́ wú kpowun, lě e yě nɔ́ tɛ ́ dó agun
yětɔn wú gbɔn é wɛ ɔ.́ É sɔgbe. Amɔ,̌ yě kú hwɛ. Un sixú ɖɔ mɔ̌ ɖo
acɛ Mawu Nǔbǐwúkpétɔ́ ɔ́ tɔn glɔ,́ ɖɔ jí, yě kú hwɛ. Bǐ sésé.
197 Bɔ mi mɛ Gbagbɔńɔ lɛɛ́ kú hwɛ, lě e mi ɖo nǔ wa wɛ gbɔn é, ɖó
mi tunwun nǔ hú mɔ̌ ɖo xójɔxó mɛ, bɔ mi ka nɔ bló mɔ.̌ Énɛ ́ ɔ́ nɔ́ sɔ́
mi dó ɖó yɛmɛnúwatɔ́ ɖé ná. Dódó, ahwan nyi wá vun blá mɛ wɛ;
agun lɛɛ́ ɖo nǔ ɔ́ jó dó wɛ bɔ é ɖo ayǐ mu jɛ wɛ. Bɔ din ɔ́ lo ɖěe…
198 Agun ɔ,́ è ɖo tíntɛńkpɔń wɛ bó ná bló bɔ agun ɔ́ ná nyɔ́ ɖɛkpɛ,
bó nɔ́ gbá agun e wa ɖaxó hú ɖé, bó nɔ́ sɔ́ atɔxwɛ ɖaxó ɖaxó lɛɛ́ ɖó
jǐ tɔn, sángun gbɔňbanɔ dowun dowun lɛɛ́, bó nɔ́ bló bɔ nǔ bǐ nɔ́ ɖo
tíntɛńkpɔń wɛ bó ná dó vlɛ ́ kpɔńdéwú Katolíka gun ɔ́ tɔn. Mi nɔ́ jló
ná vlɛ ́ kpɔńdéwú Katolíka gun ɔ́ tɔn, ényí è ɖǒ hwɛ n’i bónú é ná yi
kún sún dó lɛɛ́ mɛ ǎ. Ɖó, NǓ E MAWU MAVƆMAVƆ ƉƆ Ɔ́ ƉÍE ɔ́ nɛ,́ è
ɖǒ hwɛ n’i bónú é ná yi kún sún dó lɛɛ́ mɛ. Bɔ mi mɛ e ɖo kpɔńdéwú
tɔn vlɛ ́ wɛ lɛɛ́ é ɔ,́ mi xweyǐgbe kpó é kpó.
199 Lo ɔ́ nǔ e sín hudó mǐ ɖó égbé é ɔ,́ agun ɖaxó ɖé, atɔxwɛ ɖaxó
ɖé wɛ ǎ, vɔšákpe walɔ xóxó ɔ́ tɔn fí e è nɔ dó hwɛhuhu lɛɛ́ zo ɖe lɛɛ́
é wɛ, ɖo ɖɛ e è sɔ́ ɖó vo e súnnu kpó nyɔňu kpó e yí wǎn nú Aklúnɔ

Jezu Klísu lɛɛ́ é nɔ́ xo lɛɛ́ é glɔ.́ Mi tunwun mɔ.̌ Nǔ e sín hudó mǐ ɖó
ɔ́ nɛ.́ Mi ɖótó mì, xɔńtɔn lɛɛ́ e mi. Mi ɖótó mì. Wǎn yíyí wɛ.
200 Ganmɛ ce kó yi. Un jló ná lín ɖo énɛ́ ɔ́ jí kpowun, ɖo fí e, pɛṕɛṕɛ ́
ɔ,́ un na lɛ ́ sɔ́ ɛ ɖe é, zaanɖé din kpowun, ahwan nyi wá vun blá mɛ
énɛ́ ɔ,́ káká fí e é yi jɛ é. É nyi ahwan wá vun blá mɛ. É nyi ahwan
wá vun blá akɔta mǐtɔn lɛɛ́. É nyi ahwan wá vun blá Amɛlíkatokpɔn
Kplékplé lɛɛ́.
201 Din ɔ́ mi flín, un da akɔ ɖě ɖo gbɛ ce mɛ kpɔń ǎ, mi mɔ a, nǔɖěbǔ
nɛ́ bɔ è nǎ sɔ́ dó víví nu ná ǎ, vǐɖaxó sín acɛ ce nɛ́ ɖi Amɛlíkanu ɖɔhun
ényí un jló ná bló ɔ́ nɛ.́ Amɔ̌ un nɔ lin ɖagbe xɔńtɔn ce lɛɛ́ tɔn dín,
bónú má sɔ́ yě byɔ́ énɛ ́ ɔ́ mɛ. Mi kpɔń, un mɔ bɔ yě yi byɔ́ mɛ ɖi gbɛtɔ́
ɖagbe lɛɛ́ ɖɔhun, bɔ yě tɔń sín mɛ ɖi ahizinɔ lɛɛ́ ɖɔhun, bɔ un jló mɔ̌
ǎ.
202 Un ɖó nǔ ɖokpó. Un ɖo fí bó ɖo xóɖiɖɔkpe ɖé mɛ wɛ nú Mɛ ɖokpó
E nyí Mɛ e zé alɔ dó jǐ é, bɔ énɛ ́ ɔ́ wɛ Jezu Klísu, bɔ É ɖokpónɔ géé.
Un sɔ́ hwenu ce jó ɖó ta Tɔn mɛ. Énɛ́ ɔ́ sɔgbe. Bɔ ényí un sixú bló bɔ
agun ɔ́ ná jlɔ́ ɔ,́ gbɛ ɔ́ sín kpikpotɔ́ ɔ́ ná kpé nukún dó éɖée wú. Énɛ́ ɔ́
sɔgbe.
203 Amɔ̌ mi gbɔ nú má ɖɔ nú mi, hwenu e Mɛɖaxó Roosevelt ɔ́ (Nya
ɔ́ kó kú, nú é ní gbɔjɛ,́ un ɖi ɖɔ nǔ nyí mɔ̌ n’i.), é byɔ́ mɛ, bó zé alɔ dó
jǐ bó ná dó ɖu gǎn nú gǎnɖuɖu hwenu atɔn alǒ ɛnɛ ɖě bɔ dó ɖě ɔ́ wú,
bó kpa acɛ, nǔsísɔ́ ɖ’ayǐ nú acɛgannaganna-kpanúmɛ ɖé kpowun, un
sixú ɖe xlɛ ́ mi ɖɔ nǔgbó wɛ ɖo Nǔwlánwlán ɔ́ mɛ, fí e un ɖɔ ɖɔ é ná
jɛ ɖe é. Énɛ́ ɔ́ sɔgbe. Mǐ sɔ́ ɖó Sɛń dodó ɖě ǎ, è ko hɛn ɛ gba hánnyá,
è kpa kɛń nú nǔ lɛɛ́ bǐ bǐ sésé. Républicain lɛɛ́ lɔ nylá sɔ mɔ,̌ sɔ́ gbɔ̌
yi dó kan, kpódó sɔ́ kan yi dó gbɔ̌ kpó wɛ nú ɖě ɔ.́
204 Ɖó, axɔśúɖuto lɛɛ́ bǐ ná gba, amɔ̌ Axɔśúɖuto Jezu Klísu tɔn ɔ́ ná
nɔ te bó ɖu axɔśú káká sɔýi. Énɛ ́ ɔ́ sɔgbe. Ɖo…Daniyɛĺi mɔ Awǐnnya
e è kpa sín só lɛɛ́ wú é, bɔ É xo toxóɖiɖɔ sín gbɛ ɔ́ ɖo fínɛ ́ bó li i
kpɔɖ́ɔḱpɔɖ́ɔ́ linfín ɖɔhun gbɔn mɔ,̌ blěe e è nɔ fun ɖo fí e è nɔ fún
jinukún ɖe é ɖɔhun ɖo hwesivɔ́ hwenu. Amɔ̌ Awǐnnya ɔ́ su bó húzú
só ɖaxó ɖé bó gba kpé jǐnukún-…cyɔń jǐnukúnsin kpódó ayǐkúngban
kpó bǐ. Mɔ̌ wɛ.
205 Gbɛ toxóɖiɖɔ tɔn ɔ́ sín xó kó fó. Akɔta mǐtɔn ɔ́ kó jɛ hɛň mɛ. Mi
flín énɛ ́ ɔ,́ ɖɔ Nɔví súnnu Branham ɖɔ mɔ,̌ NǓ E MAWU MAVƆMAVƆ
ƉƆ Ɔ́ ƉÍE. Akɔta mǐtɔn kó gúdú. É ná lɛ ́ sí te kpɔń gbeɖé ǎ. Xó tɔn kó
fó, ɖi akɔta e kpo lɛɛ́ é bǐ ɖɔhun. É wɛ nyí akɔta ɖaxó bǐ e ɖo gbɛ ɔ́
mɛ, bó ɖo te égbé, amɔ̌ nǔkún awǒvi tɔn ɖésú wɛ è dǒ nyi ayi mɛ lɛɛ́
tɔn mɛ; lě e é wá byɔ́ Hollywood gbɔn é, lě e é tɔń yi byɔ́ mɛ lɛɛ́ mɛ
gbɔn é, bó jɛ élɔ́ ɔ́ jí. Bɔ mi sixú ɖɔ nǔɖé nú yě ǎ.

206 Mi zé Togán ɖé ɖo fínɛ ́ bɔ é ná tɛńkpɔń bó ná ɖó wisikíi te, din
bó ná dó sɛń, bɔ mi kpɔń nǔ e ná jɛ é. È nǎ kó da tú i, ɖo ganxixo we
mɛ hwenu e é ná byɔ́ mɛ gúdo é. Dandan, é sixú kpé wú bó dɛ ɖ’é nu
ǎ; gbɛ ɔ́ bǐ kpéte sí te dó jǐ tɔn. Ɛɛn, nya ce. Mi sixú kó bló ǎ.
207 Xó tɔn kó fó. È nyi ahwan wá vun blá ɛ, bɔ yɛ kɔnɖókpɔḱplɔń tɔn
kpa acɛ.
208 Mi yi wěmaxɔmɛ mǐtɔn lɛɛ́ égbé, mi kpɔń azɔm̌ɛví mǐtɔn lɛɛ́.
Nyaví mǐtɔn kpɛví e nɔ yi wěmaxɔḿɛ lɛɛ́ é ɔ,́ mi ɖó ná tunwun nǔ e
ɖo jijɛ wɛ é kpowun. Nyɔňuví kpɛví kpɛví lɛɛ́ ɖo fí ɖo wěmaxɔmɛ lɛɛ́,
kpódó nǔ mɔȟunkɔtɔn lɛɛ́ kpó, ɖo xwe wɛňɛ kpódó afɔtɔn kpó ɖíɖó
mɛ ɔ,́ mamáa yětɔn nɔ́ sɛ ́ yě dó wěmaxɔmɛ, yě gblé ɖo walɔɖagbeɖíɖó
linu, ɖo tamɛ linu, atínkɛnkwínnutɔ́ lɛɛ́, gěnutɔ́ lɛɛ́, sigáanutɔ́ lɛɛ́, nǔ
ɖěvo lɛɛ́ bǐ gbɔn mɔ;̌ ɖo vǐ kpɛví tíntín lɛɛ́ sín xweɖíɖó mɛ, vǐ kpɛví
lɛɛ́ gbɔn mɔ.̌ É ná vɛẃǔ bónú è nǎ mɔ nyɔňu ɖo alɔjí ɖo yě mɛ hú ɖɔ
è nǐ mɔ nyɛv̌í ɖo gběhan xúxú kplékplé mɛ, hwenu e yě nɔ́ yi kpé xó
xá súnnuví lɛɛ́ kpó avɔ kpó, bó nɔ́ tɛ ́ dó tɔ tó kpó fí ɖěvo lɛɛ́ bǐ kpó.
209 Bɔ un sixú ɖe xlɛ ́ mi ɖɔ nǔgbó wɛ, xɔńtɔn ce lɛɛ́ mi. Un na kó ɖɔ
mɔ̌ ɖo agba ɔ́ jí nú un ma tunwun nǔ e xó ɖɔ wɛ un ɖe é ǎ. Wěmaxɔmɛ
lɛɛ́ ɖo fí tútútú ɖo mǐdɛɛ lɛɛ́ sín—mǐdɛɛ lɛɛ́ sín xa lɛɛ́ mɛ, ɖo fí tútútú
ɖo xá élɔ́ lɛɛ́ mɛ, ɖyɔv̌í kpɛví kpɛví énɛ ́ lɛɛ́ e nɔ sɔ́ nǔ lɛɛ́ é, yě má nɔ́
tunwun…bó nɔ́ ɖɔ nú nɔ yětɔn lɛɛ́ ɖɔ émí lɛɛ́ xwe fí vovo lɛɛ́, bɔ yě
nɔ́ ɖó ɖǒkpé xá súnnuví lɛɛ́ bó tlɛ nɔ yi lɛ aga ɖo Louisville sín ali lɛɛ́
jí (Étɛ ́ ká wɛ?), bɔ yě nɔ́ ji han ɖo hanjigbɛ ́ lɛɛ́ mɛ.
210 Ɖó, yě ɖó Wɛnɖagbe gbɛďídó tɔn xóxó kpɛví ɖé ɖo te ɖo fínɛ,́
fí e mawuxójlátɔ́ lɛɛ́ nɔ́ nɔ te bó nɔ́ ɖɔ xó dó nǔ kpɛví masɔatɛń
lɛɛ́ wú, kpódó Mawuxówéma ɔ́ sín tan kpɛví kpɛví lɛɛ́ kpó, alǒ nǔ
mɔȟunkɔtɔn ɖé, lo ɖěe è nǎ jlá kɔ lɛ ́ sín hwɛ mɛtɔn lɛɛ́ gúdo bó ná
kplá súnnu lɛɛ́ kpódó nyɔňu lɛɛ́ kpó wá vɔšákpe ɔ́ kɔn é.
211 Papáa tɔn nɔ zɔn byɔ́ xwe gbe gbadanu bó nɔ́ tá sigáa tɔn, bó nɔ́
sɔ́ bǐya kɔf́u ɖokpó, lobo nɔ jínjɔń ayǐ bó nɔ́ nu. Mamáa ɔ́ nɔ tɔń, ɖo
kéze ɔ́ bǐ mɛ, kpódó nyɔňu lɛɛ́ sín gbɛ ̌ ɖé kpó yi wěnyinyi sín nǔwiwa
ɖé tɛnmɛ, gbɛďídó sín nǔwiwa mɔȟunkɔtɔn ɖé. Nɛ̌ mi sixú ɖó nukún
ɖɔ vǐ ɔ́ ná nyí nǔ ɖěvo ɖěbǔ gbɔn?
212 Mi kpɔń, xá ɖěbǔ e mɛ mi nɔ nɔ gbɛ ɖe ɔ,́ nǔ e mi nɔ́ nyí é nɛ.́
213 Mi sɔ́ nyɔňuví kpɛví vǔ ɖé, súnnuví kpɛví vǔ ɖé, mi sɔ́ yě ɖó
hɛnkɛń fí, mi gbɔ nú yě ní nɔ gbɛ xá mɛɖé. Mi sɔ́ nya ɖé, un sixú sɔ́
súnnuví ce, mi gbɔ nú é ní tɔń nú kéze ɖokpó xá mɛɖé; mi gbɔ nú má
yi xwé gbe, un sixú ɖɔ mɛ e kpó é kpó nɔ é tɛgbɛ. Dandan. Mi kpɔń,
xá énɛ́ ɔ,́ yɛ énɛ ́ ɔ́ nɔ́ wlí i.
214 Mi yi agun ɖé mɛ, fí e mɛ lɛɛ́ bǐ…mi yi byɔ́ agun Yɛsinsɛn ɔ́ tɔn lɛɛ́
mɛ, alǒ—alǒ Pantekótu gun lɛɛ́, é wɛ yě nɔ́ ylɔ́ yě ɖɔ. Mɛ bǐ ní…Óo,

yě nɔ́ kán wezun bó nɔ́ húnhún ta yi gǔdo nukɔn, agunnukɔntɔ́ ɔ́ nɔ́
bló mɔ;̌ mi kpɔń ɖɔ agun ɔ́ bǐ kpéte wɛ nɔ jɛ nǔ ɖokpó ɔ́ wa jí. Mi gbɔ
nú súnnu lɛɛ́, mɛ lɛɛ́, nú yě ní sí te bó—bó zán yěɖée hannyahannya
kpowun, alǒ nǔ mɔȟunkɔtɔn ɖé; mi kpɔń ɖɔ nǔ ɔ́ bǐ kpéte nɔ bló mɔ.̌
Mi yi tɛn ɖé mɛ bɔ agunnukɔntɔ́ ɔ́ syɛń jangun sɔ mɔ̌ bó fá; mi kpɔń
ɖɔ gbɛ ̌ ɔ́ bǐ kpéte nɔ́ bló mɔ.̌ Mi nɔ wá byɔ́ xá énɛ ́ ɔ́ mɛ.
215 Ényí mi sɔ́ súnnu e nyí súnnu walɔɖagbenɔ ɖé, bó gbɔ nú é da
nyɔňu xóxó kpɛví e ma xɔ nǔɖé kwɛ́ ǎ é ɖé ɔ;́ é nɔ́ xɔ hwenu gěgé
cóbɔ é má ná xɔ nǔɖé kwɛ́ ǎ. Nǔ e jɛ dó Akábu jí ɔ́ nɛ.́ Mi sɔ́ nǔ ɖokpó
ɔ,́ ɖo alɔ ɖé alǒ ɖě ɔ́ jí, mi gbɔ nú nyɔňu kpɛví ɖagbe ɖagbe ɖé ní da
súnnu xóxó e ma xɔ nǔɖé kwɛ́ ǎ é ɖé; cóbónú mi ná tunwun ɔ,́ é ná
ɖo nǔ ɖokpó e é nɔ́ wa é wa wɛ.
216 Un sixú yi, zǎnzǎn din, bó dlɛń alɔ ce sɛ ́ dó xwé kpɛví e gba lɛɛ́
é kpódó nǔ mɔȟunkɔtɔn lɛɛ́ kpó, fí e nɔ kpɛví ɖagbe ɖagbe lɛɛ́ wá jɛ
kpɔ́ xá tɔ́ ahannumúnɔ ɖé ɖe é, kpódó nǔ mɔȟunkɔtɔn lɛɛ́ kpó, bɔ yě
vɛdó ɖɔ émí sixú wa nǔɖé dó gɔ́ alɔ n’i wɛ sín, bɔ din ɔ́ nɔ ɔ́ kpódó
yě bǐ kpó bǐ kpéte wɛ ɖo ahan nu wɛ bó ɖo nukɔn yi wɛ. Xá ɔ́ mɛ wɛ.
217 Étɛ ́ ká wɛ? Awǒvi wɛ. Awǒvi wɛ, ahwan nyi wá vun blá mɛ ɔ.́ É
xá akɔta élɔ,́ ɖi kinnikínní e ɖo adǎn jí é ɖé ɖɔhun. É sɔ́ tɛn nú éɖée
ɖó fí ɖo tɛn e nyɔ́ hú bǐ bɔ yě ɖó é mɛ, ɖo Hollywood. É ɖɔ, “Un sixú
sɔ́ yɛwúnkɔnnyidǒwú lɛɛ́ ɖo fí káká jɛ hwenu e televiziɔn ná wá dó
é, énɛ ́ ɔ́ gúdo ɔ́ un na wlí yě.” Bɔ é jínjɔń fínɛ.́
218 Bɔ agun ɔ́ sín mɛ lɛɛ́ ɔ,́ lo ɖěe yě ná sú hɔn nú
yɛwúnkɔnnyidǒwúkpɔńtɛn lɛɛ́ bó má gbɔ bónú vǐ yětɔn lɛɛ́ ní yi ǎ
ɔ,́ yě nɔ́ ná yě sɛńti wǒ ɖo Aklúnɔzángbe hwelɛḱɔ bó nɔ́ sɛ ́ yě dó
fínɛ,́ bónú yě ná sixú mɔ tɛn bó yi gbɛďídó sín wěnyinyi sín nǔwiwa
ɖé tɛnmɛ, bónú yě ná sixú vo bó tɔń ɖo yě ɖésúnɔ sí yi ɖi sa. Óo,
afɔkúɖuɖu tɛ ́ ká nɛ.́ Din ɔ́ yě nɔ́ vɛ ́ kó tá televiziɔn kpowun bó nɔ́
kpɔń xlonɔnú kwíji kwíji, nyinyɔ e tíin ɖo gbɛ ɔ́ mɛ lɛɛ́ é bǐ, ɖo jǐ tɔn.
Énɛ́ ɔ́ sɔgbe.
219 Un ɖó nǔɖé sɔt́a yɛwúnkɔnnyidǒwú ǎ. Un ɖó nǔɖé sɔt́a televiziɔn
ǎ. Nǔ nyinyɔ e ɖo jǐ tɔn é wɛ. Nǔ e é nyí ɔ́ nɛ.́ Ényí mi ko hɛn ɛ ɖó
walɔ ɖagbe lɔ jí wɛ ɔ,́ é ɖó ná kó nɔ́ nɔ walɔ ɖagbe lɔ jí.
220 Mi ná kó sixú kpé wú bó sa walɔ xóxó ɔ́ sín afɔkpa gbǒvínɔ ɖo
toxo ɔ́ mɛ fí, égbé, ɖěbǔ lɔ ǎ. Nyɔňu lɛɛ́ nɔ́ ba yědɛɛ lɛɛ́ ǎ. Yě nɔ́ ba
ɖɔ afɔví ní tɔń nu gbɔn mɛ. Nyɔňu e kpo lɛɛ́ é wɛ ɖo mɔ̌ wa wɛ. Énɛ́
ɔ́ sɔgbe.
221 Nú mi yi agun mɛ ɔ,́ mi sixú sa sinsɛn xóxó hwenu tɔn énɛ́ ɔ́ ǎ,
ɖó, nyɔňu ɖě ɔ,́ é nɔ́ ba ǎ, éeǒ, é nɔ́ ba bó ná ɖó mǐmá ɖěbǔ xá énɛ́ ɔ́
ǎ. Éeǒ, nya ce. “É hudó ɖɔ má yi dɔň ǎ. Un ɖi nǔ kpowun, nǔ e ɖ’é

mɛ é bǐ jɛń kó nɛ.́” Óo, nɔví súnnu, awǒvi ɖi nǔ, é lɔmɔ.̌ É sɔgbe. Mi
na lɛ ́ kɔ sín hwɛ mitɔn lɛɛ́ gúdo alǒ mi ná dɔn.
222 Din ɔ,́ mi sɔ́ kɛ mì; éeǒ, un ɖo mɔ̌ ǎ. Éeǒ, un ɖo mɔ̌ ǎ. Éeǒ, un
klɔń énɛ ́ ɔ́ síin. Un yí wǎn nú mɛ lɛɛ́. Amɔ̌ un—un—un—un yí wǎn
nú mi dín bónú má mɔ bɔ mi na dó kɔ do yi byɔ́ mɛ zuu gbɔn mɔ.̌ É
jló Mawu ɔ,́ un na sɔ́ élɔ́ ɔ́ ɖo nukɔn mɛ zaan ɖo aklúnɔzángbla ɔ́ mɛ.
223 Din ɔ,́ nú mi mɛ nɔ e nyí nɔ lɛɛ́ é ɔ,́ un ná ɖɔ xó ɖé kpowun cóbɔ
mi ná yi. Mawu ní xo ɖɛ dó mi jí. Mi nɔ hɛn vǐ mitɔn lɛɛ́ bónú yě ní
su ɖo ganjí.
224 Mǐ ná sɔ́ ahwan nyi wá vun blá mɛ élɔ;́ mǐ ɖó ná lɛ ́ byɔ́ xwé lɛɛ́
gbe, bó ná yi tɛn gěgé mɛ, wěmaxɔmɛ lɛɛ́, bó ná tɔń yi tɛn lɛɛ́ mɛ kpó
é kpó. Mǐ ná sɔ́ énɛ ́ ɔ.́
225 Amɔ,̌ ahwan e è nyi wá vun blá Amɛlíkatokpɔn Kplékplé lɛɛ́ é ɔ,́
awǒvi kpa acɛ dó jǐ tɔn. Mi ma ɖi xɛsi nú Hwlisíi ó. Hwlisíi ɖó nǔɖé
bó ná wa ǎ. Mǐ ɖésúnɔ wɛ ɖo mɔ̌ wa wɛ, nǔ nyinyɔ mǐ ɖésúnɔ tɔn ɔ́
ɖo mǐ tɛńtin tútútú. Énɛ ́ ɔ́ sɔgbe.
226 Mi ka tunwun a, Amɛlíkatokpɔn Kplékplé lɛɛ́ ɖó asúgbígbɛ ́
asigbígbɛ ́ sín ninɔmɛ gěgé hú ée ɖo gbɛ ɔ́ sín kpikpotɔ́ ɔ́ bǐ mɛ?
Asúgbígbɛ ́ asigbígbɛ ́ sukpɔ́ hú; mi lin tamɛ d’é jí. Énɛ ́ ɔ́ má xwyɔwǔ
ǎ cé? Nɔnyínyí ɔ́ kó gba. Nɔ lɛɛ́ sɔ́ nɔ́ nɔ xwé gbe kpódó vǐ yětɔn lɛɛ́
kpó ɖě, ɖi lě e yě nɔ́ bló gbɔn ɖ’ayǐ é ɖɔhun ǎ. É byɔ́ ɖɔ yě ní ɖó azɔ̌
ɖé bó ná wa.
227 Azǎn ɖě ɔ́ gbe ɖo fí ɔ,́ súnnu ɖadónúsatɔ́ ɖé ɖo toxo élɔ́ mɛ ɔ,́ é
ɖo xó ɖɔ nú mì wɛ dó énɛ́ ɔ́ wú. Nyɔňu élɔ́ lɛɛ́ e ɖo azɔ̌ wa wɛ ɖo
azɔx̌wé mɛ bǐ tɔn élɔ́ lɛɛ́ mɛ lɛɛ́ é, nyɔňu wínnyáwínnyá élɔ́ lɛɛ́ e da
asú bó ɖó vǐ kpɛví mɔǩpán lɛɛ́ é. Yě ɖó vǐ yɛy̌ɛ ́ jí kpɔńtɔ́ lɛɛ́ bónú yě
ná kpé nukún dó vǐ yɛy̌ɛ ́ yětɔn lɛɛ́ wú. Yě nɔ́ wa azɔ̌ ɖo tɛn mɛ bǐ tɔn
élɔ́ lɛɛ́ mɛ. É ɖɔ, “Yě mɛ we ɖo te ɖo fínɛ,́ hwenu e yě ɖó yě te, ɖo
azɔ̌ mɛ bǐ tɔn yětɔn lɛɛ́ jí é, yě ɖɔ, ‘Ado ní má hu we ó. É ná kpa mǐ,
gbɔn ɖěbǔ.’”
228 Óo, agalilɛ sín ganxixo mɔȟunkɔtɔn ɖé ɖó alɔ nu. Dandan. Awǒvi
kó ɖɔ nú yě ɖɔ yě wɛ nyí xwé ɔ́ sín gǎn. Yě ná mɔ akwɛ́ yě ɖésúnɔ
tɔn. Yě ná wa nǔ e jló yě é. Bɔ mi ɖe e tɔń sín yě mɛ, ényí mi sixú
kpé wú ɔ́ nɛ.́
229 Nǔ ɖokpó géé wɛ ɖe bó sixú ɖe e tɔń sín yě mɛ, énɛ ́ ɔ́ wɛ nyí
vɔšákpe ɔ,́ ɖo Jezu Klísu nukɔn, sinsɛn walɔ xóxó ɔ́ tɔn, fí e ɖasin nɔ
sa tɔ ɖe bɔ é nɔ́ xo akpa ayi yětɔn lɛɛ́ bó nɔ́ vúnvún yě, bó nɔ́ sɔ́ yě
dó bló nǔ e yě ɖó ná nyí é ná é. Énɛ́ ɔ́ sɔgbe.
230 Yě sixú lin ɖɔ jixómɛnu xóxó ɖé kpowun wɛ un nyí. Amɔ̌ gbe e
gbe mi ná ɖo kúkú wɛ ɔ,́ nɔví ce súnnu, nɔví ce nyɔňu, mi ná mɔ nǔ

jɛ wú ɖɔ Nǔgbó ɔ́ wɛ un ɖɔ nú mi. Énɛ́ ɔ́ sɔgbe.
231 É kó bɛ,́ ahwan nyi wá vun blá mɛ ɔ,́ ganxixo ɔ́ ɖíe. Din ɔ,́ din ɔ,́
ɛɛn, ganxixo gbetazízé tɔn ɖé, mɔ̌ ɖokpó ɔ,́ ganxixo gbetazízé tɔn ɖé,
é nyí ɖɔ è nǎ wá agun mɛ wɛ ǎ, lo ɔ́ ganxixo gbetazízé tɔn ɖé ɖɔ alǒ
mi ná sɛn Klísu alǒ mi ná cí mɛ e gblɔ́ xɛɛ́ ́ lɛɛ́ é ɖo agun mitɔn mɛ. Bɔ
énɛ́ ɔ́ sɔgbe.
232 Agunví agun ɔ́ tɔn lɛɛ́ gěgé ɖe. Ényí agunv-…alǒ togun Amɛlíka
tɔn e nɔ ɖe kúnnu ɖɔ émí nyí Klísusɛntɔ́ lɛɛ́ é bǐ, ná kó nyí Klísusɛntɔ́
titewungbe lɛɛ́, Klísusɛntɔ́ e vɔ́ jɔ lɛɛ́ é wɛ ɔ,́ nɔví súnnu, mǐ ná kó ɖo
ayij’ayǐ mɛ ɖi Sɛx́wé wɛ mi ɖe ɖɔhun, ɖibla nyí mɔ,̌ ɖo ahwan lɛɛ́ kpó
tagba lɛɛ́ kpó sí, ɛɛn, nya ce, azɔn lɛɛ́ ná kó gosín to ɔ́ mɛ, nǔ ɖěvo
lɛɛ́ bǐ.
233 É má ná nyɔ́ tlala ɖɔ è nǐ jɛ te wá gbɔn ali jí bó mɔ fí e nǎwe ɖé
ɖo dǐndín wɛ ɖe é, kpó súnnu ɖé kpó ǎ cé, “A fɔń ganjí a, nɔví nyɔňu?
Kú dó zǎnzǎn, nɔví súnnu”? È zɔn yi nukɔn ɔ,́ nǔ nɛ́ má ná ɖe…Ado
ɖokpó ná hu mi ɖo gbɛ élɔ́ mɛ ǎ. Nǔ bǐ ná nyɔ́ bó ná sá acɔ́ kpowun.
Bɔ nya ɔ́ ná wá alikplétɛn ɔ;́ lo ɖěe é ná tɛnkpɔń bó ná kun hǔn gbɔn
mi jí ɔ,́ é ná kó nɔ te, bó ná kó ɖɔ, “É sɔgbe, nɔví súnnu. É sɔgbe, a
ko…Óo, yi jɛ nukɔn nú mì,” mi mɔ a, è nǎ vɛ ́ kó sɔ́ nǔ nɛ́ ɖó nukɔn…
Énɛ́ ɔ́ má ná jí wǔ ǎ cé? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́]
Mǐ ná ɖó énɛ́ ɔ,́ amɔ̌ ɖo Mileniɔḿu ɔ́ mɛ nɛ,́ nɔví súnnu. Azǎn ɔ́ jǎwe
kpowun. Énɛ́ ɔ́ sɔgbe. Hǔn din ɔ́ mǐ má ɖo…
234 Un nɔ te ɖo kɔ́ mǐtɔn mɛ, ɖo fí azǎn ɖě ɔ́ gbe; un ɖó nǔɖé sɔt́a
mɛ e ɖo kɔ́ mǐtɔn mɛ lɛɛ́ é ǎ, amɔ̌ un sixú ɖó kɛń vǐ mǐtɔn kpɛví lɛɛ́ jí.
Asi ce ɖo avǐ ya wɛ. Dotóo toxo élɔ́ tɔn ɖé ɔ,́ nyɔňuví tɔn kpɛví ɔ́ ɖo
zinzɔn wɛ xá nyɔňuví ce kpɛví ɔ,́ bɔ yě yí wǎn nú nɔzo yětɔn; káká
jɛ hwenu e yě mɔ ɖɔ nyǐkɔ tɔn nɔ nyí Branham, bɔ é nyí Sísíjɛxánɔ
Branham sín ví dó é. Xó fó nɛ.́ Nyɔňuví kpɛví ɔ́ sɔ́ sixú yi xá nyɔňuví
ce kpɛví ǎ. “Mɛ ce lɛɛ́ mi,” un lin nǔ kpɔń, “é nyɔ,́ é sɔgbe.”
235 Xwékpánu kpɛví kpɛví ɖé lɛɛ́ e nɔ wá dɔň lɛɛ́ ɔ,́ è ɖɔ, “É nyɔ,́ é
sɔgbe.” Hǔn, yě yi agunnukɔntɔ́ yětɔn gɔń. Mi ma ɖɔ nú mì ó. Mi
tunwun a, un—un ɖó ɖěwagbɔn ɖé bó ná dó tunwun nǔ gěgé, mi mɔ
a. Hǔn yě—yě yi agunnukɔntɔ́ yětɔn gɔń, bó ɖɔ, “A tunwun a, nya
ɖé ɖe bɔ é nɔ́ nɔ kɔ́ mǐtɔn mɛ, bó nɔ́ nyɔ́ xomɛ dó vǐ mǐtɔn lɛɛ́ wú sɔ
mɔ.̌” Yě ɖɔ, “Sísíjɛxánɔ Branham wɛ. É nɔ́ sɔ́ yě, bó nɔ́ bɛ ́ yě dó mɔťo
tɔn kpɛví xóxó ɔ́ mɛ, bó nɔ ɖe yě tɔń.”
236 É ɖɔ, “É nyɔ,́ uh, Ahem! Mǐ ɖó nǔɖé sɔt́a Sísíjɛxánɔ Branham ǎ.
É nyɔ́ tawun, amɔ,̌ mi mɔ a, é nyí mɛɖé bó gbɔn vo nú hǎ e jí mǐ ɖe
é.” Ɛɛn. “Mǐdɛɛ lɛɛ́ ɔ,́ un—un jló ɖɔ mi ni má nyí…mi tunwun a, un
ma ná kó ɖibla…Mi nɔ ɖɔ xó nú yě, lobɔ mi ɖó xɔńtɔn xɔńtɔn walɔ,
amɔ̌ mi gbɔ nú énɛ́ ɔ́ ní nɔ te ɖo fínɛ ́ kpowun.”

237 Óo, nɔví súnnu! Asi ce ɖo te ɖo fínɛ,́ bó ɖo avǐ ya wɛ. Un ɖɔ,
“Wǎnyínámɔ ce, xwi klánklán tɔn ɖé wɛ. Nyɛ kpódó xwédo ce kpó ɔ,́
Mawu Mavɔmavɔ wɛ mǐ ná sɛn.”
238 Gbɛ élɔ́ bǐ ná bo hɔ́ ɔ;́ é ná lɛ ́ kpo ɖo Jezu Klísu nyí wɛ! Ényí è ɖǒ
ná ylɔ́ mì ɖɔ sinsɛn-zɛxwéwúnɔ, ényí é ná bo byɔ́ ɖɔ má nyí gbǐgbɛ ́
gbɔn nyɛ sín hɛňnu-…hǎtɔ́ ce lɛɛ́, kpódó nǔ mɔȟunkɔtɔn lɛɛ́ kpó jí ɔ,́
un ná lɛ ́ kpo ɖo Jezu Klísu cyán wɛ. Mi hɛn alɔ Mawu tɔn e ma nɔ
ɖyɔ́ ǎ é wú. Nú xɔńtɔn ayǐkúngban jí tɔn lɛɛ́ jó mi dó ɔ,́ mi lɛ ́ tɔ́ dó
wǔ Tɔn d’é jí. Mi hɛn Ɛ wú.
239 Mawu, gbɔ nú má jlá xó ɖi lě e un ma ko jlá kpɔń gbeɖé ǎ é
ɖɔhun. Gbɔ nú má jlá xó gbɛtɔ́ e ɖo kúkú wɛ lɛɛ́, ɖi gbɛtɔ́ e ɖo kúkú
wɛ é ɖé ɖɔhun, nyi ɖésúnɔ. Gbɔ nú má jlá xó mɛ lɛɛ́ ɖi un sɔ́ ná
ɖó mawuxójlájlá ɖěvo bó ná jlá kpɔń gbeɖé ǎ ɖɔhun. Gbɔ nú má
bló bónú yě ní kú d’é jí bó ná wá vɔšákpe ɔ́ kɔn, kpódó ɖasin e
ɖo tɔ sa wɛ ɖo nukúnmɛ yětɔn é kpó; bónú yě ní lɛ ́ kɔ yi xwé gbe
bó zán gbɛ ɖi Klísusɛntɔ́ lɛɛ́ ɖɔhun, bó nɔ gbɛ ɖo kɔ́ yětɔn mɛ. Yě
ní ɖó agbojlakaɖuɖu kpó wezunkínkán lɛ ́ lɛ ̌ dó kpó, kpó lǐnlɔń kpó
mɛɖéezínzán hannyahannya kpó élɔ́ e ɖo fí é bǐ te; kpódó è nǎ wa nǔ
gbɔn lě kpó, kpódó è nǎ wú ɖó élɔ́ ɔ́ wútu kpó, kpódó è nǎ gbɔn ali
énɛ́ ɔ́ kpó. Óo, mi ma bló mɔ̌ ó. Awǒvi nɛ.́ Yɛ awǒvi tɔn énɛ́ lɛɛ́ nɔ́ wá
Klísusɛntɔ́ lɛɛ́ jí.
240 Mi flín, mawuzɔẃatɔ́ énɛ ́ lɛɛ́ ɖo fínɛ ́ ɔ,́ yě wɛ nyí gbeyíɖɔ énɛ́ lɛɛ́.
Yě nyí gbeyíɖɔ. Yě nyí gbɛtɔ́ sinsɛnnɔ bó ɖo vɔšánú ɔ́ xwlé wɛ. Yě
jɔ sinsɛnnɔ ɖi nǔkplɔńmɛtɔ́ éhɔńmɛ tɔn lɛɛ́ ɖɔhun pɛṕɛṕɛ,́ amɔ,̌ nɔví
súnnu, yě lín dó bó ná dó tunwun nǔgbó ɔ.́
241 Mi ma mɔ lě e awǒvi jɔ sinsɛnnɔ sɔ é ǎ cé? Awǒvi nyí kɛntɔ-́, nǔ
ɖaxó tawun ɖé ɖi kɔnɖókpɔḱplɔń ɖɔhun, ée sí te bǐ sésé dó Klísusinsɛn
jí é ǎ. Mɔ̌ wɛ ǎ. Énɛ ́ ɔ,́ óo, é nyɔ,́ awǒvi tɔn wɛ, dandan, amɔ̌ é wɛ
nyí klísu kɛntɔ́ ɔ́ ǎ. Klísu kɛntɔ́ ɔ́ jɔ sinsɛnnɔ tawun, bó jɔ sinsɛnnɔ
tawun. Yɛ sinsɛnnɔ ɖé wɛ ká Jezu nyi aklúzu jí. É nɔ́ nyí gbɛ sinsɛnnɔ
ɖé tɛgbɛ, togun sinsɛnnɔ ɖé, ée nɔ ká mɛ nyi aklúzu jí é. Mɛ sinsɛnnɔ
lɛɛ́ wɛ sí te dó Klísu titewungbe ɔ́ jí. Gbeyíɖɔ sinsɛnnɔ lɛɛ́ wɛ sí te dó
Micée jí. Sinsɛnnɔ azǎn ɔ́ gbe tɔn lɛɛ́ wɛ nɔ sí te dó Wɛn Mawu tɔn ɔ́
jí.
242 Mi flín, è ko gba akpá nú mi. Un ko ɖɔ nú mi. Un ɖo xó ɖɔ dó
Katolíkakplɔń, kpódó Baputísu lɛɛ́ kpó kpódó Mɛtodísu lɛɛ́ kpó wú
wɛ sɔ mɔ̌ ǎ; mɛ e nyí mǐmɛ́ sín mɛ lɛɛ́ ɖɔ xó ná wɛ un ɖe kpowun, yě
mɛ e ɖo xwi élɔ́ lɛɛ́ jí ɖo fí tútútú lɛɛ́ é. Mi kpɔń énɛ ́ ɔ́ égbé, lě e é gba
kpé gbɔn bó ɖo te ɖi manahɛnvlɛv́lɛ ́ ɖé ɖɔhun é. Óo, mɛ ce lɛɛ́ mi.
Un na byɔ́ mɛ, hweɖénu. Bɔ ayi ce nɔ xo akpa ɖo xo ce mɛ.

243 È nɔ ɖo te ɖo jǐ fínɛ ́ kpó kanhún-banjo xóxó ɖé kpó, bó nɔ́ ɖo
kanhún-banjo xóxó énɛ́ ɔ́ xo wɛ, bó nɔ́ ɖo nǔ dɔn gbɔn kanhún-violɔɔ́n
ɖé jí wɛ gbɔn mɔ,̌ “Nyibúkplátɔ́ Texas tɔn élɔ́ wɛ nyí Mɛ lě-lě a?” Un
ɖó nǔɖé sɔt́a nya ɔ́ ǎ; amɔ̌ gbɛ élɔ́ tɔn wɛ énɛ́ ɔ́ nyí ɖo hɛnkɛń dɔň. Énɛ ́
ɔ́ sɔgbe. É nyɔ́ hú nú mì ɖɔ má xwe te, nɔví súnnu, ma tlɛ ɖó nǔɖé,
nǔtí, nǔtí lě, lo ɔ́ un ná vɛ́ kó xwe te kpowun bó ná sɔ́ alɔ ce lɛɛ́ dó jǐ
bó ná ɖɔ, “Jezu, hɛn mì ɖó aklúzu ɔ́ kpá.” Ɛɛn, nya ce.

Un na ɖíɖá aklúzu e è sɔ́ ɖó vo é,
Káká jɛ hwenu e kú ná ɖe mì nyi te dó é,
Bó ná yi Xwé gbe bó ná xwe axɔśúgbákún,
Ɖó axɔśúgbákún ɖé ɖe nú mì.

244 Nú mi mɛ nɔ kpɛví kpɛví e ɖo fí zǎnzǎn din, bó kó nyí nɔ jɔ nɔ
lɛɛ́ é, bɔ un tunwun ɖɔ mi mɛ gěgé tíin; un lin, mi mɛ ɖokpó ɖokpó.
Mi gbɔ nú má ɖɔ nǔɖé nú mi. Mawu ní xo ɖɛ dó mi jí. Midɛɛ lɛɛ́ wɛ
nyí Wɛnɖagbe atɔɔ́ńgɔ́ ɔ,́ un lin. Mi gbɔ nú má ɖɔ nǔ e kan vǐ mitɔn
lɛɛ́ é nú mi din, nǔ kpɛví ɖé kpowun. Ɖó, Nɔví súnnu Neville vlafo
ná jlá xó dó…dó nɔ lɛɛ́ wú gbadanu, alǒ mɛ ɖěbǔ, mǐ mɛ e nɔ jlá xó
lɛɛ́ é ɖokpó, é sɔgbe, dó nɔ lɛɛ́ wú. Amɔ,̌ mi ɖótó, mi gbɔ nú má kan
nǔɖé byɔ́ mi.
245 Mi flín, hwenu e Mɔyízi ɖo súnnuví kpɛví ɖé nyí wɛ ɔ,́ nɔ ɖé wɛ
ná ɛ alixlɛḿɛ tɔn. Nɔ sísíɖónúmawutɔ́ ɖé wɛ sɔ́ Mɔyízi kpɛví ɔ́ ɖó asá
jí, bó ɖɔ, “Mɔyízi,” bó kplɔń ɛ nǔ bǐ. É wɛ nyí nǔkplɔńmɛtɔ́ éyɛ ́ nyɔňu
ɔ́ tɔn, alǒ, éyɛ ́ nyɔňu ɔ́ wɛ nyí nǔkplɔńmɛtɔ́ tɔn, tema, ɖo Falawɔɔ́n
glɔ,́ bɔ é ɖɔ n’i ɖɔ, “Din ɔ,́ nǔ élɔ́ lɛɛ́ ɔ,́” bó ɖɔ, “Mɔyízi, gbe ɖokpó ɔ́
a nǎ hwlɛń Izlayɛĺi ví lɛɛ́. Hwi wɛ nyí súnnuví e è ylɔ̌ é. Hɛn hwiɖée
ɖó mǐmɛ́ jí bó nyí maɖóblɔ̌ ɖo gbɛ élɔ́ sí, ɖó hwi wɛ nyí mɛ ɔ.́ Hwi
wɛ nyí mɛ ɔ.́”
246 Tɛn ɖěvo ɖěbǔ sɔ́ ɖe bɔ mǐ tunwun, bɔ é yi vaxɔ ɖěbǔ, bó yi yí
nǔkplɔńmɛ ɖěbǔ lě, ɖe kpɔń ǎ. É nɔ Falawɔɔ́n sín hɔn mɛ tútútú, mɛ
e nyí ahe ɖé é; amɔ̌ nɔ tɔn wɛ kplɔń nǔ i. Nɔ jɔ nɔ ɖé nɛ.́ É kplɔń ɛ
sɛń Aklúnɔ ɔ́ tɔn lɛɛ́. É ɖɔ lě e é ɖó ná mɛ́ gbɔn é n’i. É ɖɔ lě e é ɖó
ná nɔ gbɛ gbɔn é kpódó nǔ e sín gbɛ é ɖó ná zán kpó é n’i, kpódó lě
e, nǔ e Mawu ɖó ná wa, ná kó wa n’i é kpó. Bɔ é tɛ ́ dó Mɔyízi wú ɖo
gbɛzán tɔn lɛɛ́ bǐ mɛ.
247 Bɔ nɔ ɖagbe, nǔgbó, gbejínɔtɔ́ ɖěbǔ ná sɔ́ vǐ yɛy̌ɛ ́ tɔn kpɛví lɛɛ́,
bɔ lo ɖěe é ná sɛ ́ yě dó yɛwúnkɔnnyidǒwúkpɔńtɛn kpódó weɖúɖú tɛn
lɛɛ́ kpó, kpódó tɛn mɔȟunkɔtɔn lɛɛ́ kpó gbɔn mɔ̌ ɔ,́ é ná sɔ́ yě ɖó asá
jí bó ná kplɔń nǔ yě dó Aklúnɔ Jezu Klísu wú.
248 Azǎn ɖě ɔ́ gbe ɖo fí ɔ,́ un ɖo xó ɖɔ nú nɔ ɖé wɛ ɖo alǒkan nu.
Bɔ nɔ ɔ́ ɖɔ, “Óo, Nɔví súnnu Billy,” é ɖɔ, “súnnuví ce wamamɔnɔ ɖo
tagba mɛ.” É ɖɔ, “Óo, tagba tɛ ́ mɛ wɛ é ká ɖe nɛ.́”

249 Un ɖɔ, “Ɛɛn, un tunwun mɔ,̌ nɔví nyɔňu, vívɛńá.” Bɔ é ɖɔ, “É sixú
kó kú hwɛ. Un tunwun ǎ.” É ɖɔ, “Mɛ ɖé nɔ́ ɖɔ lě bɔ mɛ ɖě ɔ́ nɔ́ ɖɔ mɔ.̌
Un tunwun ǎ. Amɔ,̌” bó ɖɔ, “é ná bó kú hwɛ kpódó é nyɔ́ hwɛ kpó ɔ,́
un yí wǎn n’i.” Fí e mi ɖe ɔ́ nɛ,́ “Un yí wǎn n’i.”
250 É ɖɔ nú nɔ tɔn, bó ɖɔ, “Élɔ́ ɔ́ kpó énɛ́ ɔ́ kpó kó flú mì sɔ mɔ.̌” É ɖɔ,
“Mamáa, un ɖi ɖɔ hwi wɛ ɖibla nyí wǎnyínámɔ ɖokpó géé e un ɖó
ɖo nǔgbó mɛ é; nyɔňu e ɖo gbe jí nú mì é, bó nɔ́ tɛ ́ dó wǔ ce é ɖé.”
Wǎn yíyí nɔ tɔn ɔ́ nɛ.́ Nɔ jɔ nɔ e ná kplá así kɔ nú vǐ tɔn é ɖé nɛ.́ É ná
bó nyɔ́ hwɛ kpó é kú hwɛ kpó ɔ,́ é nɔ́ yi nukɔn télélé káká yi fó. Bɔ
ényí Mawu…Ényí nɔ ɖé sixú lin mɔ̌ dó vǐ yɛy̌ɛ ́ tɔn wú hǔn, mi kpɔń
lě do e Mawu ná lin hú mɔ̌ dó Éyɛt́ɔn wú sɔ é. Mi mɔ a? Mi nɔ jlɔǰlɔ́
jí xá Ɛ. Mi gbɔn ali jlɔj́lɔ.́
251 Bɔ din ɔ́ mi gbɔ nú má ɖɔ nɔ ɖěvo xó nú mi, bléblé, ɖo
Mawuxówéma ɔ́ mɛ, cóbɔ mǐ ná sú ta ná. Nɔ ɖé tíin bɔ è nɔ
ylɔ́ ɖɔ Elodiadi. É kplɔń vǐ tɔn nyɔňu we e è nɔ ɖú bó nɔ́ ɖo
afɔkpa-ganɖoglɔňánɔ zin d’ayǐ wɛ é. É jló ɖɔ mɛ gěgé ní tunwun
vǐ nyɔňu émítɔn. Bɔ é ɖú we ɖo axɔśú ɔ́ nukɔn, bó byɔ́ ta Jǎan
Yɛhwesinlɛnúmɛtɔ́ ɔ́ tɔn. Mǐ ɖó aɖiví tɔn lɛɛ́ kanɖé gban sín tan, ɖyɔv̌ǐ
élɔ́ e ɖú we ɖo nukɔn (Elodiadi sín vǐ nyɔňu ɔ)́, ée ɖú we ɖo Elódu
nukɔn é; aɖiví tɔn lɛɛ́ kanɖé gban wɛ kú ɖi agalɛtɔ́ ɖɔhun alǒ yě kú
ɖo kpo wú.
252 Nɔ ɖokpó kplɔń gbɛmɛ fí sín nǔ lɛɛ́ vǐ tɔn; nɔ ɖě ɔ́ kplɔń Mawu
sín nǔ lɛɛ́ vǐ tɔn. Mɛ ɖokpó wá húzú mɛkplátɔ́ ɖaxó ɖé kpó ɖuɖejitɔ́
ɖé kpó, é nyí mɛ e ma nɔ kú ǎ é ɖo gbɛtɔ́ lɛɛ́ tɛńtin égbé; mɛ ɖě ɔ́
ka nyí agalɛtɔ,́ bó ɖo zomɛ, bɔ é kplá mɛ afatɔń mɔǩpán donu afatɔń
mɔǩpán yi kpó éɖée kpó. Mi mɔ nǔ e ɖɔ wɛ un ɖe é a? “Hɛn vǐ bónú
é su ɖo ali e é ɖó ná mlɛ ́ é jí.”
253 Bɔ un nɔ mɔ wǔvɛ́ ɖo dandan mɛ xá mi mɛ vǐnɔ wamamɔnɔ e ɖo
ayǐjínjɔń ɖo fí kpódó folówa wěwé mitɔn lɛɛ́ ɖo wú kpó lɛɛ́ é. Sɛx́wé
ɖé tíin bɔ nɔ ɖé yi, égbé, fí e nɔ ɖagbe walɔ xóxó ɔ́ tɔn e nɔ gbɛ nú
Mawu, bɔ vlafo é ko yi avɔ ɔ́ gúdo é. É ɖo te kpɔń mi ɖɔ mi ni wá.
Énɛ́ ɔ́ sɔgbe.
254 Un ɖó sísí nú mi bó wlí yɛy̌í nú mi ɖo fínɛ ́ kpó folówa vɔvɔ yɛɛ́ ́
mitɔn lɛɛ́ ɖo wǔ kpó. Nɔ mitɔn ɔ,́ ényí mi jló ná wa nǔɖé n’i ɔ,́ mi
bló azǎn afɔɖé kɛnnɛ atɔɔ́ń ɖo xwe ɖokpó mɛ. Mi yi xwé tɔn gbe bó
yi xwlé ɖɛ, bó nɔ gbɛ nú Mawu. Nǔ e è ɖǒ ná wa ɔ́ nɛ.́ Bɔ mi hɛn vǐ
mitɔn lɛɛ́ bónú yě ní su. Bɔ hwenu e vǐ mitɔn lɛɛ́ ná wá su ɔ,́ yě ná ylɔ́
mi ɖɔ “nǔnyɔńánɔ,” hwenu e mi ko dó asá yi avɔ ɔ́ gúdo é. Nɔnyínyí
sín yɛ nǔgbó nǔgbó ɔ́ nɛ,́ nǎjinɔ lɛɛ́ sín azǎn sín yɛ nǔgbó nǔgbó ɔ́ nɛ.́
Azǎn afɔɖé kɛnnɛ atɔɔ́ń ɖo xwe ɖokpó mɛ wɛ nyí nǎjinɔ lɛɛ́ sín azǎn.

255 Azǎn élɔ́ wɛ nyí gbe e gbe yě nɔ́ sa folówa lɛɛ́ bó nɔ́ ná nǔ mɛ,
gbɛ élɔ́ wɛ nɔ bló. Ényí é yi nukɔn ɔ,́ ényí gbɛ élɔ́ ɖó ná nɔ ayǐ nú xwe
ko ɖěvo ɔ,́ yě ná ɖó vǐ súnnu sín azǎn lɛɛ́, vǐ nyɔňu sín azǎn lɛɛ́, bɔ,
mɛjitɔ́ nɔví ví sín azǎn lɛɛ́, kpódó mɛjitɔ́ nɔví sín azǎn lɛɛ́ kpó, kpódó
nǔ mɔȟunkɔtɔn lɛɛ́ bǐ kpó, bó ná dó dɔn gbɛ élɔ́ byɔ́ acɔj́ijɛ ajɔw̌iwa
tɔn ɖé mɛ kɛɖ́ɛ.́ Fí e é xwe ɔ́ nɛ ́ pɛṕɛṕɛ,́ tlɔlɔ yi zomɛ, syɛńsyɛń lě e é
sixú yi gbɔn é, xwe nǔhɛngblé mɛ.

Amɔ,̌ midɛɛ lɛɛ́ ɔ,́ Mawu ní xo ɖɛ dó mi jí, é wɛ nyí ɖɛ ce. Mi nú
mǐ ná xo ɖɛ.
256 Tɔ́ mǐtɔn e ɖo Sɛx́wé é, hwenu e mǐ ɖo gǔdo kpɔń wɛ, zǎnzǎn
din, kpódó ayi mǐtɔn lɛɛ́ kpó ɔ,́ ɖo gǔdo dɔň, xwe kanwe ko mɔǩpán
ɖíe din, hwenu e Jozafáti ɖo te ɖo fínɛ ́ bó ɖo te ɖo Axɔśú Akábu kpá
é. Bɔ Yɛ kpɛví ɖé lɛ ́ kpo ɖo ayi tɔn mɛ, bó nyí Mawu tɔn, sɔ mɔ̌ é kó
wa nǔ ɖé nyi do é, bó ɖɔ n’i, bó ɖɔ, “Élɔ́ ɔ́ sɔgbe ǎ. Élɔ́ ɔ́ sɔgbe ǎ. É
ɖo mǐmɛ́ jí ǎ. É mɛ́ ǎ. Gbeyíɖɔ ɔ́ kó ɖɔ ɖɔ nǔ élɔ́ lɛɛ́ kún sixú yi nukɔn
gbɔn lě ó.” Bɔ Myɔ Mawu tɔn kpɛví ɔ́ fɔń ɛ.
257 Bɔ énɛ́ ɔ́ gúdo ɔ́ A ɖǒ mɛɖé bó ná dó ná yi gbe nú Myɔ kpɛví énɛ ́
ɔ,́ mɛ ɔ́ wɛ nyí Micée, gbeyíɖɔ Mawu tɔn titewungbe ɔ.́ Sɔ mɔ̌ e é sixú
kó sɛ wá dɔň bó dó awu vúnvún, sɔ mɔ̌ e é sixú ko sɛ wá dɔň bɔ è nǎ
kó hu tɛ ́ n’i ɔ,́ bɔ yě bǐ bɔ nukún dó nyi wǔ tɔn ɖi hla lɛɛ́ sín kplékplé
ɖé ɖo lɛňgbɔv́í ɖé kpɔń wɛ ɖɔhun é. Amɔ̌ é ɖɔ nǔgbó ɔ,́ sɔ mɔ̌ e é ná
bó tlɛ byɔ́ ɖɔ è nǐ gba nukúnmɛ n’i é, sɔ mɔ̌ e é ná bó tlɛ byɔ́ ɖɔ è nǐ
sɔ́ ɛ nyi dó gankpá mɛ bó ná ɛ wɔxúxú kpó sin kpó aluwɛ tɔn ɔ.́ Amɔ,̌
có ɔ,́ xó e é ɖɔ lɛɛ́ é jɛ, ɖó A ɖo kpɔ́ xá ɛ.
258 Mawu, nǎ bónú é ní nyí mɔ,̌ égbé, bɔ mǐ nɔ́ kpɔń Mawuxówéma
élɔ́ mɛ. Mǐ nɔ́ kpɔń agun wéma lɛɛ́ mɛ, sɛń wǒ lɛɛ́, kpódó nǔ
mɔȟunkɔtɔn lɛɛ́ kpó, ée nyí agun lɛɛ́ tɔn, sinsɛn sín nǔwiwa lɛɛ́, bó
nɔ́ mɔ lě e yě nɔ́ wa élɔ́ ɔ,́ énɛ ́ ɔ,́ alǒ ɖě ɔ́ gbɔn é. Amɔ̌ gbɔ nú mǐ ní
kpɔń Xó nǔgbó élɔ́ mɛ ɖo fí, bó mɔ nǔ e É nɔ́ ɖɔ é: “Ɖo mǐmɛ́ mɛ vo
ɔ,́ gbɛtɔ́ ɖěbǔ ná mɔ Aklúnɔ ɔ́ ǎ. Mi nya fífá kpó mǐmɛ́ kpó gbé, ɖó,
mǐmɛ́ mɛ vo ɔ,́ mɛ ɖěbǔ ná mɔ Aklúnɔ ɔ́ ǎ. Mɛ e yí wǎn nú gbɛ ɔ,́ alǒ
nǔ e nyí gbɛ ɔ́ tɔn lɛɛ́ ɔ,́ é ɖó wǎn yíyí Mawu tɔn ɔ́ ǎ.”
259 “Hwenu vɛ́ wǔ lɛɛ́ ná tíin ɖo azǎn gǔdo gúdo tɔn lɛɛ́ mɛ. Gbɛtɔ́
lɛɛ́ ná nɔ́ ba ɖɔ émítɔn jɛń ná nɔ́ nyɔ,́ yě ná nɔ́ yí go, yě ná nɔ́
mɔ yěɖée.” Óo, nǔ ɖaxó ɖaxó énɛ́ lɛɛ́, Aklúnɔ, ée ɖo jijɛ wɛ lɛɛ́
é. “Tamɛmalinkpɔńtɔ́ lɛɛ́, goyíyí-zɛxwéwútɔ́ lɛɛ́, yě nɔ́ yí wǎn nú
gbɛɖuɖu hú yě ná yí wǎn nú Mawu; bó nɔ́ ɖo gbɛtɔ́ lɛɛ́ sín—sín sɛń
kplɔń mɛ lɛɛ́ wɛ ɖo gbeɖiɖe Mawu tɔn lɛɛ́ tɛnmɛ; yě nɔ́ nyí mawusɛntɔ́
ɖo nukúnta, bó ká nɔ́ gbɛ ́ nǔ e nyí hlɔňhlɔń Yɛsinsɛn ɔ́ nú sinsɛn ɔ́ é”
bó ná dó bló bónú súnnu ɖé ná nyí gǐgɔ́ kpódó Yɛ ɔ́ kpó, bó ná dó bló
bɔ é ná j’awǎ, bó ná dó bló bɔ ɖasin ná sa sín nukún tɔn lɛɛ́ mɛ, bó
ná dó bló bónú é ná tɔń bó yi xo ɖɛ nú azinzɔnnɔ lɛɛ́, bó ná dó bló bɔ

é ná ɖɔ xó dó gbe tɛnmɛ tɛnmɛ lɛɛ́ mɛ lobo ná tínmɛ, bó ná dó bló bɔ
é ná dó wɛn gbeyíɖɔ ɖɔhun. Yɛ Mawu tɔn ɔ,́ Mawu gbɛɖe ɔ́ tɔn, yě
vɛ ́ kó ɖe E síin bó yi dó ta sinsɛngbɛt́a ɖé alǒ nǔ mɔȟunkɔtɔn ɖé mɛ
kpowun, “Yě nɔ́ nyí mawusɛntɔ́ ɖo nukúnta, bó ká nɔ́ gbɛ ́ nǔ e nyí
hlɔňhlɔń titewungbe nú sinsɛn ɔ́ é.”
260 Mawu e, togun kpɛví e ɖo tó ɖó wɛ élɔ́ ɔ,́ ɖo azǎn élɔ́ gbe ɔ,́ é ní yá
wǔ fɔń, tlóló din, cóbɔ vivɔnu hwenu ɔ́ ná su, bó ná wlí mǐ ɖo ninɔmɛ
élɔ́ mɛ. Mǐ ní nyí, blǒ bónú mǐɖésú ní húzú yɔy̌ɔ,́ lě e Mawuxówéma
ɔ́ ɖɔ gbɔn é, “Mi sí te bó húnhún miɖée. Bɔ mi kan nǔ byɔ́ dó ali xóxó
lɛɛ́ wú, mi kan fí e ali ɖagbe ɔ́ ɖe é byɔ,́ bɔ nú mi mɔ ɔ,́ mi ɖi zɔnlin
gbɔn jí.” Mawu, nǎ bónú mǐ ní sixú mɔ ali xóxó kacakaca ɔ,́ hwenu
e mǐ ná sixú lɛ ́ nɔ te ɖó kpɔ,́ ɖo kanwe ko mɔǩpán jí é, bó ná ná alɔ
nɔzo mǐtɔn lɛɛ́ ɖó kpɔ́ lobo ná ji han é.

Un na mlɛ ́ ali ɔ́ xá gbɛ ̌ kpɛví Aklúnɔ ɔ́ tɔn e è hu
tɛ ́ ná é ɔ.́

Un ko jɛ jí xá Jezu bɔ un ná yi káká yi fó.
Mawu, dǒ alɔ mǐ bónú mǐ ná zán gbɛ énɛ ́ ɔ́ tɔn bó ná nyí mɔ.̌

261 Xo ɖɛ dó nɔ vívɛńá élɔ́ lɛɛ́ e ɖo ayǐjínjɔń ɖo fí lɛɛ́ é bǐ jí, Aklúnɔ;
yě tunwun ɖɔ nɔ wɛ émí nyí, yě ɖésúnɔ, kpódó folówa wěwé lɛɛ́ bɔ
è sɔ́ afinɛti sɔ́ wlí dó awu yětɔn lɛ wú, zǎnzǎn din, bó ná dó flín nɔ
kpikpo vívɛńá ɖé e ko yi akpá ɖě ɔ́ xwé é. Mɛši Gbɛnɔ e, xo ɖɛ dó yě
jí, Aklúnɔ. Bónú nǔ ní nyɔ́ nú yě, yě lɔmɔ,̌ bónú flǐn vǐ yětɔn lɛɛ́ tɔn
ní cí lě e yětɔn lɛɛ́ ɖe kpan nukɔn nɔ yětɔn gbɔn é, nú é kó yi avɔ ɔ́
gúdo, bó yi Sɛx́wé susunɔ ɖé mɛ ɔ́ nɛ.́ Nǎ bónú é ní nyí mɔ,̌ Aklúnɔ.
262 Bɔ zǎnzǎn ɖé hwenu e gbɛ ɔ́ ná ɖo gigosín hunkan mǐtɔn lɛɛ́ mɛ
wɛ, bɔ gbɔjɛ ́ ná ɖo hwihwe dó mǐ wɛ ɔ,́ avɔ ɔ́ ná hun; é ná jɛ te wá,
vlafo, káká wá Judɛɛ́n tɔ ɔ́ sín vivɔnu, bó ná dó gɔ́ alɔ nú mǐ bónú mǐ
ná dó asá. Óo, nú azǎn susunɔ énɛ́ ɔ́ hwenu e mǐ ná tɛ afɔ mǐtɔn lɛɛ́
dɔň é, fí e nǔ nɛ́ má ná ɖe ǎ é…Sigáa sín azizɔ ná hɛn jɔhɔn ɔ́ blí ǎ.
Ahannumúnɔ ɖé ná ɖo ali jí kpɔń gbeɖé ǎ. Nyɔňu agalɛtɔ́ ɖé ná tíin
gbeɖé ǎ. Hwɛhuhu ná tíin ǎ. Nǔ mɔȟunkɔtɔn ɖě ná tíin kpɔń gbeɖé
ǎ. Amɔ,̌ ɖo káká sɔýi susunɔ mɛ ɔ,́ mǐ ná nɔ gbɛ ɖo fífá mɛ ɖó kpɔ́ xá
Aklúnɔ mǐtɔn Jezu Klísu kpódó vǐ mǐtɔn lɛɛ́ kpó. Bɔ, óo, azǎn jíwǔ tɛ ́
nɛ.́
263 Tɔ́ e, hwenu e ablu ɖaxó ɔ́ ɖo nukɔn yi wɛ, ahwanfunfun ɔ,́ bɔ
awǒvi ɖo ahwan nyi wá vun blá akɔta lɛɛ́ wɛ, bó ɖo ahwan nyi wá
vun blá agba lɛɛ́ wɛ, bó ɖo ahwan nyi wá vun blá agun lɛɛ́ wɛ, bó ɖo
ahwan nyi wá vun blá mɛ lɛɛ́ wɛ, bó ɖo ahwan nyi wá vun blá gbɛ azɔ̌
lɛɛ́ tɔn wɛ, bó ɖo ahwan nyi wá vun blá toxo lɛɛ́, kpódó wěmaxɔmɛ
lɛɛ́ kpó xwé lɛɛ́ kpó wɛ é; Mawu e, dǒ alɔ mǐ bónú mǐ ná xwe te, bó
yá wǔ sún hwǐ ɔ́ bó fun ahwan nú Mawu, ɖi lě e Mɔyízi kpódó ée

nyí—kpódó ée nyí Levíi ví lɛɛ́ kpó bló ɖo fínɛ ́ hwenu e hwɛhuhu ɖo
fí e yě ɖó gɔnu ɖó é dó é. Dǒ alɔ mǐ, Aklúnɔ.
264 Sɔ́ hwɛ kɛ mǐ din, bó xo ɖɛ dó mǐ jí. Bó hɛn mǐ bónú mǐ ná nyí
mɛɖéesɔh́wetɔ́ lɛɛ́, gba mǐ, Aklúnɔ. Mawu e, A ɖɔ, “Mɛ e ɖidó, bó xwe
nǔkún dó gbe kpó avǐ kpó ɔ,́ ná lɛ ́ kɔ ɖo dandan mɛ, kpó awǎjijɛ kpó,
hwenu e é ná hɛn jinukúnkɔ lɛɛ́ é.” Mawu e, gba mǐ hánnyá. Wa azɔ̌
ɖo mǐ wú, yɔy̌ɔ,́ Aklúnɔ. Mǐ ɖo gigosín ali ɔ́ jí wɛ dín.
265 Un ɖ’é mɛ, nyi lɔ, Aklúnɔ, un ɖo tɛn ɖé mɛ jɛ wɛ bɔ un ɖo nǔ lin
dó mɛ nabí wɛ ná nɔ kplé ce do mɛ wú wɛ. Mawu e, un jló ɖɔ Hwi
ní nɔ do tɔn mɛ. Wǎ, Aklúnɔ! Klísu e, wǎ Aklúnɔ! Gba mì; lɛ ̌ wa azɔ̌
ɖó wǔ ce. Aklúnɔ e, ma nú, má hɛn nǔ énɛ́ lɛɛ́ dó ayi ce mɛ ó. Mawu,
hɛn yě dó zɔ nú mì.
266 Dǒ alɔ mì, Aklúnɔ, bónú má jlá xó, lě e un ko ɖɔ gbɔn, zaanɖé wá
yi din, ɖi gbɛtɔ́ e ɖo kúkú wɛ nú gbɛtɔ́ e ɖo kúkú wɛ lɛɛ́, bó tunwun
ɖɔ mǐ mɛ bǐ ɖó ná kpan nukɔn Mavɔ mavɔ ɖɔhun. Mǐ ɖó ná nɔ te ɖo
nukɔn Towe; hwenu e A ma ná ɖo xomɛhunhun Towe lɔ jí ǎ, hwenu
e A ma ná ɖó nǔbláwǔkúnúmɛ mɛ ǎ, hwenu e A nǎ ɖo te ma ɖó
nǔbláwǔkúnúmɛ mɛ ǎ é; hwenu e A nǎ ɖo te, ɖo xomɛsin jí, bó ná dó
hɛn hwɛɖɔxámɛ wá akɔta lɛɛ́ jí bó hɛn wá nú mɛ e gbɛ́ bó gbɛ́ wǎn
nú wǎn yíyi Vǐ Towe tɔn lɛɛ́ é.
267 Mawu, nǎ mì nǔbláwǔkúnúmɛ sín gɔň Tɔn égbé, bónú un ná sixú
nɔ te ɖo Azǎn énɛ́ ɔ́ gbe bó ɖó jiɖiɖe. É ná bó byɔ́ ɖɔ má ya avǐ din
ɔ,́ amɔ̌ A nǎ súnsún i síin, bónú é ná húzú awǎjijɛ, ɖo hwe énɛ́ ɔ́ nu,
hwenu e A nǎ ɖɔ, “Bo wá byɔ́ awǎjijɛ Aklúnɔ ɔ́ tɔn, ée è ko sɔ́ nǔ ná
nú we sín hwenu e è dǒ gbɛ élɔ́ do ɖokpóó é mɛ” é. Mawu, nɔ kpɔ́ xá
mǐ din, bó dó alɔ mǐ, mǐ xo ɖɛ, ɖo Jezu sín Nyǐkɔ mɛ. Amǐ. 

